
  )E08.001( 0001מכתב 

  לכבוד הרב לויפער שליט"א

ווערטער קענען נישט גענוג אויסדריקן מיין דאנק צו הקדוש ב"ה, און 

ריכטיגע שלוחים אריין צו ברענגן צו הרב לויפער ומשפחתו, פארן זיין די 

  דעם הערליכן יום טוב וואס מיר האבן געהאט.

איך האב געהאט די מעגליכקייט צו האבן ביי מיר מיינע קינדער און 

זייערע משפחות בליעה"ר וכן ירבו, און זיי צו סערווירן פון די שענסטע 

  און די בעסטע.

און געשמאק די פיש,  זיי האבן געהאלטן אין איין דערמאנען ווי פריש

פלייש און טשיקן זענען געווען. דאס איז נישט נאר יום טוב, נאר אויך א 

  גאנץ יאר.

יעדע זאך איז אזוי .... בכבוד'יג. די פרישע פרוכט איז אויך געווען פון 

  העכסטן קוואליטעט.

...... מעומק הלב, יהי רצון שתזכה לשפע ברכה, נחת, געזונט, פרנסה 

יכולת להמשיך בעבודת הקודש מתוך הרחבת הדעת יחד עם בריווח, וה

  בני המשפחה, עד ביאת גואל צדק בקרוב בימינו,

  וואונטשט, מרת ......

 

  )E02.001( 0002מכתב 

  לכבוד הרב לויפער,

ווען איך האב פארלוירן מיין מאן מיט צוויי יאר צוריק בין איך געווען 

דערביטערונג. מיין מאן האט מסדר געווען פיל מיט פארלוירענקייט און 

  אלע פינאנציעלע געברויכן וואס האבן זיך געפאדערט אין אונזער הויז.

זאלן זיי אויך נישט האבן  –מיינע קינדערלעך האבן נישט קיין טאטן 

קיין טשיקן און פלייש אויף שבת און יום טוב, און דורכאויס די גאנצע 

  וואך?

איך באקומען א טעלעפאן קאלל פון רב  נישט לאנג דערנאך, האב

  לויפער, וואס האט זאפארט אראפגענומען דעם עול פון מיר.

דאס האט אריינגעברענגט א שמחת החיים אין מיין הויז אריין, ווייל 

  איך קען באשטעלן וויפיל איך וויל, אן קיין דאגות.

מיר זענען אייך אזוי שטארק דאנקבאר אז עס ווערט געטאן אזוי 

  טארק בכבוד'יג.ש

  זאל דער רבונו של עולם ערפילן אלע אייערע בקשות לטובה

  מיט פיל דאנקבארקייט, משפחת...

 

  )E02.002( 0003מכתב 

  לכבוד הרב לויפער החשוב, עד מאה ועשרים שנה

ס'איז שוין א פאר חדשים וואס איך וויל אייך שוין שרייבן דעם יישר 

אבער עס איז מיר געווען זייער שווער, ווייל איך בין דער  –כח בריוו 

  איינער וואס נויטיגט זיך אין אייער געוואלדיגן חסד.

כמעט דאס גאנצע לעבן פון מיין מאן ע"ה איז ער געווען באקאנט 

אלס גרויסער בעל חסד און בעל צדקה. ער האט דאס געטאן מיט א 

יך אלעס געטוישט, ווייל געוואלטיגע אהבה. נאר, פלוצלינג האט ז

יאר אלט איז ער קראנק געווארן, און פאר די קומענדיגע  43זייענדיג בלויז 

יאר האט ער געליטן פון א פראבלעם אז די נירן האבן אים  18

אויפגעהערט צו ארבייטן. דערנאך איז געקומען א טראנספלאנט, דערנאך 

אל אויפגעהערט צו א סאך קאמפליקאציעס, און דאן האבן די נירן נאכאמ

ארבייטן. ער האט געוואוינט אין מערערע שפיטעלער און זיך אנגעליטן 

מיט שווערע יסורים. ער האט זיך נישט אפגערעדט, אבער מיר האבן 

  אלעס פארלוירן, ער איז ליידער נפטר געווארן.

איבער איין זאך האט ער זיך געהאלטן אין איין זארגן: דער מצב מיט 

  ל זיך מוזן פארמעסטן.וואס איך ווע

טייערע רב לויפער עד מאה ועשרים שנה! דער אייבירשטער האט 

אייך געגעבן א ספעציעלע פארשטאנד וואס קומט אינאיינעם מיטן זיין א 

געוואלטיגער אוהב ישראל, וויאזוי צו לינדערן א טייל פון די 

ער לעבן אומגליקליכע מצבים וואס מענטשן מוזן דורכגיין ווען זייער גאנצ

  טוישט אזוי שטארק.

ביז ווילאנג איך האב נישט געהאט גענוג קוראזש זיך צו מעלדן צו אייך 

און צו אייער אומגלויבליכע חסד, האב איך זייער, זייער זעלטן געקויפט 

טשיקן, פלייש און פיש. אבער יעצט האט איר דאס ערמעגליכט. עס איז 

יסן אז איך בין דער נצרך וואס קיינמאל נישט גרינג אדער באקוועם צו וו

מוז נעבעך נעמען פון אנדערע, און פארשטייט זיך אז איך האב אלעמאל 

  בושה, כאטש עס ווערט געטון מיט אזוי פיל כבוד.

עס איז הונדערט פראצענט זיכער אז איר שפיגלט אפ דעם "מי כעמך 

  ישראל". מיר אלע האבן אזויפיל זיך צו לערנען פון אייך.

רבונו של עולם זאל אייך געבן די שטארקקייט ווייטער צו זיין דער דער 

שליח צו העלפן אידישע קינדער אין זייער ביטערע טעג פון ראנגלנישן. 

איר און אייער משפחה זאלט קיינמאל נישט דארפן שפירן וואס דאס 

  מיינט צו זיין אין אונזער מצב.

אזוי שטארק דאנקן מיט א געוואלטיגן הכרת הטוב טוה איך אייך 

פארן פארגרינגערן די שרעקליכע שוועריקייטן פון אונזער טאג טעגליכן 

  לעבן.

  זייט אלעמאל געזונט און געבענטשט.

  מרת .....

 

  )E21.001( 0004מכתב 

  לכבוד הרב לויפער שליט"א

עס זענען נישט פארהאן קיין ווערטער וואס קענען גענוג פאסיג 

געוואלדיגע חסד, -אויסדריקן מיין דאנקבארקייט פאר די אבסאלוט

ובפרט בעפאר  –וועלכע נעמט אראפ פון מיר אזא אומגעהויערע דאגה 

  פסח.

אייער גאנץ יאריגע שטיצע מיט פיש און פלייש האט געמאכט אזא 

עם וועג וויאזוי איך קען צוגרייטן א שבת און א יום ריזיגן דיפערענץ אינ

טוב פאר מיין משפחה, אן זיך דארפן זארגן איבער די הוצאות וואס איך 

  קען מיך ליידער נישט ערלויבן.

זאל דער אייבירשטער אייך בענטשן אינאיינעם מיט יעדן וואס איז 

ים ושנים עוסק אין די הערליכע און וואונדערבארע מצוה, מיט אריכת ימ

  טובות, און נחת פון אייערע משפחות.

איין זאך איז זיכער, אז איר וועט זיין פון די וואס וועלן שטיין גאנץ 

  פארענט מקבל צו זיין פני משיח צדקינו, בקרוב ובמהרה.

איך וועל אויסדריקליך זאגן תהלים פאר ..... און פאר די הצלחה פון 

  הרב אברהם בן העניא שליט"א.

  בעסטע וואונטשן פאר א פרייליכן פורים, און א חג כשר ושמח.מיינע 

  מרת ..... מיטן גרעסטן כבוד,
 

  )E10.001( 0005מכתב 

  לכבוד ר' לויפער, עד מאה ועשרים שנה

איך וויל אייך באדאנקן פארן אונז ארויס העלפן פראווען א הערליכע 

פרעכטיגע שבע ברכות פאר מיין טאכטער. עס איז געווען א הערליכע, 

שמחה. איך האב געקענט סערווירן געשמאקע און ברייטע סעודות וואס 

  יעדער האט הנאה געהאט דערפון.

טע קינד, און עס -11איך האב ב"ה זוכה געווען חתונה צו מאכן מיין 

איז מיר געווען זייער וויכטיג צו האבן די מעגליכקייט צו לאדענען מיינע 

יינע ברודערס, שוועסטער און די מחותנים קינדער און זייערע משפחות, מ

  און זייערע קינדער.

נאר א דאנק אז איר האט זיך גע'דאגה'ט פאר מיר, און אייער אהבת 

ישראל, האב איך געקענט איינלאדן מיין גאנצע משפחה, און הנאה האבן 

  פון אזא ספעשל שמחה.

אר זאל דער אייבירשטער אייך שענקן נחת פון אייער משפחה, און פ

  אלע וואס נעמען אנטייל אין די מצוה. ימלא ה' כל משאלות לבך לטובה.

זאלט איר די זכי' האבן צו זעהן רפואות וישועות, ברכות, שידוכים 

  הגונים, און הצלחה אין אלע אייערע אונטערנעמונגען.

  מרת ..... מיט אסאך הכרת הטוב,
 

  )E02.006( 0006מכתב 

  לויפער, עד מאה ועשרים שנהלכבוד "דער געערטער" הרב 

זיצענדיג אזוי ביי מיין קאך טיש דאנערשטאג פארנאכטס, פליסן 

טייכן טרערן אראפ פון מיינע אויגן. איך האב געבענטשט אונזער ליבליכן 

טאטן אין הימל פארן מיר ערמעגליכן צו האבן געשמאקע "היימישע" 

  מאכלים צום עסן, אין אזא טראגישן מאמענט פאר מיר.

איך האב אים געדאנקט פון די טיפענישן פון הארץ, איינמאל און 

נאכאמאל, אז איך דארף מער נישט ציילן די צאל ביסן וואס איך עס, 

  אדער שנארן פון סיי וועמען אין מיין ביטערן מצב וואו איך געפין זיך.

ווען איך האב געענדיגט בענטשן, האב איך געקלערט אז איך מוז אויך 

שר כח בריוול פארן "באהאלטענעם מלאך" וואס שטייט שיקן א יי

אונטער דעם אייבערשטן'ס שלוחים, מיר צו ערמעגליכן זיך צו פילן ווי א 

כבוד אריין צו גיין אין א סטאר -נארמאלער מענטש, וואס האט זעלבסט

איינצוקויפן עסן לכבוד שבת, פאר מיר און פאר מיינע צוויי קראנקע 

  טעכטער.

ב יאר צוריק איז מיין מאן פלוצלינג קראנק געווארן פון צוויי א האל

איין מינוט צו די צווייטע. ער איז געווען א "וועדזשטעבל" אין פארלויף 

וואכן צוריק. איך  6פון די צוויי א האלב יאר, און איז נפטר געווארן מיט 

האב אפילו פארלוירן די סאשל סעקיוריטי, און א דאנק די קאראנע זענען 

שטאטישע אפיסעס פארשלאסן. איך קען אפילו נישט צאלן קיין  אלע

  רענט.

ווען איך באקום נישט דאס וואס איר גיט מיר, וואלט איך נישט 

געהאט די מעגליכקייט צו שטעלן עסן אויפן טיש, און איך וואלט 

קיינמאל נישט דערציילט פאר קיינעם און קיינמאל נישט געשנארט פון 

  קיינעם.

ן מיר נישט צו א גרויסע משפחה, און במשך די צוויי א ליידער האב

האלב יאר האט קיינער ניטאמאל געפרעגט וויאזוי איך קום זיך אויס 

פינאנציעל! איך אליין ברענג עס קיינמאל נישט אויף, איך לאז עס אויפן 

רבונו של עולם ער זאל מיר העלפן, און "ער" האט אייך געשיקט ווי א 

  פן!מלאך אונז צו העל

די זכותים זענען אייער'ס. נאר אונזער באליבטער טאטע אין הימל קען 

אייך באצאלן פארן שטיצן אלמנות און קראנקע יתומים, אזוי ווי מיינע 

  טעכטער.

פארענדיגנדיג צו שרייבן, טוען מיינע טרערן מיר בלינד מאכן צו זעהן 

  דעם וועג וויאזוי איר העלפט מיר!

  גענוג באדאנקן!איך קען אייך נישט 

  מרת .....

 

  )E02.007( 0007מכתב 

  לכבוד דעם גאר ספעציעלן הרב לויפער, עד מאה ועשרים שנה

פונעם ערשטן מאל וואס איך האב גערעדט מיט הרב לויפער ביז צום 

היינטיגן טאג, איז אלעס געווען מיט די זעלבע מאס גוטסקייט, 

  ברייטהארציגקייט.פארשטענדעניש, סענסעטיוויטעט און 

גארנישט איז נישט צופיל, און יעדע קליינע פרט ווערט דורכגעטראכט 

  אונז צו מאכן אממערסטענס פרייליך און באקוועם, א גאנץ יאר.

אונז האבן מיר ברוך השם נישט געשפירט אז עפעס פעלט אונז, אויב 

  שפירן מיר מער צופרידן. –עפעס 

צייט. אן אומגעהויערער עול איז פסח איז זייער אן אנגעשטרענגטע 

אראפ פון מיר, און איך קען נישט באגרייפן ווי ביזי הרב לויפער איז מיט 

  די אלע באשטעלונגען.

  די ליסטע איז אזוי גרויס און פון בעסטן קוואליטעט.

זאל דער אייבירשטער צוריק צאלן פאר הרב לויפער און זיין משפחה, 

  מיט בלויז ברכות!

  מרת ..... !!א כשר'ן פסח

 

  )E10.002( 0008מכתב 

  לכבוד הרב לויפער, עד מאה ועשרים שנה

איך האב ערהאלטן א טעלעפאן קאל פון אייך היינט נאכט, 

אינטערסירענדיג זיך פארוואס איך נוץ נישט מיין אקאונט צו קויפן פיש. 

קראפט צו טאן חסד -איך בין געווארן זייער אינספירירט פון אייער טרייב

אויף אזא הערליכן אופן, און האב זיך געשפירט זייער דערווארימט פון 

  ן און ס'אינטערסירט אייך.אָס'גייט אייך דעם וואס 

מיין משפחה גייט יעצט ליידער דורך זייער א שווערע תקופה, ווייל 

איך האב אן אייניקל (..... בן .....) וואס איז קראנק. ווען איך האב 

ערהאלטן אייער קאל האב איך געפילט אז כאטש איך פארשטיי נישט 

אבער אז דער אייבירשטער זארגט זיך דעם אייבערשטנ'ס וועגן, ווייס איך 

  פאר מיר.

איך האב געווענליך אסאך מענטשן אויף שבת. פלייש און פיש איז 

אלעמאל א גרויסע הוצאה. א דאנק אייער גוטהארציגקייט, קען איך 

הנאה האבן פון קאכן און אויפנעמען מיינע קינדער אויף געסטעריי לכבוד 

  שבת און יום טוב אן קיין דאגות. 

א גרויסן יישר כח פאר אייער הילף. זאל דער אייבירשטער אייך שיקן 

ברכות עד בלי די, פון אלעם גוטן, און א גוטן געזונט, פרנסה, נחת און 

  זאל מיר שוין בקרוב זוכה זיין צו זעהן משיח צדקינו. שמחה.

  מרת ..... מיט שעצונג,
 

  )E10.003( 0009מכתב 

  ועשרים שנהלכבוד הרב לויפער, עד מאה 

איך האט פשוט געוואלט אויסדריקן מיין הכרת הטוב פארן 

  געוואלדיגן חסד וואס איר שטעלט צו פאר מיר און מיין משפחה.

עס גיט מיר זייער א שטארקע מנוחת הנפש צו וויסן אז די הוצאה איז 

טשיקן פאר די וואכן טעג, און פלייש און פיש אויף שבת און  –געדעקט 

  ך שפיר זיך באהאנדעלט אזוי מלכות'דיג, און מיט אזא כבוד.יום טוב. אי

בעפאר יום טוב, און סיי ווען איר לייגט צו נאך פראדוקטן, טוה איך 

  דאס אויך גאר שטארק אפרישיעיטן.

געהאטע קינדער קומען אויף שבת און יום טוב, -ווען מיינע חתונה

ען אויף געסטעריי און שפיר איך מיך אזוי גליקליך אז איך קען זיי אריינעמ

  זיי סערווירן מיט א ברייטקייט.

  איך דאנק אייך זייער שטארק פאר אלעס וואס איר טוט.

זאל דער אייבירשטער אייך צוריק צאלן ווי עס געהער צו זיין, מיט 

  געזונט, ברכה, הצלחה, נחת און כל טוב.

  מרת .....חג כשר ושמח, 

 

  )E05.001( 0010מכתב 

לויפער און די חשובע מעמבערס פון "קרן אלמנות לכבוד הרב 

  ויתומים", שיחיו.

  ס'זענען נישטא קיין ווערטער... נאר טרערן.

דאס זענען די ווערטער וואס א פריינד האט מיר געשריבן אויף א 

קארטל, נאכדעם וואס זי האט געהערט די שאקירענדע נייעס. מיר קענען 

אזא ספעשל און  –נישט גלייבן אז דאס איז בכלל אמאל געשען. 

איז אוועק  –אויסערגעווענליכער מענטש, אזוי שטארק א חלק פון אונז 

   –גענומען געווארן אזוי פלוצלינג, אן קיין שום מעלדונג 

  ס'זענען נישטא קיין ווערטער... נאר טרערן.

מיר ווייסן אז ס'איז פארהאן א חשבון וואס מיר קענען נישט 

אבער די ווייטאג און צער איז "עד אין שיעור!" מיר ווייסן אז  –פארשטיין 

אבער ס'איז אזוי  –עסטע פאר אונז אלעס וואס פאסירט איז דאס ב

  שווער!

  ס'זענען נישטא קיין ווערטער... נאר טרערן.

טרערן וואס האלטן אין איין פליסן טאג טעגליך אויף אונזער 

א פארלוסט פאר אונז פערזענליך, און א  –שרעקליכן פארלוסט 

פארלוסט פארן גאנצן כלל. אבער דאך, מיטן גרויסן צער אינאיינעם, טוט 



  הארציגע דאנק בריוו      16

ער אייבירשטער אונז באגיסן מיט אזויפיל ברכה, אויף אזויפיל ד

  פארשידענע וועגן.

מענטשן אזוי ווי אייך... מי כעמך ישראל ... מענטשן וואס דאגה'ן זיך 

אמת'דיג איבער יענעם, מענטשן וואס ווילן נאר העלפן לינדערן די 

  אויף סיי וועלכן וועג. –שמערצן 

  ... נאר טרערן.ס'זענען נישטא קיין ווערטער

טרערן פון אומגעהויערע הכרת הטוב, טרערן פון אומגעהויערע מנוחת 

  הנפש, טרערן פון טיפע דאנקבארקייט.

  ס'זענען נישטא קיין ווערטער!

 –זאל דער רבונו של עולם אייך צוריק צאלן אזוי ווי נאר ער אליין קען 

לא ה' כל אין אלע געביטן פון אייער לעבן, ברוחניות ובגשמיות. ימ

בברכת גמר חתימה טובה! א גוט געבענטשט  –משאלות לבבכם לטובה 

  יאר!

  מרת .....
 

  )E11.001( 0011מכתב 

לכבוד הרב לויפער, און פאר אלע עסקנים ביי די הייליגע ארגאניזאציע 

  "קרן אלמנות ויתומים".

איך האב אייך נאר געוואלט לאזן וויסן ווי שטארק איר פארגרינגערט 

טאג טעגליכן לעבן, וואס איר ערמעגליכט מיר צו זיין רואיג ביים  מיין

  באשטעלן פיש אדער פלייש.

דער וועג וויאזוי עס איז איינגעשטעלט איז אויך אזוי שטארק 

בכבוד'יג. איך שפיר נישט קיין טראפ אנגעצויגענקייט. דאס איז אמת'דיג 

  וואונדערבאר.

ברייטהארציגקייט. זענען טייל פון די די גלייכקייט. די גרינגקייט. די 

  הערליכסטע שטריכן פונעם חסד. ווי געוואלדיג שיין איז דאס!

 –איך האב נישט געוויסט אז עס עקזיסטירט אזא ארגאניזאציע, ביז 

איך האב עס געדארפט וויסן, ווען מיין מאן איז נפטר געווארן...  –ליידער 

  ר וועג פון העלפן! א שיינעם דאנק!אזוי צניעות'דיג און באשיידן איז אייע

איך שפיר מיך קליין שטייענדיג פארנט פון אזא גוטסקייט. איך שפיר 

פאר א פליכט צו וואונטשן פאר יעדן וואס האט א חלק אינעם "קרן 

  אלמנות ויתומים", צו האבן א געוואלדיג הצלחה'דיג יאר, און א זיס יאר!!!

  א גרויסן יישר כח פאר אייך אלע.

  כתיבה וחתימה טובה!א 

  לשנה טובה ומתוקה!

  מרת .....

 

  )E08.002( 0012מכתב 

  לכבוד הרב לויפער שליט"א

איך מוז שרייבן אייך צו באדאנקן פון די טיפענישן פון הארץ, פאר די 

מתנה פון כבוד און ברייטהארציגקייט וואס איר שענקט פאר מיין 

  משפחה טאג איין טאג אויס.

זיך ברוך השם ווי געווענליך א דאנק די מחי'דיגע און מיין הויז פירט 

געזונטע נאכטמאהל'ן וואס איך קאך פאר מיין משפחה, ברייט, מיט 

פרישע, הויכע קוואליטעט באשטאנדטיילן וואס מיר זענען געווען 

  אן.-צוגעוואוינט פון אייביג

אזוי ווייט אז מיין אכט יעריגער זון האט מיר לעצטענס געזאגט 

אבער איך שפיר זיך נישט ווי א  –"מאמי, איך ווייס איך בין א יתום 
מיר האבן ברוך השם גענוג צו עסן און טרינקן, און מיר זענען  –יתום 

  פרייליך..."

איך שרייב צו א חלק פון די קרעדיט פאר זיין אויפפאסונג צו אייער 

מיר אין די וואונדערבארע ארגאניזאציע, וואס האט זיך איינגעמאלדן ביי 

  גאנץ ערשטע טעג נאך מיין פארלוסט.

בעפאר איך האב נאך געקענט טראכטן פון די קומענדיגע טעג און 

וויאזוי איך וועל זיך אן עצה געבן פינאנציעל, בין איך געווען זייער 

אומוויליג צו אקצעפטירן איער אנבאט. איך האב מורא געהאט אז 

  מיין משפחה'ס כבוד. דורכדעם וועל איך פארלירן מיין און

אבער אייער וואונדערבארע ארגאניזאציע גיט דאך צדקה אויפן 

מיט אויסערגעווענליכע  –העכסט בכבוד'יגן און דערהויבענעם שטאפל 

באשיידנקייט און מיט אזא ברייטקייט, געוואנדן אין יעדע משפחה'ס 

  געברויכן.

  קה.תורה'דיגע וועג פון געבן צד-דאס איז טאקע די מערסטע

זאלט איר און אלע ברייטהארציגע נדבנים פון די ארגאניזאציע זיין 

  געבענטשט מיט לויטער שמחות, געזונט און נחת.

זאל דער אייבישטער העלפן אז די ארגאניזאציע זאל שוין מער נישט 

  באקומען קיין נייע מעמבערס!- צו

 מרת ....., מיט פיל אנערקענונג און שעצונג

 

  )E02.003( 0013מכתב 

  לכבוד הרב לויפער שיחי'

אין  איז עוסקדאנקן פאר אייך און פאר יעדן וואס  הארציגעמיינע 

  אייער ארגאניזאציע, פאר אייער געוואלדיגע גוטהארציגקייט.

ווען איך האב דאס ערשטע מאל אויסגעפינען וועגן "קרן אלמנות", 

  ס געטאן.ן, אבער דאך האב איך עגעבהאב איך זיך געשעמט זיך איינצו

נאכן איינקויפן דאס ערשטע מאל, האב איך געפילט א דערלייכטערונג 

זעענדיג וואס א גרויסן דיפערענץ דאס האט געמאכט אין מיין גראסערי 

  בילל.

אויסער דעם, פלעג איך קויפן קליינע טשיקן'ס כדי צו שפארן געלט. 

ייש אבער דאס מאל האב איך גענומען א גרעסערע טשיקן. די בהמה פל

  איז אויך געווען אזויפיל זאפטיגער און מער בא'טעם'ט.

שטער געמאכט רקען זיין אז דאס איז בלויז א דמיון? האט דער אייבי

אז די טשיקן זאל האבן א בעסערן טעם אין אייער זכות? איך ווייס נישט, 

וואונדערבאר. מיין זון שיחי' איז געווען  מורא'דיגאבער אייער ארבייט איז 

רראשט און אזוי פרייליך אז איך האב אים געקויפט 'סטעיק', און איבע

געהאט די איבערגעצויגענע טשיקן  ליבמיין טאכטער שתחי' האט זייער 

  בייליק.

שטער אייך באגיסן מיט זיינע ברכות, און זאל ער שוין רזאל דער אייבי

ן די גאולה שלימה תיכף ומיד, כדי איר זאלט קענען פארשליסן עברענג

  עם "קרן אלמנות", און מיר אלע זאלן זיך אינאיינעם פרייען אין ירושלים.ד

  .....מרת  –נטשן ובעסטע ווא

 

  )E02.004( 0014מכתב 

  לכבוד דער חשובער עסקן און בעל צדקה, הרב אברהם לויפער

ווי איר קענט זיך אליין פארשטעלן איז אונזער לעבן געווארן איבער 

וויירוס. אונזער טייערער טאטע, ר' ...... ע"ה  געדרייעט צוליב די קאראנע

  איז נפטר געווארן ערב שבת .....

דער מצב איז געווען זייער שווער. ווען מיין מאן איז נפטר געווארן, 

האט זיך אויפגעהערט זיין פענסיע און זיינע סאשל סעקיוריטי בענעפיטן.  

מר אלמנות און וואס איז דער שו -אבער אונזער זיסער טאטע אין הימל 

האט אייך באשטימט אלס זיין מלאך און זיין שליח צוריק  –אבי היתומים 

ארויף צו שטעלן עסן אויף אונזער טיש. איר זענט געווארן דער שותף 

  מיטן רבונו של עולם אליין, זייענדיג דער "משביע לכל חי רצון".

ערע יעצט איז אייער איינזעעהניש געווארן אויפגעהויבן צו א העכ

מדריגה דורכ'ן צושטעלן פאר אלמנות און יתומים מהודר'דיגע ארבע 

מינים, צו קענען מקיים זיין די פרייליכע מצוה פון סוכות, לולב און אתרוג. 

דער קרן וואס דער הייליגער סאטמארער רבי האט געגרינדעט, און וואס 

אייער באליבטער טאטע האט אנגעפירט, איז אצינד אנפארטרויעט 

ווארן אין די הענט פון אן אממערסטענס פעאיגער, ערנסטער און גע

וועלכער איז גאר שטארק סענסעטיוו צו די  –אינטערסירטער עסקן 

געברויכן פון אזעלכע וואס האבן נישט קיין מענטשליכן מאן און טאטן. 

  מי כעמך ישראל!!

 אינעם גרויסן זכות פון אייער חסד און מעשים טובים און זיך זארגן

פארן אייבערשטען'ס קינדערלעך, זאל אברהם בן העניא און זיין טייערע 

משפחה געבענטשט ווערן מיט א כתיבה וחתימה טובה, מיט אלע גוטע 

ברכות פאר אריכת ימים, געזונט, פרנסה, מזל און הצלחה, און הויפענס 

  אידיש נחת.

  א יישר כח מיט טיפע דאנקבארקייט.

  מרת ......

  אויסצודריקן זייער הארציגן הכרת הטובוועלכע לעכצן 

 

  )E03.001( 0015מכתב 

  לכבוד הרב לויפער, עד מאה ועשרים שנה

איך וויל אייך באדאנקן פאר'ן זיין אזא וואונדערבארער שליח פון 

אייבערשטן! די שטיצע וואס איר שטעלט מיר צו דורך אויפמאכן אן 

האט אראפ גענומען  אקאונט אין פלייש געשעפט און אין פיש געשעפט,

  אן עול פון מיינע פלייצעס!

מיינע ימים טובים און שבתים זענען אזויפיל ווייניגער אנגעשטרענגט, 

  און אזוי הערליך, אלעס צוליב די הילף.

איך האב געהאט די מעגליכקייט צו האבן אויף געסטעריי מיינע 

ט א גרינג געהאטע קינדער און אייניקלעך אויף גאנץ יום טוב, מי- חתונה

  הארץ.

אלס אן אלמנה וואס האט נאך קינדער אין שטוב, און וואס האט נאר 

איר אייגענע פרנסה מיט וואס צו ווערטשאפטן, איז עס אסאך מאל זייער 

  שווער דורכצוטראגן.

  חז"ל זאגן מגלגלין זכות על ידי זכאי.

 איך בין אייך מקנא, הרב לויפער, פארן ווערן אויסגעקליבן אלס דעם

  אייבערשטן'ס שליח צו טאן גוטס!!!

  איך בין מקנא אייערע זכותים אין הימל!!

זאלט איר אייביג זיין דער אויסגעוועלטער שליח פון אייבערשטן צו 

  טאן חסד, און זוכה זיין צו זיין א געבער פאר אנדערע.

  מרת ..... מיט פיל דאנק און דאנקבארקייט,

 

  )E02.005( 0016מכתב 

  ארגאניזאציע "קרן אלמנות", הצדיק ר' א. לויפער שליט"אלכבוד די 

צום ערשטן וויל איך דאנקן און לויבן דעם הייליגן באשעפער, פאר 

מיר צושיקן די חשובע ארגאניזאציע, די הייליגע חשובע צדיק ר' א. 

  לויפער שליט"א.

  איך האב נישט די ווערטער, נישט אין אידיש, נישט אין ענגליש.

ן איך פארשטיין געבן מיין פרייליכקייט. איך האב געוויינט וויאזוי קע

  פאר שמחה אז "איינער זארגט זיך".

אלס א "יישר כח" בין איך געגאנגען מקיים זיין ביקור חולים אין א 

נוירסינג האום, ביז איך האב עס געמוזט אפשטעלן צוליב די קאראנע. זיי 

  ווילן מיך נישט אריין לאזן.

עשעפט מיטוואך אדער דאנערשטאג צו קויפן סעלמאן, גייענדיג אין ג

..... צומאל אויך געפילטע פיש, ..... וואו! איך קען מיך שוין נישט 

  דערווארטן ביז די שבת'דיגע סעודה.

דער שבת איז פול מיט דאנק און לויב פאר השם יתברך, און פאר די 

  געוואלדיגע חסד פון ר' א. לויפער שליט"א.

ל זיין קלאר. איך גיי נישט אין די טייערע פלייש איך וויל ס'זא

דעפארטמענט, און איך פרוביר זיך צו האלטן צום וויכטיגסטן, אזוי ווי איר 

אזוי שטארק דאנקבאר - קענט אליין אויסגעפינען, און בין אזוי

  (אפרישיעטיוו). איך ווייס אז עס איז שווער און ביטער צדקה געלט.

גן דאנק, און מיינע העכסט בעסטע ביטע נעמט אן מיין הארצי

  וואונטשן פאר אייך, אז איר זאלט קענען אנגיין מיט די הייליגע ארבייט.

השם יתברך זאל אייך בענטשן מיט געזונט, נחת, ברכה והצלחה, און 

  כל טוב!

  מרת .....מיט פיל דאנק, 



  )E02.011( 0017מכתב 

  .לכבוד הרב לויפער, עד מאה ועשרים שנה

נאמען פון מיינע מעמבערס אין די "שמחנו" ארגאניזאציע, וויל אין 

טוישן  איך זיך באדאנקן פאר אייך און פאר אייער ספאנסארס, פארן
  דאס לעבן פון די אלמנות.

איר האט מוסיף געווען שמחה אינעם שבת און אין די ימים טובים 
  איר האט אוועק גענומען פרעשור, דאגות און הארץ ווייטאג. –

עצט קענען זיי איינלאדענען זייערע קינדער און אינאיינעם הנאה י
  האבן פון א ברייטקייט פון געשמאקע מאכלים.

זאל אייך דער אייבירשטער צוריק צאלן פארן זיין א שותף אין זיין 

תפקיד אריינצוברענגען א פרייליכקייט אין אלמנות און יתומים. זאלט 

ענטשט מיט מזל און ברכות, און איר און אייערע ספאנסארס זיין געב

  צו זיין "געבער'ס" און נישט "נעמער'ס".  זאלט איר ווייטער האבן די זכות

  "שמחנו"פון  מרת ..... בברכת כל טוב,


  )E02.014( 0018מכתב 

 הרב א. לויפער, עד מאה ועשרים שנה

איך וויל אייך באדאנקן פאר אלע חסדים וואס איר טוט פאר אלע 

  וואס נויטיגן זיך דערין. איר זענט א מציל נפשות (לייף סעיווער).מענטשן 

איר זאלט וויסן אז איך טוה זייער שטארק שעצן (אפרישיעיטן) די גאר 

  .מתנהגוטע פלייש און פיש, און אייער ספעציעלע 

זאל דער אייבירשטער אייך בענטשן אז איר זאלט קיינמאל נישט זיין 

אלעמאל האבן די מעגליכקייט צו געבן. איר און  אנגעוויזן אין קיינעם, און

  .120אייער משפחה זאלן זיין געזונט און שטארק ביז 

  א שיינעם דאנק, פון מרת .....


  )Y02.001( 0019מכתב 

  קינדער בע"ה. 8איך בין א מאמע פון 

    אונזער הויז איז אייביג געווען א שיינע פרייליכע שטוב ב"ה, איך 

קען זאגן א שטוב פון תורה עבודה גמילות חסדים, אונזער הויז איז אפן 

געווען פאר אלע נצרכים ארעמע לייט הונגעריגע אדער צובראכענע 

  מענטשן.

ליידער האט זיך די בילד געטוישט מיין מאן איז פלוצלינג נישט 

געזונט געווארן, ער איז אריינגעפירט געווארן אין האספיטאל, דער מצב 

ז געווארן זייער ערנסט ליידער, האט ער זיך געמוטשעט מיט גרויסע אי

יסורים אין האספיטאל לאנגע חדשים, מיר האבן איינגעריסן תפלות, 

כוללי חצות אר"י, חדרים, ישיבות, וואו נאר מיר האבן געקענט, און 

ליידער האבן מיר מיט גרויס ווייטאג געמוזט אננעמען די ביטערע גזירה, 

איז נעבעך נפטר געווארן במעמד כל חסידיו און זיינע קינדער, אונז און ער 

זעמיר געווען זיכער אז ער וועט נאך אהיימקומען אבער פון הימל האט 

  מען אנדערש געוואלט...

זייער שווער און ביטער איז אונזער פעקל געווארן. איך אלס אלמנה 

ך לעבן? וויאזוי וועל איך איז מיר טינקל געווארן די וועלט, פון וואו וועל אי

  מאכן יו"ט, און וואס וועט זיין מיט מיינע טייערע קינדער שיחי'.

דער טעלעפאן האט זיך פלוצלינג צוקלינגען א חשובע עסקן הידוע 

בשמו הטוב רופט מיך אן איך זאל זיך גארנישט זארגן, איך דארף גיין אין 

עס איז מסודר. איך בוטשער סטאר און זאגן דעם טעלעפאן נומער און אל

וועל קיינמאל נישט פארגעסן, עס האט מיר אנגעכאפט א געוויין, איך 

האב ממש נישט געקענט קומען צו מיר, איך שעם זיך וואס איז געשען 

מיט אונז, איך וועל ווערן פלוצלינג א בעטערן, איך האב געהאט 

פחה, שלאפלאזע נעכט, אוי רבש"ע דערבארעם זיך פאר מיר און מיין מש

איך וועל דאס זיכער נישט קענען אויסהאלטן. אבער ווי איבעראשט בין 

איך געווארן איך בין געגאנגען אין סטאר, מ'האט מיר געפרעגט וואס איז 

אייער טעלעפאן און נישט מער, דא האט איר א וואגן און נעמט וואס איר 

 דארפט, מיר קענען אייך אלעס אהיימשיקן. איך האב נישט געקענט

גלייבן, איך האב געטראכט אין מיין הארץ רבש"ע געב א קוק מי כעמך 

  ישראל.

"ערב פסח" איך בין ב"ה נישט מבוזה געווארן, "נארמאל" אן קיין 

שאלות וואס איך דארף, מיטן גרעסטן כבוד איינגעקויפט אויף פסח, 

  געווארן באדינט נארמאל.

נען שרייבן ע וואו איז דא גענוג טינט מיט פאפיר צו קע"רבש

וואספארא טייערע פאלק דו פארמאגסט איך ווייס איך בין ליידער נישט 

די איינציגע "אלמנה" וואס האט נהנה געווען בשפע פון דעם טייערן 

  עסקן איך האב נישט גענוג דאנק ווערטער.

ואני תפלה, איך בעט ביים בורא עולם, רבש"ע זאלן שוין כלל ישראל 

זכות פון אזעלכע טייערע אידן, ווייל דו האסט זיך אויסגעלייזט ווערן אין 

  נישט מיט זיי צו שעמען.

  א גרויסן דאנק פאר אלעם. א פרייליכן תמיד.

  מאת א צובראכענע אלמנה מרת .....

  תזכו למצוות


  )Y01.009( 0020מכתב 

  לכבוד הרב ר' אברהם לויפער שליט"א

אזויווי איך בין נאר וואס (אפאר וואכן) אריין אין דעם קרן וואס דאס 

איז אין אנפאנג (פאר מיר) געווען אביסל  -העלפט מיר ארויס גאר אסאך 

, ווען איך בין געגאנגען .....איך קויף טשיקן, טורקי, ביי  –אומאנגענעם 

דאס איז  איינקויפן און איך האב געהאט געסט וואס עסן נאר טורקי, וואס

אז אויב איך קויף איין  .....טשיקן האב איך געפרעגט מר.  טייערער ווי

? האט ער מיר ADVANTAGEמער טייער איז עס אזויווי איך נעם 

געענטפערט אבסאלוט נישט. אז דער קרן וויל מען זאל נעמען וואס מען 

טן ז די געשעפאיז קודם א גרויסן יישר כח און איר זאלט וויסן א -דארף 

מאכן זייער באקוועם און אנגענעם. אנדערע  ..... פיש,און  ..... בוטשער,

קונדן וואלטן זיך נישט גע'חלומ'ט אז דאס "אויפשרייבן" ווערט באצאלט 

  דורכ'ן קרן.

  אמן. –השי"ת זאל אייך העלפן מיט אלעס גוטס 

  מיט הכרת הטוב, מרת .....

... זאג איך אויס פון נ.ב. דער קונטרס תהלים לרפואה שלימה פאר ..

  לרפואה שלימה - צייט צו צייט 




  25  הארציגע דאנק בריוו

  )Y01.010( 0021מכתב 

  לכבוד משפחת לויפער עמו"ש

עס איז נישט דא גענוג טינט און ווערטער ענק צו באדאנקען פאר אלע 

צדקות. עס איז נישט גענוג וואס מיר באדאנקען, מיר האבן נישט גענוג 

אריין אין אלמנות הערצער השי"ת ווערטער וואספארא שמחה איר לייגט 

זאל ענק באצאלן אלעס. מיר וואונטשן אייך אסאך הצלחה ווייטער און 

לאנגע געזונטע יארן ביז משיח'ס טאג. א גוט געבענטשט יאר, א זיס יאר, 

אסאך נחת. נישטא נאך אזא ארגעניזאציע ווי אייערס, השי"ת זעט דאס 

  אלעס און וועט אייך זיכער באצאלן.

  טוב, א גוט געבענטשט יאר מיט אלעס גוטן וואונטשטכל 

  משפחת ......



  )Y08.003( 0022מכתב 

  לכבוד די חשובע ארגענעזאציע קרן אלמנות ויתומים

עס איז נישט דא קיין אויסדריקן וואס זאל קענען מסביר זיין די 

געפילן נאך מיין חורבן פון מיין מקדש מעט, ווען אונזער הייליגע קרוין 

  איז אראפ געפאלן פון אונז.

דער טעלעפאן רוף וואס איך האב באקומען תיכף נאך די  שבעה, איז 

געווען די בעסטע באלזאם וואס עס איז נאר פארהאן אין אזא ביטערע 

  זמן...

מיט אזא ווארימע געפיל וואס דאס קען מען נישט מאכן ווען מען 

, די גרעסטע הוצאה פון האט דאס נישט! וואו קויפט איר איין פיש, פלייש

  א אידישע שטוב.

און ביים נעקסטן ארדער איז שוין געווען אויסגעצאלט די חוב פון 

  פריער! וואו קען מען דאס אפילו משיג זיין.

א קלאפ אין טיר, צו עפענען צו א הערליכע אתרוג, לולב שיין 

יינמאל איינגעבינדן! וואו נעמט זיך אזוי פיל געפיל צו איינעם וואס איז ק

  נישט געווען קיין אלמנה?...

נאך פאר פורים, מ'יאגט נאכנישט אן צו טראכטן פון פסח, עס איז 

שוין דא די צעטל צו באשטעלן מצות, פראדוקטן, פיש, פלייש, וויין 

  גרעיפ דזשוס, מיט א ברייטקייט און ווארימקייט נישט צום פארשטיין!

  ויף פסח.עפן איך דעם פאסט קעסטל א הערליכע מתנה א

טליכע שליח -עס איז שוין כמעט א יאר אריבער און איר זענט די ג

וואס מאכט מיר פילן, ווי מיין הייליגער מאן זצ"ל ווינקט מיר פון אויבן, 

  "איך האב נישט פארגעסן פון דיר".... איך שתדל פאר דיר!

נאר איין איינציגע באשעפער קען פאר אזא ארגענעזאציע באצאלן, 

נאר געבן פון טיפן הארצן א וואונטש פאר אייך און אלע אייערע איך קען 

צוהעלפער. בני, חיי, ומזוני רויחי, נחת, געזונט מיט כל טוב וטוב. און מיר 

  זאלן אלע זוכה זיין צו ונאכל שם מן הזבחים ומן הפסחים.

  מרת .....



  )Y01.006( 0023מכתב 

  לכבוד הנהלת קרן אלמנות ויתומים!

  שרייב איך אייך די פאר ווערטער! -פיל מיט רגש מיט הארץ 

קומט פון אייך  -ווען ס'איז שווער אויפן הארץ מיט א שווערע געמיט 

די טרייסט ווערטער וואס קומט פון א גאר דערהויבענע קרן. איר 

אלעס  -דערפרייט פארווייטאגטע אלמנות וואס האלטן אין איין זארגן 

  פאלט אונז שווער!

 -וואס איז א יודע מחשבות און א מצמיח ישועות  דער באשעפער

איר זאלט אביסל פארלייכטערן די מצב פון  - האט אייך געשיקט צו אונז 

אן אלמנה ל"ע, זאל אייך דער הייליגער באשעפער שטענדיג שיצן פון 

איר זאלט קענען אנגיין מיט אייערע נאבעלע ארבעט  -אלעם שלעכטן 

א שמחת יום טוב פאר אלע וואס נויטיגן  און ברענגען מנוחת הנפש און

  זיך!

  מרת ......, ווי עס וואונטשט אייך



  )Y02.003( 0024מכתב 

 א"שליט לויפער אברהם' ר הרב לכבוד

 ...דאנקן צו אייך ווערטער גענוג נישטא איז עס

 ...אומבאשרייבליך איז עס

 ...ישראל כעמך מי

 ...טוט איר וואס אומגלויבליך

 ...אלמנות פארל זויפיא אויסצוצאלן

 ...הערצער די דערפרייט איר

 ...באצאלונגען שווערע אלע די אוועק עמטנ איר

 ...שטובער די אין שמחה אריין גיט איר

 ...בתיש בעל אזוי איינקויפן קען מען אז

, נחת און, געזונט, גוטס אלעס מיט באצאלן צוריק ת"שיה אייך זאל

 גיין אנטקעגן, טובים ושנים ימים אריכות, הדעת הרחבת און שמחה

 .בקרוב משיח

  ..... מרת ,וואונטשט



  )Y02.004( 0025מכתב 

 ש"עמו שיחיו א"תליט והרבנית א"שליט לויפער הרב לכבוד

 חסד גרויסן דעם פאר אייך דאנקן צו פרובירן בריוו דעם מיט וויל איך

 .שיחיו משפחה טייערע מיין און מיר מיט טוט איר וואס

 פלייש און פיש איינקויפן קען איך אז, גרויס דיג'מורא איז מצוה די

 .צאלן עס וועל איך וואו פון זארגן נישט און טובים ימים און שבת פאר

 ד"בס און טובים ימים די מיר ביי געווען דא זענען שיחיו קינדער מיינע

 צו חכ געגעבן מיר האט ה"הקב וואס מאכלים די פון האבן הנאה געקענט

 געלעגנהייט די געגעבן מיר האבן שיחיו רביצין און רב די טאקע און, קאכן

 .טון צו דאס

 שיחיו רביצין די און בר די אינזין איך האב תהלים ביי טאג יעדן

, יארן געזונטע גוטע לאנגע מיט חסדים טון קענען זאלט איר, ש"עמו

 אייניקלעך אור און אייניקלעך, קינדער די פון נחת אידיש אסאך געניסן

 .מבורכים ישרים דורות זען הדורות כל סוף עד

 ב!!טו וכל ווינטער פרייליכע געזונטע א

 .טוב וכל למצוות תזכו איך זאג, דאנקן גענוג נישט קען איך

  ..... מרת



  )Y01.001( 0026מכתב 

  לכבוד הרב ר' אברהם לויפער שליט"א וכל המשפחה כבודה שיחי'

  געווען טינט, ווען אלע וואסערן, וואלטן

וואלט א פשוט'ע פעדער, שווער געווען צו שילדערן אונזער "הכרת 

  הטוב" צו אייך אצינד.

  מיר קוקן צי די צדקה וחסד, מיט שטוינונג און וואונדער,

מיט וואספארא איבערגעגעבנקייט "אויף אזא פארנעם" פאר טייערע 

  אידישע קינדער.

  אר זען,אז מען עפנט אויף די אויגן קען מען קל

מיט וואספארא "סייעתא דשמיא און זכות אבות" דאס האט זיך 

  מייסד געווען.

  חז"ל זאגן "מגלגלין זכות על ידי זכאי",

  צו די געלעגענהייט מיט "ברכת כהנים" צו וואונטשן איז טאקע כדאי.

  אויפן גרעסטן פארנעם....... -"יברכך השם" 

  בכל דרכיך" - "וישמרך 

  ישלם השם פעלך" -ויחונך "יאר ה' פניו אליך 

  פאר וועם דען"? -"אויב נישט פאר אייך  - "ישא ה'" 

  בכל עת ובכל שעה" -"פניו אליך וישם לך 

  "שלום" ותהי' משכרתך שלימה!!

  הקב"ה זאל אייך טאקע שענקן דערפאר,

  געזונט, נחת, פרנסה, שמחות "עד אין לשער".

  סייעתא דשמיא, אריכות ימים, וכל טוב דערנעבן,

  און שטענדיג זוכה זיין פאר אנדערע ווייטער געבן און געבן!!

  .....מרת 



  )Y02.009( 0027מכתב 

  לכבוד הרבני החסיד הרב לויפער שליט"א והרבנית תליט"א

ווען איך האב באקומען די גליון, האט עס מיר געברענגט זכרונות פון 

געוואוינט אויף יאר) ווען מיר האבן  40אסאך יארן צוריק (איבער 

דיוויזשען עוו. און מארטאן סט. ווען אייער הייליגע פאטער ז"ל האט 

געטון די הייליגע עבודת הקודש פון העלפן אידן מיט פיש, הרב שלום 

לויפער ז"ל אייער פאטער ז"ל איז געווען אין די גאס מיט די שאכטלעך 

די מצוה מיט ברען  פון פיש סיי אין זומער און סיי אין ווינטער, און געטון

און התלהבות און גוטסקייט, אויך אייער חשובע מאמע ז"ל געגעבן פאר 

  אידן אלעמאל צו עסן.

דעריבער שרייב איך דעם בריוו מיט טרערן פון הכרת הטוב, און לויב 

צו הקב"ה אז "מי כעמך ישראל", אויך צו זען און פילן אז די געטריישאפט 

  אין אייך. און גוטסקייט פליסט ווייטער

די חסד וואס הרב לויפער שליט"א טוט מיט די אלמנות און יתומים 

  און מיט מיר פערזענליך איז אין לשער.

אז איך קען קויפן פיש און פלייש לכבוד שבת און יום טוב, און ווען 

מיינע חתונה געהאטע קינדער שיחיו עמו"ש קומען, איז ממש א מצוה 

ן שיחיו עמו"ש שטיין לעולמי עד פאר אייך וואס וועט אייך און די רביצי

  און פאר אלע אייערע דורות געזונטערהייט.

  מרת .....



  )Y07.001( 0028מכתב 

  לכבוד הרב לויפער שליט"א

מיט די פאר שורות וויל איך אויסדריקן מיין פולע דאנק און הכרת 

וואך הטוב פאר אייער ברייטהארציגע הילף. ווען איר האט מיך גערופן א 

נאך מיין מאנ'ס פטירה, אזוי אומפארהאפט, און מיר אנגעטראגן אייער 

הילף, האב איך דאס קודם אפגעווארפן. איך האב נאך געלעבט אין דעם 

פאלשן דמיון פון די פילע ליידיגע הבטחות וואס אלע וואס האבן מיר 

  צוגעזאגט אז זיי וועלן מיר העלפן בדרך כבוד.

פצרות האב איך מסכים געווען צו אננעמען נאר נאך אייערע פילע ה

אייער אנבאט. איר זאלט וויסן ..... (עס איז קוים א יאר פון מיין מאנ'ס 

פטירה). ווען נישט איך זאל האבן אייער שטיצע וואלט איך נישט געהאט 

  ו געבן פאר מיינע קינדער צו עסן.פון וואו צ

די אומגעהויערע מנוחת הנפש יעדן טאג, וויסנדיג אז איך קען שטעלן 

נאך, נישט נאכטמאל אויפן טיש, איז די איינציגע זאך וואס האלט מיך 

  אריינצופאלן אין יאוש.

ווען צו די אלע אנדערע איבערמענטשליכע שוועריגקייטן, מיט וואס 

פון באצאלן די  מען דארף זיך פארמעסטן, וואלט נאך צוגעקומען די עול

גרויסע הוצאות פון פלייש און פיש, בפרט פאר יו"ט, וואלט דאס זיכער 

  געווען צופיל אויסצוהאלטן.

דארפנדיג ליידער צוקומען צו מענטשן אין פארשידענע געביטן, קען 

איך אייך זאגן, אז איר זענט פון די איינציגע מענטשן וואס העלפן א 

ן קיין שום אגענדע פון אייגענע חשבונות צווייטן איד בלויז לשם שמים א

  !!manipulationפון כבוד און 

חזקו ואמצו! אייער שכר איז גאר גרויס. השי"ת וועט אייך זיכער 

העלפן בזכות די גרויסע מצוה, און איר זאלט געהאלפן ווערן בכפל 

  כפליים און קיינמאל נישט דארפן אנקומען צו קיין מענטשן.

  מרת .....



  )E02.013( 0029מכתב 

 שנה ועשרים מאה עד, לויפער הרב לכבוד

 קאל טעלעפאן דעם ערהאלטן צו בארואיגונג אזא ווי געקומען איז עס

  ג.גרינציי און פרוכט פון ליסט פסח די אנבאלאנגט וואס.....  פון

 מענטשן אןהפאר זענען עס אז וויסן צו לשספע אזוי דיג'אמת איז עס

פאר נויטבארעפיגע  געלט זיי טיילן נאר נישט וואס וועלט דער אויף

 צייט אוועק אויך געבן זיי נאר, טוב יום א בעפאר בפרט, מענטשן

 קענען זאלן אונז אז אזוי, ארגאניזירט זיין און ליסט א צוזאמצושטעלן

 איך כדי, וואך די אנצוהייבן געגליכן וואלט איך!! (פרי קאכןצו  אנהייבן

 ט).ארביי די צווישן קאכן קענען זאל

. חסד וואונדערבארן דעם שילדערן צו ווערטער קיין נישט האב איך

ר אייע פאר, מזל געזונטן א און, נחת געזונטע נארשענקן  ה"הקב זאל

 .משפחה גאנצע

  ת .....מר ,טוב יום גוט א


  )Y01.004( 0030מכתב 

  לכבוד הרב ר' אברהם לויפער נ"י

אויף פאפיר די געפילן פון דאנק  מיר קענען נישט גענוג ארויסברענגען

און התרגשות וואס האט אונז באנומען ביים ערהאלטן די ארבעה מינים...... 

די ס, און געברענגט ביז צום טיר.... געפאקט מיט אזא שלימות אלע

מלאכים אין הימל קוקן זיך צו און זענען אייך מקנא, איר גייט צו צום יום 

אינאיינעם מיט אלע וואס העלפן צו....  - כיפורים מיט אזויפיל זכותים 

נישט אומזיסט איז משיח נאך נישט דא, השי"ת האט אזא נחת רוח פון זיין 

כביכול, ער וויל נאך זיך צאצקענען  - פאלק... טאקע יעצט, דא אין גלות 

שוין  -מיט אונזערע מעשים טובים, און זאל השי"ת שוין אונז העלפן 

  אליין זענען גענוג אז ער זאל שוין קומען. טאקע! ווייל די אלע זכותים

יישר כח נאכאמאל, זאלט איר געבענטשט און  כתיבה וחתימה טובה

  מרת ....., ווי עס וואונושט ווערן מיט כל טוב, והצלחה



  )Y01.008( 0031מכתב 

לכ' הרב החשוב רודף צדקה וחסד ר' אברהם בן העניא לויפער! 

  עמו"ש

אויסצודריקן מיין דאנקבארקייט פאר אייך  איך פיל מיר פאר א פליכט

פאר די אלע גוטע זאכן וואס איר טוט מיט מיר און מיין משפחה וואס 

עסן און האבן הנאה פון מיין קאכן וואס איך קען ווייטער טון אין אייער 

  זכות!

וואכן אין מיאמי לצורך רפואה און דא אזויווי  7איך בין שוין 

פיש, טשולענט און נאך. דא אוודאי דארף אינדערהיים איך מאך אלעס 

איך קויפן אלעס אליין, אבער "מי כעמך ישראל" וויל איך אויסדריקן מיין 

דאנקבארקייט וואס איר שטעלט צו פאר מיר און מיין משפחה יעדע 

שבת און יום טוב בדרך כבוד שיין און ברייט. דא זע איך וויפיל געלט איר 

  דארפט האבן פאר די צוועק.

  'איז מיר נאר געבליבן צו וואונטשן אייך און אייער משפחהס

ישלם ה' לך, איר זאלט זיין געזונט, א געזונטע עלטער מיט נחת, 

  מנוחת הנפש והרחבת הדעת.

איר זאלט דערלעבן א געזונטע עלטער ווי איר וועט הנאה האבן צו זען 

יר האט געטון ווען אייער דורות וועלן ווייטער פירן אין אייער וועג ווי א

  פאר אייערע עלטערן.

  הצלחה רבה בכל ענינים וואונטשט

  מרת ..... אשת ר' ..... ע"ה

איך האב אויך געוואלט שרייבן איך ווייס נישט אויב ס'מיינט ביי אייך 

  עפעס.

איך האב געהערט אפאר יאר צוריק פון טאהש'ע רבי'ס טאכטער אז די 

רבי זי"ע פלעגט זיי זאגן אז ביי די מזוזה קען מען פועל'ן אזויווי אין 

ליזענסק, פון דאן אן שטיי איך יעדע נאכט ביי די מזוזה און איך בעט פאר 

ון די אלע וואס העלפן מיר ווי למשל ר' ....., ר' אברהם בן העניא, א

אשכנזי פון משמחי לב, און אלע וואס העלפן זאלן האבן געזונט, פרנסה 

  און נחת.

זאל נאר אנגענומען ווערן ביים באשעפער, וואס וואונטשט אייך אלעס 

  מרת ....., גוטס



  )Y01.013( 0032מכתב 

  לכבוד הרב לויפער נ"י

אייער מיינע ווערטער זענען צו ארים צו קענען אייך באדאנקען פאר 

  ברייטהארציגע אונטערנעמונג צו העלפן אלמנות.

נאר די רבונו של עולם קען אייך באצאלן פאר אייער 

אויסערגעווענליכע חסדים וואס איר טוט. איר זאלט האבן ברכה, והצלחה 

  און פיל סייעתא דשמיא.

די הרחבת הדעת וואס איר ברענגט אריין אין שטוב לכבוד שבת און 

שאצבאר. בפרט לכבוד פסח וואס איר טיילט די אלע יום טוב איז אומ

פרישע קעיסעס פון עסן און גרעיפ דזשוס און וויין. און די יאר האט איר 

  נאך צוגעלייגט געשמאקע מצות אויך.

זאלן די אלע מצוות אייך ביישטיין. פון די הייליגע סידור וואס איר 

  האט געשיקט במתנה האב איך גרויס הנאה.

  ין זוכה זיין צו יום שכולו טוב בב"א.מיר זאלן שו

  מרת ....., א דאנק



  )E21.005( 0033מכתב 

  הרב לויפער,

"יישר כח" איז נישט גענוג א שטארקע ווארט אייך צו זאגן וואס פאר 

  א געוויכט איר טראגט אין אונזער לעבן, אדער כאטש אין מיין לעבן.

צוריק, האט מיר מיין יאר  15ווען איך האב פארלוירן מיין מאן מיט 

טאטע געזאגט די פאלגענדע ווערטער, וואס ליגן מיר אלעמאל אויפן 

  געדאנק זייט דעמאלט:

"זארג דיך נישט, מיין טאכטער; איך וועל דיר אלעמאל שטיין צו די 

האנט!" און יעדעס מאל וואס איך באקום אייער קליין קונטרס'ל אין די 

  עלבן מעסעדזש.פאסט, ברענגט עס מיר ארויף דעם ז

איר זענט א שטענדיגע דערמאנונג אז דער אייבירשטער, אונזער 

אז ער טראכט וועגן  –בארעמהארציגער טאטע, שטייט נאנט צו אונז 

  מיר, און אז ער האלט מיר אונטער די הענט, אז איך זאל קענען אנגיין.

וואסערע געוואלדיגער זכות איז דאס! אנצופירן אזא נאבעלע 

. וואסערע שטאלץ איז דאס פאר אייער משפחה, פאר אייער אויפגאבע

  עלטערן!-קהלה, פאר אייערע עלטערן און אייערע אור

און פאר  - אייער'ס און אייער פאטער'ס  -פאר אייער ארגאניזאציע 

אלע וואס זענען דירעקט אדער אומדירעקט עוסק אין אזא גראנדיעזן 

  יט אן א גרעניץ.פראיעקט, איז מיין שעצונג און דאנקבארקי

איך בענטש אייך, ווי אויך אייער משפחה, ווי אויך אלע עסקנים און 

נדבנים וועלכע ערמעגליכן די עקזיסטענץ פון אזא מעכטיגע מצוה רבה, 

מיט אריכות ימים ושנים, פול מיט שמחה און געזונט, און פול מיט 

  הצלחה ברוחניות ובגשמיות.

  מרת .....



  )Y01.002( 0034מכתב 

  לכ' איש החסד והמעש ר' אברהם לויפער שליט"א

 רויס פון התפעלות בין איך אוודאי געוויסא

 עוואלדיג גרויס איז זיכער אייער זכותג

 יזיגע סכומים איר טוט אזוי באשיידן פארטיילןר

 ואונדן פון אלמנות און יתומים איר טוט דערמיט פארהיילןו

 זכאימגלגלין זכות על ידי  –א, ס'איז קלאר י

 יסטעמאטיש, איבערגעגעבן, אזוי הארציג און געטרייס

  '!ישט געפריווט ווערן ווי איר זענט אונז מחין

 ער אייבירשטער זעט וואספארא משא איר טוט טראגןד

 יך וועל אייך צוהעלפן און באשיצן טוט ער זיכער זאגןא

 אר ער קען באצאלן אייער ריכטיג פארדינטע שכרנ

אנגיין מיט געזונט, אריכות ימים ושנים און כל טוב עד ענען ווייטער ק

 אין לשער.

 שמחת פורים און שמחת תמיד זאל זיין

 און די אמת'ע שמחה בביאת משיח צדקינו בב"א

 תזכו למצוות און יישר כח

  מרת .....



  )Y07.003( 0035מכתב 

  ייערע אידן נ"יטלכבוד אייך, 

  אז איך נעם אפיר

  דעם פעדער און פאפיר

  ארויסצוברענגען דורך איר

  די הכרת הטוב וואס איך שפיר...

  ס'נעמט נישט לאנג

  א וואונדערקלאנג

  פול מיט דאנק

  לויב און געזאנג!

  אן אויסגעשטרעקטע האנט

  ווי א שטארקע וואנט

  נאכאנאנד

  נטערגעלאנט.וא

  נעם די געלט

  טו ווי דיר געפעלט

  בוי אויף דיין געצעלט

  אייבערשטענס וועלט!האב הנאה פון דעם 

  אוי באשעפער קוק

  איך בעט דיר שיק

  באצאל זיי צוריק

  פיל שמחה און גליק.

  מיין הכרת הטוב

  איז אין סוף

  איך וואונטש אייך אידיש נחת לרוב,

  נאר שמחה און טוב!

מה נאמר ומה נדבר. אז דער אייבערשטער שיקט א נסיון, שיקט ער 

ן די כוחות קומען פון די מינוטן פון או ,אוודאי די כוחות עס אויסצוהאלטן

התגלות ה', ווי דער אייבערשטער באווייזט זיין רחמנות אינמיטן דעם 

הסתר פנים... טייערע אידן, איר זענט די שליחים פון הקב"ה וואס 

ברענגען הויפנס חיזוק פאר אונזער משפחה מיטן געבן אן אפענע 

  אקאונט אין די פלייש און פיש געשעפט.

ויבן האט זיך עס ערב תשע"ח ווען כ'האב באקומען א רוף פון ר' אנגעה

אברהם לויפער נ"י אז פון היינט און ווייטער וועל איך אי"ה קענען 

איינקויפן פלייש און פיש וויפיל מען ברויך, רואיגערהייט. עס האט זיך 

געעפנט פאר מיר די טויערן פון א שנת גאולה וישועה. עס לינדערט אזוי 

די אינערליכע און אויסערליכע עול פון פירן א שטוב אליין, עס  שטארק

פילט זיך אזוי ווי מ'האט מיר אויפגעלאכטן די אויגן און אריינגעפירט אין 

גן עדן. אנדערש ווי אנדערע ארגענאזאציעס וואו מ'דארף יעדעס מאל 

עקסטער קאלן און באשטעלן, און פאר מיר איז עס געווען א שטארקע 

אזוי ווייט אז איך האב זיך אנטזאגט עס צו נעמען.  ,יש פון בושהאפקומענ

  היינט באקום איך אלעס ווי אויף א גאלדענע טאץ, ממש. יישר כח!

איך געדענק, ווען איך האב איינמאל נישט געמאכט קיין פליישיגע 

נאכטמאל. כ'האב געטראכט אז איך וועל מיך אן עצה געבן, און די קינדער 

ויפפאסן אז מ'וועט עסן ברויט מיט מילכיגס. אז מיר האבן וועלן נישט א

נישט, מן הסתם דארף מען נישט... ווי ערשטוינט בין איך געווארן ווען 

און די ערשטע זאך מיך  ,מיין קליינע אינגל איז אהיימגעקומען פון חדר

ערשראקן, גארנישט קאכט דאויפגעזוכט און געזאגט "מאמי כ'בין אזוי 

יפן פלאם"... און דאן האב איך פארשטאנען ווי שטארק ער זיך נישט או

דארף די פלייש, און ווי שטארק ער דארף די ווארעמקייט פון א 

  געקאכטע מאכל, אז עפעס קאכט זיך אין שטוב...

דערפאר וואס די קינדער ווערן ב"ה גרעסער און די הוצאות וואקסן 

כטערן און ברענגט מיט... טוט עס אזויפיל פארגרינגערן און פארליי

אזויפיל חיזוק און שמחה. ספעציעל אז מיר עסן אלע שבתים און כמעט 

ערהיים. היינט קענען מיר זיך שוין רואיג ערלויבן צו דאלע ימים טובים אינ

רופן געסט און דאס ברענגט אזויפיל פרייליכקייט אין די קינדערליך 

  קע"ה.

איך צום אייבערשטן,  און דערפאר וואס די וועלט דרייעט זיך, האף

מיט שמחה זיך צו טרעפן אין אן אנדערע מצב, בקרוב צו ווערן פון די 

ן דאן דעם טייערן חסד עגעבערס, נישט פון די נעמערס, און צו געדענק

  און טון חסד מיט אנדערע.

הקב"ה זאל אייך באשערן, פיל הצלחה, געזונט, פרנסה און אידיש 

יינמאל נישט וויסן פון קיין צער, און איר נחת, גרינגערהייט, איר זאלט ק

זאלט זוכה זיין שטענדיג צו טון חסד, און זיך צו דערנענטערן צום 

  אייבערשטן מער און מער!

  מרת .....



  )Y01.020( 0036מכתב 

  פיל ווערטער, קענען נישט באשרייבן בכלל,

  דאך אונזער הערצער זענען אנגעפולט מיט דאנק מער ווי נארמאל,

  אייער חסדים וואס איר טוט גייען ווייטער ווי א מייל...

  ל.- באצאלן קען נאר דער מלך ק

  א גרויסן יישר כח

  משפחת .....



  )Y02.029( 0037מכתב 

  לכבוד די לויפער פאנד

  אילו נתת לנו בשר כל השנה, ולא נתת לנו כל צרכי החג, דיינו.

  והותר.על אחת כמה וכמה שאתה מספק לנו כל צרכי החג די 

בזכות כל מעשים טובים שאתה עושה תזכה לכל מילי דמיטב 

  בגשמיות ורוחניות.

  בברכת חג כשר ושמח

  משפחת .....



  )Y08.001( 0038מכתב 

 לכבוד הרב לויפער נ"י

איך וועל קיינמאל נישט קענען גענוג ארויסברענגען מיין טיפע געפילן 

זיין די געוואלדיגע, פון הכרת הטוב צו אייך. עס איז נישט משיג צו 

אויסנאמע, די הארציגע מצוה פון צדקה וואס איר טוט אויף א טאג 

 טעגליכע אופן.

א יעדעס מאל באזונדער וואס איך קאך די פיש און פלייש, טו איך 

באזונדער דאווענען און בעטן א ווארימע תפלה צו השי"ת פון טיפן 

יט אלע גוטע ברכות, הארצן. אז השי"ת זאל אייך באצאלן און בענטשן מ

 ישועות, רפואות און א שפע פון כל טוב וטוב.

מיר שטייען יעצט אין די הייליגע טעג פון חודש אלול. און מיר גרייטן 

זיך צו ראש השנה, צום יום הדין. וויל איך אייך בענטשן און בעטן דערביי 

א טיפע הארציגע געבעט צו הקב"ה. אז נאר דער רבש"ע ווייסט באמת 

ן אייער מתן בסתר. מיט וואס עס ווערט געטון מיט אזויפיל הארץ און פו

געפיל. וועט השי"ת אייך זיכער באצאלן כפל כפלים מיט א כתיבה 

 וחתימה טובה און זיסע, לעכטיגע, גוט געבענטשטע יאר!

 מיט טיפע געפילן פון הכרת הטוב!

  מרת .....



  )Y01.005( 0039מכתב 

  שליט"א עמו"שלכבוד הרב לויפער 

די בריוו איז נישט צו זאגן "יישר כח" פארן רב, ווייל עס איז נישטא 

  קיין "שיעור" צו די "יישר כח" וואס איך וואלט געדארפט שרייבן. 

איך וויל אויסדריקן דא מיין "הכרת הטוב" צו הרב לויפער שליט"א 

ון פאר די "געוואלדיגע" "חסד" וואס דער רב שליט"א טוט פאר מיר א

  מיין משפחה שיחי"ו עמו"ש.

בס"ד אין זכות פון דעם רב שליט"א קען איך מיטן באשעפערס הילף 

קאכן פאר מיינע קינדער און אייניקלעך שיחי"ו "שבת און יום טוב" 

"בהרחבה גדולה" אן קיין שום זארג אדער טראכטן "וויאזוי וועל איך צאלן 

יאזוי די מצוה ווערט געטון פאר דעם ארדער פון פיש און פלייש", אויך וו

ווען איך מאך אן  - איז "געוואלדיג". איך דארף נישט פילן אלעמאל 

  ארדער אז "אוי איך גיי יעצט פילן ווי אן ארימאן אדער א שנארער".

עס איז א געוואלדיגע זכי' אז דער רב שליט"א טוט די "געוואלדיגע 

  מצוות" אויף אזא "שיינעם בכבוד'יגע אופן".

זאל פאר הרב לויפער שליט"א געבן ווייטער כח און געזונט און  הקב"ה

אריכות ימים ושנים אנגיין מיט די מצוות "שאדם אוכל פרותיהם בעולם 

  הזה והקרן קיימת לעולם הבא".

בס"ד איך דאווען פארן רב'ס און רעבעצינס שיחיו געזונט, לאנגע גוטע 

עך און אור אייניקלעך יארן, אידישע נחת פון אלע קינדער און אייניקל

  שיחי"ו עד ביאת גואל צדק און ווייטער.

  מרת ..... א דאנק,



  )Y01.014( 0040מכתב 

  "יישר כח"

  לכבוד הצדיקים פון קרן אלמנות ויתומים שליט"א עמו"ש

  השי"ת זאל אייך באצאלן מיט שפע ברכה הצלחה און כל טוב וטוב!

איר זאלט שטענדיג דערפרייט ווערן מיט אפענע חסדים טובים פון 

השי"ת'ס האנט אלעמאל. איר דערפרייט אונז מיט אלעם גוטן אויף א 

פארדעם און נאכדעם. מיר דאווענען  -לכבוד יום טוב  -הערליכע פארנעם 

  און בעטן פאר אייך.

  מרת .....



  )Y01.015( 0041מכתב 

  לויפער! עמו"שלכ' הרב ר' אברהם 

שוין א לאנגע צייט וואס איך וויל אייך ארויסברענגען מיין 

דאנקבארקייט איבער די פלייש און פיש וואס איך באקום פון אייך יעדע 

  וואך מיט כבוד און הארץ.

אזוי קען איך בלייבן ביי מיר אינדערהיים און נעמען אריין די קינדער 

וואויל איז אייערע עלטערן אין גן עדן  און אייניקלעך און נישט זיצן אליין!

וואס האבן איבערגעלאזט א זוהן וואס טוט זייער ארבעט ווייטער. איך 

  ר משפחה.עקען אייך נאר וואונטשן א געזונטע עלטער, נחת פון איי

  אילן אילן במה אברכך.......

  ים ממך יהי' כמוך.....אציואלא הפירות ה

  מרת ....., מיט דאנקבארקייט



  )Y02.053( 0042מכתב 

  לכבוד די גאר חשובע עסקנים עמו"ש

ב"ה מיר האלטן שוין נאכן יום טוב פסח ס'איז געקומען די צייט זיך 

  אביסל דורך שמועסן.

איך בעט ביים באשעפער איר זאלט קיינמאל נישט קענען פארשטיין 

אבער איך וועל פרובירן אייך אביסל אראפלייגן די געפילן  -די אלמנות 

  פון א פאר פסח אין אונזער שטוב.

איז מיט די גרעסטע  ,און האט געטון ביז אהער -ב"ה אז וואס איר טוט 

איבערגעגעבנקייט וואס דאס פילט זיך כסדר. פון  -מאס איידלקייט 

באשטעלן און דעליווערן און די אויסערגעווענליכע מצות און סחורה פון 

געפילן קען דאס באווייזן איז נאר א מענטש מיט אסאך  ,אלע סארטן

ווייל נאר ער  - אויף אזא וועג. זאל אייך דער גוטער באשעפער באצאלן 

מיט כל מיני ברכות פאר ישועות און רפואות פאר  -און וועט אי"ה  ,קען

און אייער ארבעט זאל געקרוינט ווערן מיט אסאך הצלחה  ,כלל ישראל

  אמן.

  וואנטשט אייך, מרת ..... 



  )Y02.014( 0043מכתב 

  לכבוד הרב לויפער שליט"א

מיט די שורות וויל איך אויסדריקן מיין שטארקע געפילן פון הכרת 

הטוב פאר די געוואלדיגע חסד, איר טוט צו מיר און מיינע קינדערליך 

כסדר, באמת בדרך כבוד. יעדע וואך קען איך מיט א רואיגקייט צוגרייטן 

ד שבת (איר טוט עס אין אזא אופן און (איינקויפן) פיש און פלייש לכבו

ווי איך פיל זייער באקוועם כאילו איך קויף). ב"ה מיין שטוב איז זיך 

  באמת מחי'.

א באזונדערע יישר כח פאר די ברייטהארציגע "מתנות", איך האב זיך 

באמת שטארק געפרייט! אין די זכות וואס איר ברענגט אריין שמחה אין 

בענטשן מיט פיל ברכות, געזונט, הצלחה, מיין שטוב זאל השי"ת אייך 

  סייעתא דשמיא, אריכות ימים ושנים טובים און כל טוב סלה!

  מרת ..... יישר כח!



  )Y07.004( 0044מכתב 

  לכבוד הרב לויפער שליט"א

צום נייעם יאר וויל איך אייך קודם אנוואונטשן א גוט קוויטל, א 

  אלעס גוטס.געזונטן ווינטער, מען זאל האבן גע'פועל'ט 

איך מוז נאכאמאל נעמען די צייט אייך צו באדאנקען פאר די 

אומגעהויערע חסד וואס איר האט די זכי' צו טון, יעדן טאג פון יאר. די 

הרחבת הדעת און רואיגקייט וואס עס ברענגט אריין אין א אידישע 

 שטוב, וויסנדיג אז סיי וואס די מצב איז, דארף מען זיך נישט זארגן פון

וואו מען וועט נעמען פיש און פלייש און די ווירטשאפט קען אנגיין על 

  צד היותר טוב, איז ממש די העכסטע שטאפל פון חסד.

נאך מער לויבנסווערט איז די פאקט אז אלעס ווערט געטון שטיל אן 

. די אופן און כבוד וויאזוי איר העלפט איז נישט בנמצא ביי ....קיין שום 

  רגענאזאציע אלוועלטליך!קיין שום חסד א

אן עקסטערן יישר כח מוז איך אייך געבן פאר די הערליכע 

ט. די "מהודר'דיגע ארבע מינים וואס איר האט אונז געשאנקען לכבוד יו

שמחה פון מיין זון ווען ער איז אהיימגעקומען פון אייער געשעפט איז 

וויפיל  שווער צו שילדערן. ער האט מיר פונקטליך אראפגעלייגט מיט

רעספעקט מען איז זיך צו אים אומגעגאנגען, כאילו ער איז א געהעריגער 

  קונה!

איך גלייב אז די אלע צובראכענע משפחות וואס איר רעכט אזוי אויף 

זענען אויף די זעלבע מיינונג. השי"ת זאל אייך באצאלן בכפל  ,בדרך כבוד

, הרחבת הדעת, כפליים, איר זאלט האבן נאר גרינגע טעג, געזונט, נחת

סייעתא דשמיא, און השי"ת זאל אייך בענטשן אז איר זאלט קיינמאל 

  נישט דארפן אנקומען צו קיין מענטשן.

  מרת ....., מיט פיל דאנק



  )Y02.005( 0045מכתב 

 לכבוד הרב לויפער שליט"א

אין די שורות וויל איך אויסדריקן מיינע טיפע געפילן פון הכרת הטוב 

ארויסהעלפן כסדר. קודם, שבת און יום טוב די פיש און  פאר אייך, פאר

פלייש דאס ברענגט א געוואלדיגע רואיגקייט ביי מיר אין שטוב אז איך 

 פיל נישט געדריקט. און כסדר העלפט איר בדרך כבוד אין אלע זמנים.

יעצט ווען איך האב ב"ה חתונה געמאכט מיין זון האט איר אזוי 

עהאלפן מיט א שיינע סכום! מיינע געפילן פון ברייטהארציג מיר ארויסג

דאנקבארקייט איז אין לשער! אייערע זכותים זענען אומבאשרייבליך! 

הקב"ה זאל אייך שענקן פיל ברכות, מיט געזונט, הצלחה און כל טוב 

 סלה!!

 א כתיבה וחתימה טובה!

  מרת ..... א גרויסן יישר כח!



  )Y02.013( 0046מכתב 

  לויפער עמו"שלכבוד הרב 

הודו לה' אז מיר האלטן שוין נאך די הייליגע טעג. איך האף אז איר 

וועט ליינען מיינע פאר שורות. פאר א פרישע אלמנה פאלט אלעס שווער 

אבער מיט אייער גאר חשובע הילף נעמט איר אראפ דעם גרויסן עול  –

אונטשן א פון דעם חלק פון הוצאות יום טוב. בלייבט מיר נאר אייך צו וו

גרויסע הצלחה און ברכה אויף ווייטער. עס זאל אייך אנקומען גרינג און 

נאר דער גרויסע באשעפער איז אייך זייער מחשיב פאר אייער 

ארגעניזאציע וואס איר האט נישט קיין באגריף אין דעם. זאל דער 

און  ,באשעפער אייך בענטשן מיט כל טוב נחת לרוב פון אייער משפחה

ן שוין זוכה זיין צו די גאר גרויסע ישועה פון ביאת גואל צדק מיר זאל

  בקרוב ממש אמן.

  א געזונטן ווינטער

די אתרוג איז פונקט וואס  -א גרויסע יישר כח פאר די לולב און אתרוג 

  מיין מאן ע"ה וואלט געקויפט א יופי.

  מרת ....., כל טוב



  )Y02.010( 0047מכתב 

באדאנקן פאר מיר געבן די רואיגקייט יעדן איך וויל באמת שטארק 

עס איז א ספעציעלע רואיגקייט יעדן טאג ווען איך דארף  ,טאג פון די יאר

אז איך קען קויפן און נישט טראכטן וויאזוי עס  ,קויפן פיש אדער פלייש

  וועט ווערן באצאלט, יישר כח.

  איך     באדאנק        ,גרויס    אזוי  יעצט פאר פסח ווען די עקספענסעס זענען 

אייך פארן זיין אזוי ברייט מיט געבן די פרוכט וויין און גרעיפ דזשוס 

  וויפיל מ'וויל אזוי רחבות'דיג.

  מרת ....., א גרויסן יישר כח


  )Y02.035( 0048מכתב 

  א גרויסער "יישר כח" פאר אלעס!

  משפחת ..... וואונטשט, בהכרת הטוב,



  )Y01.023( 0049מכתב 

וואונטשן אייך פון טיפן הארצן א גמר חתימה טובה, א גוט מיר 

געבענטשט לעכטיג יאר, מיט אלעס וואס מ'וואונטשט זיך זאל השי"ת 

באשערן, מיט שמחה רבה, בני חיי ומזוני און סייעתא דשמיא מיט פיל 

  הצלחה.

  משפחת ....., ווי עס וואונטשט



  )Y01.003( 0050מכתב 

  לכבוד הרב לויפער שליט"א

מיר נעמען די געלעגנהייט אויסצודריקן א הארציגע הכרת הטוב 

  געפיל פאר די געטרייע שטיצע פון אייער קרן אלמנות ויתומים.

ווען עס קומט א שווערע נסיון (ליידער פאר אסאך אלמנות אין 

תש"פ) איז עס א געוואלדיגע חיזוק אז איר זענט עוסק אין די וויכטיגע 

  חסד.

, וואס מיר האבן נישט זוכה געווען צו קינדער, און בפרט פאר מיר

  מיינט עס גאר אסאך, ספעציעל דאס פארשאפן די ד' מינים.

השי"ת זאל אייך בענטשן מיט כל משאלות לבכם, די זכותים וועלן 

  זיכער מגין זיין בזה ובבא.

  א גוט קוויטל וכט"ס, מרת .....


  )Y11.001( 0051מכתב 

 לכבוד הרב לויפער שליט"א

איך געפין נישט גענוג ווערטער צו באשרייבן מיין דאנקבארקייט פאר 

אייער גוט הארציגקייט ביד מלאה ורחבה, וואס איר גיט פאר אונז 

יתומים בלי אב, ע"ה. פאר ימים טובים  –אלמנות און אונזערע קינדער 

און וואכענדיגע טעג. עס איז נישטא קיין גרעניץ צו אונזער הכרת הטוב 

ער חסד און טוב לב פון חשובן רב שליט"א און אלע אייערע פאר איי

  מתנדבים, באהעלפער, שיחיו, אייער ארגאניזאציע.

ען בענטשן מיט אריכות ימים ושנים טובות, השי"ת זאל אייך אלעמ

געזונטע, גליקליכע יארן, מיט פיל הצלחה וברכה בגשמיות וברוחניות, אין 

  אייערע הייליגע ארבעט לטובת הכלל.

איך בין מתפלל און זאג פיל תהלים פאר אלע וואס דער חשובן רב 

  שליט"א האט געבעטן.

עס זאל אנקומען גרינגערהייט צו דעקן די פילע הוצאות פון אייער 

  הייליגע ארגאניזאציע.

  ברגשי הערכה וכבוד גדול, מרת .....



  )Y02.023( 0052מכתב 

  לכבוד הרב לויפער שליט"א, עמו"ש

איז צו ווייניג צו זאגן פאר די פילע חסדים איר טוט צו מיר א יישר כח 

און מיין משפחה. איך טו אייך באדאנקן פון טיפן הארצן פאר די פיש, 

פלייש, א גאנץ יאר, און יעצט פאר פסח די מצות, עס איז באמת א 

גרויסע הילף. און די פסח פעקל און אויך האב איך שטארק הנאה פון די 

  הערליכע סידור.

איך פיל א שטארקע הכרת הטוב צו אייך פאר אלע גוטס וואס איר 

  טוט!

הקב"ה זאל אייך בענטשן מיט לויטער ברכות, הצלחה, סייעתא 

  טובים       ושנים          ימים         אריכות            מיט             שמחות             פרנסה,            נחת,          געזונט,          דשמיא,

  געזונטערהייט! עס זאל אייך אייביג באגלייטן נאר גוטס!

  א פרייליכן און כשר'ן פסח!

  מיט פיל דאנק און הכרת הטוב!

  מרת .....



  )Y02.026( 0053מכתב 

  לכבוד די קרן

ווי נעמט מען די פעדער וואס זאל ארויסברענגען די ריכטיגע געפילן 

חסד וואס איר טוט. השי"ת זאל פון דאנקבארקייט פאר די נאבעלע 

העלפן אז מיר זאלן נישט דארפן אנקומען דערצו (אייגנטליך דאס איז 

אין דעם זכות מעג שוין משיח  –וואס ס'מאכט אונז פאר כלל ישראל 

  צדקינו קומען).

ווען די ביטערע אומגליק האט באטראפן כלל ישראל ערב פסח 

אידישע קינדער זענען באטראפן תש"פ, ווען אזוי פיל חשובע רבנים און 

  געווארן, האט דאס אונז אויך נישט אויסגעלאזט .....

מיין חשובע מאן הרב ר' ..... זצ"ל בן ר' ..... שליט"א איז נפטר געווארן 

(זיין א מליץ יושר פאר כלל ישראל) נאך איידער איך האב געקענט 

ט"א מיך גערופן טראכטן פון אונזער מצב, האט מיין איידעם ר' ..... שלי

זאגן אז די פיש און פלייש ארדער וועט ווערן באצאלט דורך אייער קרן. 

מ'וויל מיר  –איך בין געווארן אויסער זיך פון התרגשות "אזא זאך איז דא 

אוי  –אמת'דיג ארויסהעלפן" דעמאלטס איז מיר געקומען אויפן געדאנק 

ט דאס אז די פארהייראטע מיינ –וויי!!!, וואס וואלט געווען ווען אנדערש 

קינדער וועלן ח"ו מער נישט קענען קומען צו מיר אויף ימים טובים און 

שבתים? וואס איז מיט די קימפעטארנס, פון וואו וועלן די קינדער וואס 

זענען אינדערהיים עסן, וואס איז מיט מיר? אבער השי"ת אונזער טאטע 

איז רחמיו על כל מעשיו, דער הייליגער באשעפער, דער בורא עולם, ער 

האט אלעס אויסגעפלאנט. ער פארלאזט נישט כלל ישראל, אויך נישט די 

אלמנות און יתומים. מיר בעטן אים ..... העלף די וואס העלפן אונז זיי 

  זאלן מצליח זיין אין אלע זייערע חשובע וועגן.

אין דעם זכות וואס איר באזארגט אלע וואס דארפן צוקומען צו דעם, 

זאלט איר געהאלפן ווערן מיט שפע, ברכה, והצלחה. אייערע קינדער  ...... 

געהאלפן ווערן מיט זרע של קיימא, זרע ברך ה', געזונטע קינדער, זיי זאלן 

זיין געזונטע עלטערן מיר זאלן אלע זוכה זיין צו די גאולה שלימה 

  במהרה!!

  נאכאמאל א דאנק פון טיפן הארצן

  יישר כח

  מרת .....

  שיק שוין משיח!!! –ל ישראל האט שוין גענוג מיטגעמאכט כל



  )Y10.003( 0054מכתב 

 לכבוד הרב לויפער שליט"א

ס'איז נישטא גענוג פאסיגע ווערטער אויסצודריקן דאנקבארקייט 

  פאר די הערליכע צושטעלונג לכבוד יו"ט.

די רחבות און הערליכע זאכן דערפרייען אונזערע הערצער לכבוד די 

  הייליגע פסח!

נאר דער הייליגער באשעפער אליין קען אייך באצאלן פאר אייערע 

  חסדים און ווארימע הארץ!

דער זכות פון אונזער הייליגע רבי זי"ע זאל אייך און אונז אלע 

  ביישטיין, און מיר זאלן שוין זוכה זיין אינגיכן צו די גרויסע ישועה.

  ווי עס וואונטשט, מרת .....

  עזונטן און פרייליכן פסח.א כשר'ן ג

 

  )Y18.012( 0055מכתב 

 הרב לויפער שליט"אלכבוד 

איך וויל דאנקען מעומק דליבא דער רב שליט"א וכל בני ביתו 

המתעסקים יומם ולילה מיט די גרויסע עול פון די הייליגע קרן החסד 

  וואס אלמנות ויתומים וכל בני הבית נהנים ממנו.

אריין אין שטוב און עסן ביי די מאמע שבת און ווען די קינדער קומען 

יום טוב און זיי זאגן אזא שפע רב ברוך ד' געפינט זיך ביי די מאמע, און זיי 

  עס איז דא א ריח פון שבת אין די גאנצע הויז. –פילן אזוי גוט 

דער רב שליט"א טראכט יעדער מאל ווי צו בעסערן די גמ"ח, ירקות 

  מינים אויף סוכות וכו'.וכל טוב אויף פסח, ארבע 

הרב וכל בני ביתו זאלן זוכה זיין צו א יאר פון געזונט,  אין דער זכות

נחת, פרנסה בריווח און ברכה והצלחה בכל הענינים, און הקב"ה זאל שוין 

  שיקן משיח צדקינו שיבנה בית המקדש בקרוב.

  מאחלת מרת ..... וכל המשפחה



  )Y09.001( 0056מכתב 

 לויפערלכבוד הרב 

  פארהאן שליסלען וואס עפענען טירן

  פארהאן געפילן וואס טוען דעם הארץ בארירן,

  פארהאן בילדער וואס מ'קען נישט אויפהערן צו קוקן

פארהאן אזא דערהויבענע חשובע מתן בסתר צדקה וואס טוט אזוי 

  אנטציקן

  הרב לויפער אייער חסדים וואס איר טוט האט נישט דאס גלייכן

וועט זיכער בסייעתא דשמיא אייער בקשות פאר אייך  נאר השי"ת

  עררייכן

  איר זענט א לעכט וואס באלייכט אין די חושך אין דעם היינטיגן דור

זאל השי"ת אייך באצאלן מדה כנגד מדה פאר אייך און אייער משפחה 

  א פערזענליכע ישועה'דיגע לעכטיגע אור,

  איר זענט מיט א באזונדערע חוש ארומגענומען

אייער ווארימע, הארציגע, אויסנאמע, מעשים טובים ווערט ביי יעדעם 

  באנומען

איר שיינט אריין אין אונז אמונה בטחון צו קענען ווייטער אנגיין און זיך 

  פעסט אנהאלטן

די אלע געוואלדיגע זאכן וואס איר טוט איז זיכער די ריכטיגע 

  שליסלעך די הימלען צו שפאלטן

  טויערןעס עפענען זיך 

  עס ריקן זיך מויערן

איך האב אייך שטענדיג אינזינען אין מיינע תפלות צום אבינו 

  שבשמים

  הושיענו אלקים כי באו מים ......

  די טויערן פון השפעות טובות זאלן זיך פאר אייך שטענדיג אויפשליסן

ושאבתם מים בששון זאל זיך ביי אייך אין אייער משפחה שטענדיג 

  גיסן

  שליסלעך שפארט אויף פארשפארטע טירןאזוי ווי 

זאל השי"ת אויפשפארן פאר אייך אלע בקשות וואס איר טוט אין 

  אייער הארץ שפירן

  איר זאלט געבענטשט ווערן מיט גפ"ן און סייעתא דשמיא יעדע מינוט

און א שטארקע ברכה זאל חל זיין אין אייער עבודת הקודש וואס איר 

  טוט!!

  מרת ....., מיט פיל דאנקבארקייט



  )Y02.042( 0057מכתב 

  לכבוד הרב לויפער שיחי'

מיט טיפע געפילן פון דאנקבארשאפט און הכרת הטוב ווילן מיר 

וואונטשן א כשר'ן פסח און א לעכטיגע יום טוב מיט נחת און געזונט פון 

  די גאנצע משפחה.

  יישר כח, משפחת .....


  )Y08.025( 0058מכתב 

געטרייע איבערגעגעבענע "קרן" וואס איר טוט בלב לכבוד די חשובע 

 ונפש פארן אויבערשטענס קינדער שליט"א בדרך כבוד שליט"א!

נאר השי"ת קען אייך צוריק באצאלן מיט כפל כפליים מיט כל טוב 

וטוב מיט געזונט, און אריכות ימים ושנים טובים, און נחת דקדושה פון 

  רלעבן משיח'ן בב"א.אלע אייערע בני בית און איר זאלט דע

  אייער שכר איז אומגעהויער גרויס, אשריכם! מה טוב חלקכם! .....

  מרת ..... יישר כחכם נאך אמאל וחג כשר ושמח!


  )E10.035( 0059מכתב 

 לכבוד הרב

א גרויסן יישר כח פאר'ן שטיין מיר צו די האנט. עס מאכט מיך זייער 

נישט זארגן אויב איך האב נישט גוט פילן, וואוסענדיג אז איך דארף מיך 

  קיין געלט פאר א טשיקן לכבוד שבת.

איך האב א פראבלעם: וויאזוי קען איך באשטעלן סעלמאן פיש (איך 

פלעג אלעמאל קויפן נאר איין שטיקל פאר מיין זון און פאר מיר), ווען 

איך ווייס אז עס קאסט אזויפיל געלט, ווען איך קען אויפמאכן און עסן א 

  ן' טונא פיש.'קע

ס מאיך האלט אז איך טו אפשר נישט יושר'דיג ביים אויסגעבן יענע

געלט. איך בין פונקט אזוי צופרידן מיט טונא, אבי איך האב אביסל 

פשוט'ע פיש. עס איז מיר נישט אזוי גרינג אנצופירן מיין נייע ראלע 

אינעם לעבן. [כאטש איך בענק זיך נאכן שטיקל סעלמאן פיש, מיין 

  אליבט מאכל אויף שבת].ב

איך בין דאנקבאר וואוסענדיג אז איר שטייט מיר (אונז)  –נאכאמאל 

צו די האנט. זאלט איר אלע זיין געבענטשט קיינמאל זיך נישט צו דארפן 

זארגן וועגן געלט. זאלן מיר אלע זוכה זיין במהרה בימינו צו די גאולה. 

יר אלע זען נאר שמחות זאלן אלע קראנקע אויסגעהיילט ווערן און לאמ

  און נחת.

  מיט שעצונג, מרת .....
 -------- 

הערת המסדר. דער חשובע מנהל שליט"א האט אנגערופן די אלמנה און 
מחזק געווען אז מ'זאל נעמען ברייט די פיש לכבוד שבת, און אויך נעמען בהמה 

  פלייש. 


  )Y08.016( 0060מכתב 

  הרב לויפער שליט"א לכבוד

מיט וואס צו דאנקען די רב שליט"א וכל  נישט די ווערטערדאס איז 

בני ביתו פאר די גרויסע ברכה וואס איז געווען אין שטוב אויף א גאנצע 

  יום טוב.

די קינדער זענען אריינגעקומען אין שטוב ר"ה, ערב יוכ"פ, און סוכות 

און חול המועד. זיי האבן געהאט אזא הנאה די גאנצע שטוב האט 

די מאכלים זענען באמת געוועזן פון די  –פון יום טוב געשמעקט 

  שענסטע און די בעסטע.

מן המבחר אזוי פריש און  1st choiceדי עופות און דגים און בשר פון 

  געשמאק, און מיט אזא שפע ברכה.

 –די ארבע מינים זענען געוועזן פון סוג א'. די אתרוג אזוי שיין און ריין 

אט עס גענומען נוצן אלס מתנה על מנת להחזיר מיין בריסקער איידעם ה

  ער האט געזאגט אז עס איז שענער פון זיינע. –און אויך די לולב 

אלעס איז געטאן מיט אזא איידלקייט און ווארימקייט עס איז נישט 

  פשוט.

רב וכל בני ביתו זאלן האבן כח און געלט צו ממשיך זיין אין די דער 

איז ממש מרבה כבוד שמים, און כ"ק הרב הייליגע עבודת הקודש וואס 

וכל ביתו שיחיו לאי"ט זאלן זיין געבענטשט מיט אריכות ימים, געזונט 

נחת שפע ברכה ברוחניות וגשמיות ושנזכה לביאת גואל צדק בקרוב 

  בימינו.

  מאחלת, מרת .....



  )Y08.017( 0061מכתב 

  לכבוד הרב לויפער נ"י

  קיין מייסטער קען אפשאצן

  געלט קען באצאלןקיין 

  קיין משל קען נישט מסביר זיין

  קיין ווערטער קען באשרייבן

  ווי איר טוט מיט אייער געוואלדיגע מעשים טובים אומגיין

  ווי איר טוט אונזער מצב אזוי טיף פארשטיין.

  מיט אזויפיל חכמה

  מיט אזויפיל געטריישאפט

  מיט אזויפיל איבערגעגעבנקייט

  מיט אזויפיל כח

  יפיל פארשטאנדמיט אזו

  מיט אזויפיל הארציגקייט

  מיט אזויפיל געפיל

  מיט אזויפיל רואיגקייט

  מיט אזויפיל גוטסקייט.

  וויפיל איך וועל זאגן און פראבירן צו דערציילן

  וועלן מיר קיינמאל נישט קענען דאס ריכטיגע מיטטיילן

  אבער הקב"ה ווייסט די סוד גענוי,

  באצאלן מיט מדה כנגד מדה אזוי,זאל טאקע די באשעפער אייך 

  מיט פיל רחמים און חסדים אייך שטענדיג באגליקן

  און פון אלע אלע אוצרות אייך שטענדיג שיקן!!

  מיט פיל געפיל פון הכרת הטוב

  א כשר'ן פרייליכע לעכטיגע פסח

  מרת .....



  )E19.001( 0062מכתב 

 לכבוד מר. לויפער שליט"א

דאנקבארקייט און הכרת הטוב פאר די  ביטע נעמט אן מיין הארציגע

וואונדערבארע הילף וואס איר שטעלט אונז צו. איר האט אונז באפרייט 

פונעם שווערן עול פון צוגרייטן אויף שבת און יום טוב, און פארגרינגערט 

  אונזער פינאנציעלע ענגשאפט.

זאל הקב"ה ווייטער געבן פאר אייך און אייער משפחה געזונט, פרנסה, 

חת, דעם קומענדיגן יאר, און אין זכות פון אייער געוואלדיגע צדקה און נ

חסד, זאל השם יתברך שענקן פארן גאנצן כלל ישראל א שנת גאולה, 

  בביאת משיח צדקנו.

  מרת ..... נאכאמאל, א יישר כח אייך!



  )E02.009( 0063מכתב 

 א"שליט לויפער הרב לכבוד

 מיטן אונז פאר חסד אייער צוליב, אייך פאר באדאנקן זיך וויל איך

 זארגן ווייניגער זיך געהאלפן מיר האט דאס. פליישן און פיש צושטעלן

 .הנפש מנוחת געגעבן מיר האט עס און

. מענטשן פארשידענע פאר דאווענען צו בעטן אונז פארן כח יישר א

 די פאר געבן צוריק קען איך וויאזוי וועג שטיקל א איז דאס אז שפיר איך

 ז.אונ מיט טוט איר וואס חסד אלע

 גמר א משפחה אייער פאר און אייך פאר אנוואונטשן אייך וויל איך

 הצלחה, פרנסה, שמחה פון יאר א, יאר געבענטשט גוט א, טובה חתימה

 .טוב וכל

 ..... מרת



  )E03.008( 0064מכתב 

 א"שליט לויפער הרב לכבוד

 הערליכע די פאר כח יישר א זאגן צו מינדערוויכטיג אזוי אויס זעט עס

 .עס טוט איר וויאזוי וועג הערליכן פארן און, טוט איר וואס חסד

 זענען וואס אלע אז ברכה א אייך גיב איך אז איז כח יישר איינציגע די

 פון נחת און געזונט, ימים אריכות האבן זאלן מצוה די אין משתתף זיך

 זיין זוכה אלע זאלט איר און, משפחות זייערע און זייר, קינדע זייערע

 קיינמאל זאלט איר אבער, ארבעט וואונדערבארע אייער זיין צו ממשיך

 .אנדערע פון נעמען צו צוקומען דארפן נישט

 וואלט, נישט אויב. וועג ריכטיגן אויפן" קרן" דעם נוץ איך אז האף איך

 .וויסן לאזן צו דאס אנרופן מיר קענט איר אויב געדאנקט אייך איך

 ..... מרת, הטוב בהכרת

 די פון איינער געווען איז זון מיין. נחת מיין מיטטיילן וויל איך –נ.ב. 

  .נחת אסאך האבן אלע מיר זאלן. ס"ש מסיימי



  )E12.009( 0065מכתב 

 לכבוד הרב לויפער,

זייער א גרויסן יישר כח פאר אלעם וואס איר האט מיר געשיקט צו 

  משפחה.העלפן פסח מאכן פאר מיין 

נקייט מיט וועלכן איר שטעלט מיר צו עדי ברייטקייט און באשייד

  הילף איז זייער שטארק געשעצט.

עס איז מיר געווען גענוג שווער צו ארבייטן צוליב א קרענק במשך די 

  לעצטע צוויי יאר, און יעצט בשעת די מגיפה איז עס נאך שווערער.

ענדיג ביים אנגרייטן שטיי –א דאנק אייער גוטהארציגע באמיאונג 

האב איך די מעגליכקייט צו טאן פונקט אזוי ווי איך האב  –דעם פסח 

יאר. דהיינו: צוגרייטן א זיסן פסח פאר א  41געטאן פאר די לעצטע 

  משפחה וואס האט שוין יעצט אייניקלעך אויך.

דעם הערליכן סידור וואס איר האט געשיקט וועט גענוצט ווערן צו 

  זאל אי"ה געהאלפן ווערן מיט קינדער בקרוב. ..... ,דאווענען

שטער ווייטער שענקן בריאות השלימות, כח און רזאל אייך דער אייבי

  שמחה פאר אלעס וואס איר טוט לטובת אנדערע אידן.

  מרת ..... חג כשר ושמח.



  )E11.013( 0066מכתב 

 לכבוד הרב לויפער,

יאר צוריק, מיין מאמע  11מיין טאטע איז נפטר געווארן  איך בין .....

  איז געבליבן אן אלמנה, און מיר זענען פיר ברודער און צוויי שוועסטער.

איך וויל אויסדריקן מיין הכרת הטוב און שעצונג פאר אייער 

  אומגעהויערע גוטסקייט און גענצליכע איבערגעגעבנקייט.

גער, שעה, זיבן טאג א וואך, רונדע דעם זיי 24איר זענט איבערגעגעבן 

  צו העלפן אידישע קינדער.

ווען פול - היינט, הארט בעפאר פסח, איז עמיצער געקומען מיט א מיני

מיט באקסעס גרעיפ דזשוס, פרוכט, גרינצייג, און אנדערע נויטיגע זאכן 

  אויף פסח.

אייך. מיינע אויגן  אןמיר וואלטן זיך נישט געקענט קיין עצה געבן 

ן מיין הארץ איז איבערגעפילט מיט הכרת לן פון טרערן, אואזענען געשוו

  הטוב און דאנקבארקייט.

יאר, און פרובירן  11ן קיין טאטן פאר אעס איז גענוג שווער צו זיין 

ע ווי אייער'ס... יאבער אזא ארגאניזאצ –ארויסצוהעלפן מיין מאמען 

  אזעלכע צדיקים טרעפט מען פשוט נישט.

צוזאמען מיט אייער גאנצע שטער אייך בענטשן רזאל דער אייבי

משפחה, מידו המלאה הפתוחה הקדושה והרחבה וכל הברכות בטוב 

  הנראה והנגלה.

שטער אייך געבן שטארקקייט צו קענען ממשיך זיין די רזאל דער אייבי

מיר שוין אלע האבן די זכי' צו די גאולה שלימה,  ןעבודת הקודש, און זאל

ל. וימלא כל העולם בחסד בביאת משיח צדקנו פאר גאנץ כלל ישרא

  הגלוי.

  , .....מיט כבוד


  )Y08.002( 0067מכתב 

 לכבוד הרב לויפער נ"י

איך וויל דא דערביי עקסטער צושרייבן. ווייל איך פיל אז די חסד און 

צדקה וואס איר טוט מיט די ארבע מינים דארף א באזונדערע פאפיר פון 

טוט דערביי האט נישט קיין דאנק. ווייל די געוואלדיגע מצוה וואס איר 

מאס און קיין שאץ, איז אוודאי די שכר פון דעם, האט אויך נישט קיין 

  מאס און קיין שאץ!

איך וויל דא ארויסברענגען אז עס איז נישט מעגליך צו באשרייבן ווי 

אומאנגענעם עס איז פאר א פרוי אליין, צו דארפן ערלעדיגן די ארבע 

ס האט אריינגעשיינט אין מיין שטוב ווען די מינים. די לעכטיגקייט ווא

הערליכע ארבע מינים מיט אלע הידורים איז אנגעקומען, איז געווען נישט 

פשוט! עס האט באלאכטן מיין שטוב מיטן ריכטיגע הרחבת הדעת און 

מנוחת הנפש. עס איז געווען די שענסטע נוי סוכה! איר האט מקיים 

  פאר אזויפיל אידישע שטובער. געווען די מצוה פון ושמחת בחגיך

זאל אייך השי"ת באצאלן אז ביי אייך און אייער משפחה זאל הערשן 

א "ושמחת בחגיך" א גאנצע יאר באגלייט מיט ישועות, רפואות און כל 

  טוב וטוב!

  מרת ..... מיט טיפע געפילן פון הכרת הטוב!



  )Y02.012( 0068מכתב 

  לכבוד קרן אלמנות ויתומים, שיחי'

עס איז באמת נישט דא קיין ווערטער אויסצודריקן מיין געפילן פון 

דאנקבארקייט פאר אלעס וואס איר טוט פאר מיר און מיין משפחה א 

גאנץ יאר, און בפרט יעצט לכבוד די יו"ט פסח. מ'קען פשוט נישט מסביר 

זיין די רואיגקייט און הרחבת הדעת וואס עס ברענגט אריין אין אונזער 

  איר האט א געוואלדיגע, געוואלדיגע זכות!שטוב! 

  הקב"ה זאל אייך באשערן כל טוב וטוב.....

  געזונט, פרנסה, הרחבת הדעת און נחת לרוב.....

  מרת ..... בברכת חג כשר ושמח,



  )Y02.019( 0069מכתב 

  חשוב'ער הרב לויפער ומשפחתו

  א גרויסן יישר כח פאר מיך שטעלן אויף אייער ליסט.

נישטא גענוג ווערטער צו באשרייבן וואס איר טוט, נאר השי"ת ס'איז 

  קען דאס באצאלן.

מזל טוב צו די שמחה, השי"ת זאל אייך געבן אסך אידיש נחת און אויך 

  כח און געזונט דערצו.

האלט אן אייערע געוואלדיגע גוטע ארבעט, די קאמפיוטער דארט 

  אויבן פריזט קיינמאל נישט....

  ...... מרת ..... אלמנת



  )Y02.017( 0070מכתב 

  ר' לויפער שליט"א

איך וויל מיך הערצליך באדאנקן פאר דעם הערליכן אתרוג און לולב 

ארגעניזאציע האט ארויסגעשיקט פאר אלמנות.  –וואס אייערע משפחה 

 –עס איז געווען א הערליכע מתנה. איך וואוין מיט מיין עלטערע שוויגער 

זי האט עס אויך  –לאורך ימים ושנים  –יאר אלט  96יעצט  –מוטער 

 –גענוצט. די קינדער האבן נישט געדארפט לויפן מיט זייערע אתרוג 

  לולב. זי איז אויך אן אלמנה.

לולב סעט וואס איז  –א גרויסן יישר כח פאר די הערליכע אתרוג 

  געשיקט געווארן אלס א סורפרייז גראד פאר סוכות.

  אייך בענטשן און אייער משפחה פאר די אלע חסדים.השי"ת זאל 

  יישר כח אויך פאר די הדסים און ערבות.

א הערצליכע דאנק נאכאמאל מען זאל זוכה זיין צו די גרויסע גאולה 

  במהרה בימינו אמן.

  מרת .....



  )Y07.005( 0071מכתב 

  לכבוד הרב אברהם לויפער

אינעם קרן אלמנות מיט פיל הכרת הטוב פאר אלע איינגעשטעלטע 

וויל איך שרייבן דעם לאנג שולדיגן בריוו, איך וועל פראבירן בקיצור צו 

באשרייבן די אלע גוטע זאכן וואס איר טוט אין מיין שטוב, די ברכה'דיגע 

  פלייש און פיש וואס ווערט צוגעשטעלט לויטן פונקטליכן פארלאנג.

פלייש צוליב ווען דער דאקטאר האט מיר אנגעזאגט צו עסן בהמה 

iron  ,אדער שוואכקייטן אין מח, איז עס בכלל נישט געווען א פראבלעם

ווייל אז עס איז נישט קיין פראבלעם פאר אייך איז עס ממילא נישט קיין 

  פראבלעם.

און ווען עס מאכט זיך אזעלכע זאכן ביי די קינדער נאך די חתונה פאר 

פארן פארפאלק קימפעט וכדומה, און עס איז שווער  –א קינד 

צוצושטעלן א נארהאפטיגן נאכטמאל, שיק איך אריבער א גוטע 

נאכטמאל מיט קרעפטיגע פלייש, און דאס עסט מען אין א טאג וואס 

  מען וואלט געגעסן אבי יוצא צו זיין.

די יאר פסח איז געווארן לעבעדיג מיט די וויינען וואס איר האט 

  ווען איין מאל א יום טוב!געגעבן לכבוד יום טוב, עס איז שוין גע

אבער סוכות דאס איז דער קלימאקס, איר קענט זיך נישט פארשטעלן 

    וואס איר האט געטון מיטן געבן די ד' מינים, אלס אייניקל פון אן 

אתרוג סוחר האב איך אלס קליין קינד פארשטאנען צו אן אתרוג, איך 

ן אליין און דארף האב שטענדיג געגליסט צו א הדר, אבער זייט איך בי

אנקומען צו דעם און יענעם זאל מיר איינהאנדלען אן אתרוג, די לעצטע 

פאר יאר האט מיין שכנ'ס בחור באקומען דעם דזשאב, ער האט מיר עס 

ערלעדיגט גאנץ פיין, ווען דער בחור איז אונטערגעוואקסן איז ער 

האט גענומען געגאנגען העלפן זיין משגיח, און דער אכט יעריגער ברודער 

אויף זיך און מיר געקויפט די ד' מינים ביי זיין פעטער, און ער האט מיר 

פארקויפט ווי ער האט געקלערט אז א פרוי וועט דאס סייווי נישט 

פארשטיין, נישט כאפנדיג אז דער בחור באטראכט און זאגט יעדע יום 

  טוב מבינות.

, איך האב זיך שוין אבער לעצטע יאר איז שוין געווען אן אנדער מעשה

צוגעזאגט אז פון דעם יונגערמאן קויף איך מער נישט די ד' מינים, ער 

האט מיר פארקויפט דאס לעצטע כשר'ן אתרוג און פארן קינד 

אוועקגעשענקט דעם לעצטע, דער לולב איז געווען קליין און 

איינגעדארט צופלויגן, ממש בושות, עס האט נישט געהאט א צורה פון א 

ב, דער שכנ'ס בחור האט מיר געוויזן א ראי' אז עס איז כשר און לול

אנגעזאגט נישט צו מאכן א ברכה דעם צווייטן טאג ווייל נאכן שאקלען 

  וועט עס שוין נישט זיין כשר.

ווען איך האב מיט פרייד געליינט דעם מודעה אז איר וועט געבן ד' 

נדער האבן אלע מינים, איז די שמחה געווען גאר גרויס, מיינע קי

מיטגעהאלטן, דער לאסט איז ארויס פון קאפ וויאזוי איך וועל די יאר 

  האבן אן אתרוג.

ווען די ד' מינים זענען אנגעקומען בין איך פונקט נישט געווען אין 

שטוב, האט מען עס איבערגעגעבן צום שכן, ווען דער בחור האט געזען די 

עם אתרוג, עס איז באמת שיינעם לולב האט ער געמוזט באטראכטן ד

געווען א הדר, עס איז געווארן א שמחת יום טוב ביי זיי אין שטוב, די 

מאמע האט מיר געקלינגען אויפן סעל אז איר זון איז שוין רואיג, ער קען 

זיך רואיג גרייטן צו זיין חתונה אין אויסלאנד, מען וועט שוין נישט מוזן 

מאכן זיכער אז עס איז כשר, אלע  באקוקן מיינע ד' מינים פאר יום טוב

איידימער האבן הנאה געהאט און געזאגט אזא ברכה'דיגע אתרוג וואלט 

, און קיינעם איז נישט געשטאנען נאנט צו 350$-400$ מען געשאצט פאר

אזא שיינס עס האט מיר אזוי דערפרייט, איך האב מיר דערמאנט אין מיין 

  זיידענס צייטן.

  ...מיט פיל דאנק, מרת ..

  א גרויסן יישר כח פאר די שיינע יום טוב נארהאפטיגע נאכטמאלס.

  די קינדער און אייניקלעך



  )E12.007( 0072מכתב 

 לכבוד הרב לויפער,

איך קען נישט גענוג אויסדריקן ווי שטארק דאנקבאר איך בין פאר די 

הערליכע פסח עסנווארג וואס דער "קרן" האט מיר געשיקט. די באקסעס 

זענען אנגעקומען אויסגעצייכנט גוט און געשמאק. די פרוכט איז מצה 

געווען פריש און א מחי' דערפון הנאה צו האבן, און אן עקסטערן יישר כח 

  פאר די וויין און גרעיפ דזשוס.

ערס וואס איך האב איך וויל אייך אויך דאנקן פאר די פלייש ארד

ט פון יעדע זאך וואס איך . איך שעץ די פיינע קוואליטע....באקומען פון 

  באקום.

  בכבוד רב, מרת ..... נאכאמאל, א גרויסן יישר כח.



  )E10.024( 0073מכתב 

 תזכו למצוות!

זאל הקב"ה אייך בענטשן מיט אייער גאנצע משפחה און כלל ישראל 

  מיט א כתיבה וחתימה טובה!

  ישועות, רפואות!

  און די גאולה שלימה בקרוב!

  מרת .....


  )Y02.024( 0074מכתב 

  לכבוד הרב לויפער שליט"א

מיט א הארץ פיל מיט דאנק צום באשעפער אז ער טוט מיט מיר פיל 

חסד כסדר. ערשטנס איז א שטיקל דאגה פון געלט מיר לייכטער געווארן 

און עס קומט די וואכענדיגע  –יעדע וואך ב"ה ווען עס קומט ערב שבת 

  ארדער זאג איך באזונדער מזמור לתודה באמת.

און יעצט איז די צייט אויסצודריקן מיין הכרת הטוב פאר אייך אלע 

ווען איך  –וואס טוען מיט אזא מסירת נפש ממש פארן קרן אלמנות 

וואלט נישט דארט געווען וואלט איך נישט געוואוסט די געפילן פון אן 

ה. יא איר אלע זענט ב"ה זוכה צו פארגרינגערן די שווערע לאסט און אלמנ

און פאר דעם וויל איך אייך וואונטשן די ברכות  –געפילן פון אונז אלע 

פון די תורה! איר זאלט זוכה זיין ווייטער צו קענען פארגרינגערן אונזער 

  שווערע געמיטער איך וואונטש אייך אלע נחת, כח, געזונט!

  ט, מרת ..... בת ר' .....וואונטש



  )E21.003( 0075מכתב 

 לכבוד מר. לויפער, עד מאה ועשרים שנה

איך ווייס אז איך האב אייך שוין אמאל געשריבן צו באדאנקן פאר 

אייער אויסערגעווענליכע גוטסקייט און ברייטהארציגקייט, אבער יעצט 

  טרעף איך מיך ווידעראמאל שרייבן, פשוט ווייל איך מוז!

אויך מיינע צוויי בחורים וואס  מיינע קינדער מיט זייערע משפחות, ווי

קומען אויף שבתים, זענען געקומען אויף שבועות, און זענען געקומען 

פאר בין הזמנים. איך קען נישט גענוג שילדערן די מנוחת הנפש און הכרת 

 הטוב וואס איך שפיר לכבוד הרב לויפער, אז איך קען באשטעלן פלייש

און דערנאך פראווען א  –אדער פיש לכבוד שבת ויום טוב אן קיין דאגה 

  הערליכע און געשמאקע סעודה ביים זיי סערווירן.

שיקן... הויפענס מיט שמחת שבת ויום נאיר האלט אונז אין איין אריי

  טוב.

ערלויבט מיר ביטע, יעצט בעפאר תשעה באב, צו וואונטשן פאר אייך 

  חה, א לייכטן תענית.און אייער חשובע משפ

זאל הקב"ה צוזאם רעכענען אלע אייערע אומגלויבליכע מעשים, און 

  דערמיט אויפבויען דעם בית המקדש במהרה, בקרוב!

  מיט פיל שעצונג, מרת .....



  )E12.001( 0076מכתב 

  לכבוד הרב לויפער,

איך בין איינגעשריבן אין אייער פראגראם בלויז א קורצע צייט, און איך 

זע שוין וואספארא געוואלדיגער חסד עס איז. עס איז ממש וואונדערבאר 

  צו זען וויפיל גראסערי הוצאות מען קען זיך איינשפארן.

הרע א גרויסע משפחה, וואס האלב פון זיי וואוינען -עין- האבנדיג קיין

נאך ביי מיר אין שטוב, און די חתונה געהאטע קינדער טיילן זיך איין צו 

מיר אויף שבת, טו איך גאר שטארק שעצן דעם פאקט אז איך קומען צו 

  דארף מיך נישט קווענקלען בעפארן איינקויפן טשיקן, פיש און פלייש.

תזכו למצוות. זאלט איר און אלע אייערע שטיצער זוכה זיין צו א יאר 

  פון שפע, און אלע ברכות זאלן מקויים ווערן.

  מרת ..... גמר חתימה טובה.

וואספארא  - האב נארוואס באקומען דעם אתרוג און לולב, נ.ב. איך 

  געוואלדיגע איבערראשונג, ישר כח!

איך האב עטליכע פריינד וואס זענען אויך אלמנות, און זיי קענען אויך 

בענעפיטירן פון אייער פראגראם. זיי האבן מיר געגעבן רשות אייך 

  מרת .....איבערצוגעבן זייערע נומבערס: מרת ..... מרת ..... 



  )E10.009( 0077מכתב 

 טייערער הרב לויפער, עד מאה ועשרים שנה

ס'זענען נישט פאראן קיין ווערטער צו שילדערן וויפיל הכרת הטוב 

איך האב פאר אייך, וואס איר העלפט ארויס אויף אזא מורא'דיג בכבוד'יגן 

  און ברייטהארציגן אופן.

איז אנגעהויבן געווארן דורך  די אומגלויבליכע און הערליכע חסד וואס

  אייער משפחה איז אמת'דיג צום באוואונדערן!

זאל השי"ת אייך ווייטער געבן ברכה והצלחה צו ערמעגליכן אז די 

  עבודת הקודש זאל נמשך ווערן.

עס איז אבסאלוט זיכער אז איר פארגרינגערט דעם עול פון אונזערע 

און יום טוב אין  ברענגן א שמחת שבתנמשפחות, און העלפט אריי

  אונזערע הייזער!

  נאכאמאל, א שיינעם דאנק אייך פון די טיפענישן פון מיין הארץ!!

  מרת .....


  )Y01.007( 0078מכתב 

  לכבוד הרב לויפער עמו"ש

 - אייער וואוילטעטיגע חסדים איז געוואלדיג גרויס -מי כעמך ישראל 

  אייער זכות און שכר איז אומבאשרייבליך.

  טעגליך א גאנץ יאר ברענגט איר אריין הרחבת הדעת אין שטוב.טאג 

די הערליכע אתרוג לכבוד יום טוב סוכות, די שיינע מהודר'דיגע 

 ןארבעה מינים וואס איר שענקט מיטן גאנצן הארץ פארשאפט א

  אמת'דיגע שמחת יום טוב.

שטער אייך בענטשן מיט פיל ברכות, ראין דעם זכות זאל דער אייבי

, און נחת. כלל ישראל זאל שוין זוכה זיין בקרוב אנטקעגן משיח געזונט

  צדקינו צו גיין במהרה בימינו אמן.

  מרת .....


  )Y02.031( 0079מכתב 

  לכבוד הרב לויפער נ"י

איך וויל מכיר טוב זיין פאר אלעס וואס איר טוט פאר אונזער משפחה 

חיזוק און שאפט  א גאנץ יאר. אייער מוסד "קרן אלמנות ויתומים" איז א

  הרחבת הדעת.

  זאל השי"ת אייך באצאלן מיט בריאות, ברכה והצלחה וכל טוב סלה.

  משפחת .....


  )Y06.003( 0080מכתב 

  לכבוד די חשובע אידן וואס זענען זיך מטפל מיט די חסד.

אפילו איך בין מורא'דיג פארנומען די טעג מיט די הכנות צום יום טוב 

מינוט אויסצודריקן מיין הכרת הטוב און באדאנקען מוז איך נעמען אפאר 

  די עסקנים.

אבער די  ,די פלייש און פיש גיט צו עסן ערליכע אידישע קינדער

דאס גייט  ,און די אתרוגים און לולבים ,איבריגע זאכן אזוי ווי די פסח זאכן

over the top די באנעמונג פון די עסקנים אויך ,over the top.  

אייבירשטער אליין אפצאלן די טייערע אידן און זייערע זאל די 

  משפחות.

  א גמר חתימה טובה צו ענק און אלע וואס העלפן צו.

  א גוטן קוויטל, מרת .....


  )E10.014( 0081מכתב 

 הרב לויפער שליט"א,

  דער בריוו און די בייגעלייגטע טשעק שלעפט זיך שוין א לאנגע צייט.

ל געקלונגן. עימיצער לבע-הקדוש האט מיין טירדי נאכט בעפאר יום 

האט דערלאנגט פאר מיין טאכטער א לולב און אתרוג. זי האט מיך שנעל 

א פרעג געטאן צי איך האב עס באשטעלט, און ווען איך האב 

געבן פארן מענטש ביי וגעענטפערט 'ניין', האט זי דאס פרובירט צוריקצ

עפעס א טעות. ס'איז מסתמא געשיקט די טיר, זאגנדיג אז עס מוז זיין 

געווארן פאר אן אנדערן (עס איז נישט געווען אויפגעשריבן דערויף קיין 

נאמען און אדרעס). אבער ער האט זיך געהאלטן ביי זיינס אז ער איז 

אתרוג סעט -גערעכט, און ער האט איבערגעלאזט ביי די טיר מיט א לולב

  מהודר'דיג.-הערליך וואס האט זיך ארויסגעשטעלט צו זיין

איך בין נאך אלץ געווען אזוי זיכער אז מיר האבן דאס באקומען 

בטעות, אז איך האב געהייסן מיין טאכטער צוריקרופן דעם נומער וואס 

איז געשטאנען אויפן 'לעיבל'. איך ווייס נישט ווער ס'האט געענטפערט 

יש, וואס דעם טעלעפאן, אבער דער אינגערמאן האט גערעדט בלויז איד

  זי פארשטייט נישט.

געהאט א שכן  סעס איז געווען באשערט אז איך האב פונקט דעמאלט

אין הויז וואס קען אידיש, און ער האט איבערגענומען דעם טעלעפאן. 

הערנדיג בלויז זיין זייט פונעם געשפרעך האב איך אנגעהויבן צו 

כאטש איך פארשטיין פארוואס מ'האט דעליווערט דעם סעט פאר מיר, 

בין נישט איינגעשריבן אינעם 'קרן'; איך נעם נישט קיין שום מאכלים 

  אדער אנדערע שטיצע.

כאטש געווענליך קויף איך מיר טאקע אן אייגענעם סעט יעדן ערב 

סן ווי שטארק אייער יסוכות, האט איר נישט געהאט קיין שום וועג צו וו

 סווייל ממש דעמאלט"מתנה" דאס יאר... האט מיך פרייליך געמאכט, 

ווען ס'איז אנגעקומען בין איך געזעצן שבעה נאך א שוועסטער ע"ה, און 

איך האב גייסטיש פרובירט אויסצוטראכטן וויאזוי איך וועל האבן צייט צו 

  קויפן אן אתרוג נאך יום כיפור.

איך (און מיין טאכטער) האבן אזוי הנאה געהאט נוצנדיג דעם סעט 

כות, און איך האב א גאנצע צייט געקלערט אז איך דעם פארלאפענעם סו

שיקן א נדבה פאר אייער וואונדערבארע ארגאניזאציע. איך נוועל אריי

אנטשולדיג זיך אז ס'האט גענומען אזוי לאנג, אבער איך האף אז דער 

בייגעלייגטער טשעק וועט העלפן אייער ארבייט און וועט ארויסצייגן מיין 

  הכרת הטוב.

אלט דער טשעק געקענט זיין גרעסער, אבער אלס אן אלמנה הלוואי וו

מיט א באשטימטע הכנסה, האב איך ב"ה די מעגליכקייט זיך אליין 

אויסצוהאלטן, און אפילו אביסל ארויסצוהעלפן מיינע קינדער. אבער, 

צום באדויערן, איז מיר אוממעגליך צו זיין א גרויסער נדבן, כאטש איך 

  רבייט וואס איר טוט אויף אזא בכבוד'יגן אופן.שעץ זייער שטארק די א

שטער אייך געבן כח ממשיך צו זיין די ארבייט ביז רזאל דער אייבי

  הונדערט און צוואנציג יאר.

  מרת .....



  )E03.031( 0082מכתב 

 לכבוד הרב לויפער, עד מאה ועשרים שנה

האט איך קען אייך נישט גענוג באדאנקן פארן גרויסן חסד וואס איר 

געטון פאר מיר און מיין משפחה. איך מוז אייך זאגן אז יעדעס מאל וואס 

 –איך באשטעל פיש, ווערט עס געגעבן אויף אזא בכבוד'יגן וועג 

אנשטאט מ'זאל מיך מאכן פילן ווי זיי טוען מיר א טובה, מאכן זיי מיך 

  פילן ווי גלייך איך טו זיי גאר א טובה.

ך וויאזוי אונז ארויסצוהעלפן לכבוד יעדן איר ווייסט אלעמאל פונקטלי

יום טוב. די לולב און אתרוג זענען פשוט געווען אזוי הערליך! איך שפיר 

אזא הכרת הטוב פאר אייך, און דאס מערסטע וואס איך קען זאגן איז 

  יישר כח, יישר כח און יישר כח.

שטער זאל בענטשן אייך און אלע אייערע נדבנים מיט רדער אייבי

  געזונט, נחת, הצלחה, ברכה און סייעתא דשמיא.

איר זאלט אלעמאל זיין דער שליח פון אייבירשטן צו העלפן פאר כלל 

  ישראל.

  נאכאמאל א יישר כח!

  מרת .....



  )E10.004( 0083מכתב 

  לכבוד הרב לויפער שיחי' עד מאה ועשרים שנה

געלעגנהייט ערנסטע הכרת הטוב פאר די  איך וויל אויסדריקן מיין גאר

  ווירטשאפט אזוי ווי אמאל. צו פירן מיין קאך

איך האב אזא הנאה און איך בין אזוי פרייליך, אז איך קען סערווירן 

  מיין משפחה אזוי ווי אייביג פריער.

יג, און עס ווערט געטאן אויף זייער א דדער סערוויס איז געוואל

  רעספעקטפולן וועג, ברוך ה'.

בודת הקודש, זאל השי"ת שענקן פאר אייך און אין זכות פון אייער ע

  אייער משפחה געזונט, נחת, פרנסה וכל טוב.

   שפע ברכות לבביות,

  מרת .....



  )Y02.002( 0084מכתב 

  לכבוד הרב לויפער שליט"א

איך האב נישט גענוג ווערטער מיט וואס אייך צו באדאנקן פאר די 

איר טוט צו מיר יעצט פאר אמת'ע, געטרייע, איבערגעגעבנקייט אין חסד 

פסח, און א גאנצע יאר. איר זענט מחי' מיין שטוב מיט אייער 

ברייטהארציגקייט, די פסח ארדער וואס איר האט געשיקט און צוגעלייגט 

נאך געלט, די פלייש און פיש פון יעצט און א גאנץ יאר, איך האב גרויס 

ת פארגרינגערן הכרת הטוב פאר אייך און אלע עסקנים, איר טוט באמ

  מיין לאסט.

השי"ת זאל אייך בענטשן מיט געזונט, פרנסה, נחת, הצלחה, סייעתא 

דשמיא, זאל אייך קיינמאל גארנישט פעלן, נאר ברכות זאל אייך אייביג 

  באגלייטן.

  סטיגן יום טוב!וא כשר'ן און ל

  יישר כח, יישר כח!

 ..מרת ...



  )Y08.015( 0085מכתב 

  לויפער נ"ילכבוד ר' אברהם 

  אזוי ווי מיר טוען יעצט אין א נייע יאר אריינגיין

  ווילן מיר די זכותים פון די פארגאנגענע יאר זאלן מליץ יושר זיין

  איז פאר אונז טאקע די פאסיגע געלעגנהייט

  צו מכיר טוב זיין, אויסצודריקן אונזער דאנקבארקייט.

  בכללמיר ווייסן אז באצאלן פאר אייך איז נישט שייך 

פאר אלעס וואס איר האט געטון פאר אונז, און וואס איר טוט פארן 

  כלל

  אויף וויפיל איר האט אונז פארגרינגערט אין די שווערע צייט

  איבערצונעמען וואס נאר שייך זענט איר געווען גרייט

  עס איז מי כעמך ישראל אויפן גרעסטע פארנעם

  זאל השי"ת טאקע זען וואס כלל ישראל קען

  וויפיל עס מיינט פאר אונז, איז אוודאי אסאך מער און

  א נחת רוח און א כבוד פארן גרויסע באשעפער.

  וועלן מיר טאקע יעצט ווען צום נייעם יאר טוען מיר צוטרעטן

  א בקשה צו הקב"ה, א תפלה בעטן

  עס זאל די אלע זכותים פאר אייך קומען און ביישטיין

  אנגעשריבן זייןא כתיבה וחתימה טובה זאל פאר אייך 

  און איר זאלט קענען העלפן אנדערע ווען עס פעלט אויס

  און מיט משיח צדקינו זאלן מיר שוין פון די שווערע גלות ארויס

  וואונטשט משפ' .....


  )E02.012( 0086מכתב 

  לכבוד הרב לויפער, עד מאה ועשרים שנה

  דער יום טוב איז געווען הערליך שיין, פון א' ביז ת'.

האבן געהאט דאס בעסטע פון די בעסטע, וואס א חלק דערפון  מיר

  איז א דאנק אייער חסד פאר אונז.

אויסצודריקן אנערקענונג ציווייניג ממילא, איז דאס קליין צעטעלע 

  אייער ברייטהארציגע גוטסקייט צו אונז. פאר

מיר זענען אזוי שטארק דאנקבאר. מיר האפן אז איר האט אויך 

  הערליכן, אינהאלטספולן יום טוב.געהאט א 

זאלט איר און אייער גאנצע משפחה זיין געבענטשט מיט בלויז גוטס 

פונעם באשעפער, און האבן די מעגליכקייט ממשיך צו זיין אייער 

  דיגן חסד.מאויסנא

דער לולב און אתרוג איז שוין געווען אן אומדערווארטעטע 

  איבערראשונג, יישר כח פאר דעם.

  ונג,מיט שעצ

  מרת ..... ומשפחתה



  )E02.016( 0087מכתב 

  לכבוד הרב לויפער, שליט"א

פון טיפן הארצן וויל איך דאנקן פאר אלעס וואס דער רב טוט פאר 

  מיר.

  מרת ..... מיט פיל הכרת הטוב,

איך קען ניטאמאל אנהייבן ארויסברענגן מיין הכרת הטוב פאר'ן רב און 

געהאלפן אזוי ברייטהארציג, אזוי פאר די גבירים וואס האבן אונז 

  בכבוד'יג.

עס ברענגט ארויס אזויפיל ענווה צו וויסן ס'זענען פאראן אזויפיל 

  חשובע אידן אויף דער וועלט וואס ווילן נאר העלפן פאר כלל ישראל.

  מי כעמך ישראל!

  יישר כח פאר אלעס.

 ציעלדי פלייש און פיש פארוואנדלן אונזער יום טוב צו זיין אזוי ספע

און בכבוד'יג. אלעס ווערט געטאן אזוי באשיידן אז איך האב נישט 

  געדארפט שפירן אומבאקוועם צו מאכן די באשטעלונגען.

איז געווען אזוי געשמאק און פריש! מיר האבן אזא הנאה  ... און אלעס

  געהאט, אזוי ווי מיר האבן נאך אלץ הנאה יעדן שבת.

ממש פראכטפול! מיר  –וען מהודר דער אתרוג און לולב סעט איז געו

סנדיג אז מיר האבן געהאט יהאבן זיך געפילט אזוי "רייך" און באקוועם וו

 זארגט זיך פאראז עמיצער אויף דער וועלט  –אונזער אייגענעם סעט 

אויך איז עס דעליווערט געווארן בסבר פנים יפות, אזא פיינער  אונז.  ווי

  שליח.- דרייווער

  ח! יישר כח!יישר כח! יישר כ

  מרת ..... כל טוב, א גוטן חודש!



  )E02.031( 0088מכתב 

שטיצע אין  שטענדיגעאיך האב אייך געוואלט באדאנקן פאר די 

  פארלויף פונעם גאנצן יאר.

  א גוט געבענטשט יאר.

 מרת ..... כל טוב,



  )E03.006( 0089מכתב 

  לכבוד הרב לויפער און זיין משפחה שיחי'

אויך עטליכע יאר  יאר זייט מיין מאן איז נפטר געווארן (וויאין די פיר 

אריין און ארויס פון שפיטאל), איז דאס  גייענדיגבעפאר דעם, 

 אן ן דעם פסח אין שטוב אריין געווען זייערעברענגנאריי

  אנגעשטרענגטער עול, און פול מיט דאגות.

די  ןאייעצט איז די ערשטע יאר וואס איך קען מיר האלטן דעם קאפ 

הייך, און זיך נישט דארפן זארגן מיט די פרעשור אז איך וועל נישט האבן 

  די מעגליכקייט צו מאכן א בכבוד'יגן יום טוב פאר מיינע קינדער!

בלויז דער פאקט אליין אז נאך יום טוב וועל איך קענען אטעמען 

נארמאל, און זיך נישט דארפן זארגן איבער א פינאנציעלע פרעשור, דאס 

  אליין איז א נס.

שטער בענטשן אייך ראין זכות פון אלעס וואס איר טוט זאל דער אייבי

  און אייער משפחה מיט געזונט, שמחות, שפע ברכה.

געברענגט א חיות און א נסן אז איר האט אריייאיר זאלט וו

  דערהויבנקייט אין מיין הויז!

  מרת ..... חג כשר ושמח!



  )E10.005( 0090מכתב 

מאן איז נפטר געווארן כמעט צוויי יאר צוריק. מיין עלטסטע קינד מיין 

יאר, און דאס יונגסטע איז נאך נישט געווען קיין  12עווען ס גאיז דעמאלט

חדשים אלט. איך בין געווען זייער פארנומען זיך צוגעוואוינען צו מיין  9

 נייעם מציאות.

. אייער די חסד פון כלל ישראל האט מיך זייער מחזק געווען

ארגאניזאציע האט זיך בליץ שנעל פארבינדן מיט מיר איינצושטעלן אן 

  אקאונט פאר מיר.

איך וויל פשוט אויסדריקן א געוואלדיגע הכרת הטוב פאר אייך און 

פאר אייערע שטיצער, נישט נאר פאר די פיש און פלייש נאר דערפאר 

  וואס עס ווערט געטון אויף אזא בכבוד'יגן וועג.

וי מענטשן וואס קענען ניטאמאל מיך און מיין משפחה, זאלן אזוי וויאז

מיטליידן און מיטפילן מיין צרה און פרובירן ארויסצוהעלפן. דאס וועט 

  זיכער מוסיף זיין פארדינטע זכותים פאר כלל ישראל.

זאלט איר האבן אסאך ברכה והצלחה אין אלעמען וואס איר טוט, 

  ה ועשרים שנה!צוזאמען מיט שמחות ונחת עד מא

  מרת .....



  )E03.005( 0091מכתב 

  ראשית אודה לה'

בעפאר אלעם דאנק איך דעם אייבערשטן פאר די געבענטשטע 

שלוחים וואס ער האט אויסגעקליבן אויף די וועלט. דער רבונו של עולם 

זאל בענטשן די גאנצע לויפער משפחה מיט הצלחה, ישועות, רפואות 

  וישועות.

ן סימפאטיש מיט משפחות ענען און זעפארשטיי א סאך מענטשן

  וואס גייען דורך שווערע מצבים, אבער ואתה עלית על כולם.

מיין מאן ע"ה איז קראנק געווען אפאר יאר. מיינע וואונדערבארע, 

געבענטשטע קינדערלעך זענען אלעמאל געשטאנען נעבן זיין בעט, סיי 

 סאס זענען נאך דעמאלטגעהאט און סיי ווחתונה די וואס האבן שוין 

, זון און אויך איידימער. זיי האבן קיינמאל חתונה געהאט געווען נישט

  נישט געלאזט דעם טאטן ע"ה בלייבן אליין.

איך האב געהאט א גרויסן פינאנציעלן עול, און ווען מיין פריינדינע, 

אויך אן אלמנה, האט מיר אינפארמירט איבער הרב לויפער (זאל זיין 

און שטארק, ולאריכות ימים ושנים), און זיין שטיצע צוצוגרייטן א  געזונט

שבת טיש מיט פיש, טשיקן און פלייש פארן טשאלענט, בין איך געווארן 

  זייער גערירט דערפון!!! מי כעמך ישראל.

איך האב געהאט די  זאבער דאך האט מיר געדויערט צווי חדשים בי

ט געווען אינדערהיים אליין אויף קוראזש צו רופן. איך בין קיינמאל ניש

 חתונה געהאטעשבת. איך האב אלעמאל געהאט עטליכע פון מיינע 

  קינדער וואס זענען געקומען, כדי אנצוהאלטן א שבת'דיגע אטמאספער.

ג הערליך געמאכט מיינע שבתים "בהידור", און דיאיר האט אמת'

ן די ויקעניש אמקיים געווען "יתום ואלמנה יעודד". איך שפיר א דערקוו

האבנדיג א משפחה ארום  ,מעגליכקייט צו קאכן אויף שבת און יום טוב

  מיר.

היים און א משפחה. ווען די שלימות  א מאמע און א טאטע מאכן א

פון א הויזגעזונד איז פעלערהאפטיג, שפירט עס יעדער איינער. די ווייב, 

פארבינדונג די זון און די טעכטער, יעדער אין זייער אייגנארטיגע 

ה, אז ער איז נישט "די ליידיגקייט פונען טאטן עט (רילעישאנשיפ) שפיר

  ביים טיש אום שבת ויום טוב, נישט אין שול, נישט אינדערהיים.....

איך דאנק הרב לויפער פאר די פילע שעות פון טירחא וואס איר לייגט 

מחשבה און יגן אופן, און פאר די דאריין ארויסצוהעלפן אויף אזא מכובד'

  איינזעעניש וואס איר לייגט אריין אין די שעות.

  מרת ..... איך דאנק אייך נאכאמאל,



  )Y01.016( 0092מכתב 

  לכבוד הרב לויפער נ"י

א גרויסן יישר כח פאר צושטעלן די הערליכע ד' מינים און אויך פאר 

  אלע אנדערע צוגעהערן.

משפחה געזונטע,  דער אויבערשטער זאל געבן פאר אייך און אייער

  לאנגע און פרייליכע יארן צו קענען אנגיין מיט די הייליגע ארבעט.

  מרת ..... א פרייליכן יום טוב!


  )Y02.041( 0093מכתב 

  א גרויסן יישר כח פאר אלעס. דער זכות זאל אייך ביישטיין.

  מרת ...., "והריקותי לכם ברכה עד בלי די"



  )Y08.014( 0094מכתב 

  קורצע דאנק ווערטער...אפאר 

איך בין א טאכטער פון איינע פון די אלמנות וואס איר העלפט אזוי 

ברייטהארציג ארויס. איך געדענק נאך אפאר חדשים צוריק באלד נאך 

האט מיר מיין מאמע אנגערופן מיט א קול פון  ,מיין טאטעס פטירה

אבער איינער איז גרייט צו  ,שמחה. זי ווייסט נישט ווער די מענטש איז

העלפן מיט די הוצאות פון פלייש און פיש, עס האט אויסגעזען ממש 

אזויפיל געלט א וואך איז איינער גרייט צו געבן פאר  –נישט אמת'דיג 

איר? סתם נאך אן אלמנה? (און אפילו אן קינדער אינדערהיים?) און עס 

סע בעלי צדקה אין כלל האט זיך ארויסגעשטעלט אז יא! עס איז דא גרוי

  ישראל וואס געבן זיך אוועק פאר דעם.

עס האט איר פארשאפט א גרויסע רואיגקייט נאכן פאלן אויף איר 

  רענט, עסן.... –פלוצלינג אזויפיל הוצאות 

היות איך בין די יונגסטע און זייער נאנט צו איר האט זי עס פארציילט 

האבן נישט קיין אנונג דערפון, געשוויסטער  8'נאר' פאר מיר, די אנדערע 

עס איז איר אזא גוטע געפיל אז זיי מיינען ווייטער אז זי דארף נישט 

  אנקומען צו אנדערע.

איך בין נישט קיין שרייבער דערפאר האף איך אז איר באקומט ארויס 

קלאר מיינע געפילן אבער אונזער הכרת הטוב צו אזא געוואלדיגע 

  ארגענעזאציע איז אין לשער.

  מרת .....וות און אסאך הצלחה אויף ווייטער. תזכו למצ



  )Y10.002( 0095מכתב 

  לכבוד הרב לויפער שליט"א

דרייצן יאר צוריק בין איך געבליבן אן אלמנה מיט צוועלף קינדער 

קע"ה, וואס זעקס קינדער זענען שוין געווען חתונה געהאט און זעקס 

  קינדער איז געבליבן אין הויז.

  פון רבונו של עולם אלע מיינע קינדער זענען חתונה געהאט. מיט חסד

אבער איך וויל געבן א גרויסער ישר כח און דאנקען הרב לויפער פאר 

  אלע הילף וואס איך און אלע אנדערע אלמנות אין כלל ישראל קריגן.

  עס איז א פארגעניגן אלעס וואס איך קריג.

שן מיט געזונט, פרנסה, איך בעט דער רבונו של עולם זאל אייך בענט

  שידוכים און אידישע נחת פאר דיין גאנצע משפחה.

איך וויל אויך דאנקען הרב ..... וזוג' ..... און אלע מענטשן וואס העלפן 

די אלמנות, און זיי זאלן זיין געבענטשט מיט אריכות ימים ושנים, פרנסה, 

  גוטע זיווגים, און אלעס גוטס.

  מרת ..... שר כח,בהכרת הטוב, א גרויסער י



  )E03.013( 0096מכתב 

  לכבוד הרב לויפער, עד מאה ועשרים שנה

ווי איך גרייט זיך צו די הקמת המצבה פון מיין מאן וואס וועט אי"ה 

לויפער  הרבפארקומען מארגן, האב איך אויפגעמאכט דעם קונטרס וואס 

  האט געשיקט.

זיך  ןמיט וועלכעאיך שפיר ווי איר האט מיר געשיקט א "בלענקעט" 

איבערצודעקן מארגן. א חוץ די געווענליכע אומגלויבליכע חסד, וועל איך 

  מיטטיילן אז אפילו דער אתרוג און לולב וועט ווערן באזארגט.

  פיל מער ווי כאטש וואס איך וואלט זיך געקענט פארשטעלן.

יישר כח איז נישט גענוג, אבער דאס איז דאס מערסטע וואס איך קען 

  ן.זאג

צולייגן אין נאפגעשריבן די נעמען אויף א קארטל, אריי תיכףאיך האב 

  מיין מחזור.

ן די ווארימקייט וואס אייער עווערטער קענען נישט ארויסברענג

  אינטערעסע ברענגט.

  !יאר טבענטשעא גוט ג כתיבה וחתימה טובה!

  מרת ..... .מיט גרויס אנערקענונג, פיל דאנק און הכרת הטוב



  )E04.004( 0097מכתב 

  לכבוד הרב לויפער, עד מאה ועשרים שנה

יעצט אז מיר שטייען ביי די ענדע פון אבילות נאך מיין מאן, וויל איך 

אייך באדאנקן פון די טיפעניש פון מיין הארץ אויף אלעמען וואס איר 

  האט געטון פאר אונז דעם פארגאנגענעם יאר.

פאר מיר און מיין משפחה, כאטש עס איז געווען זייער א שווער יאר 

אבער דער פאקט אז איר זענט אלעמאל געשטאנען גרייט פאר אונז 

  דורכאויס דעם גאנצן יאר, האט אויסגעמאכט א ריזיגע דיפערענץ.

די ברייטהארציגע פלייש און פיש אקאונטס זענען אונז באמת גאר 

  גוט צונוץ געקומען, און ס'איז געווען זייער בייהילפיג.

עדט נאך פון די אומגלויבליכע פסח חלוקה, ווי איר האט ווער ר

אנגעהויבן פון  –ארלעדיגט אזוי פיל וויכטיגע געברויכן אויף יום טוב 

האט אראפ  –מצה און אויסגעלאזט ביי וויין, פרוכט, און וואס נאך אלץ 

אז  –גענומען אזא שווערן שטיין פון הארץ, און עגמת נפש פון די הכנות 

  ס'איז געווען געוואלדיג בייהילפיג.

פאר די אומגלויבליכע ברייטהארציגקייט,  "חנאכאמאל, א גרויסן יישכ

באהאנדלונג און מחשבה וואס איר האט אונז ארויס געוויזן! די אהבת 

ישראל האט אונז אמת'דיג געהאלפן דורכשוויצן דעם יאר, און ס'האט 

  אונז געגעבן אזוי פיל טרייסט!

  בברכת חג כשר ושמח, מרת ..... 



  )E10.012( 0098מכתב 

א שיינעם דאנק פאר די כסדר'דיגע חיזוק און חסד וואס איר האלט 

יגן דעס מאכט אויס א געוואל אין איין טוען פאר מיר און מיין משפחה.

  דיפערענץ אין אונזער לעבן, און ווערט זייער שטארק געשעצט.

הערליכן יום טוב,  הנאה געהאט פון א גארמיר האבן ברוך ה' גרויס 

  !מי כעמך ישראל מיט א צוגאב מתנה פון א לולב און אתרוג...

  .שיינען זיין גוטסקייט אין אייךנדער רבונו של עולם זאל אלעמאל אריי

  מרת ..... א געזונטן ווינטער.


  )E10.013( 0099מכתב 

 לכבוד הרב לויפער שליט"א

אונזער אויסערגעווענליכע הכרת הטוב פאר דעם מיר ווילן אויסדריקן 

  זאציע טוט פאר אלמנות.ענעוואונדערבארען חסד וואס אייער ארג

אונזער טייערע מאמע, מרת ...... ע"ה, האט באקומען שטיצע פונעם 

"קרן" די לעצטע פאר יאר. דער פאקט אז זי האט געהאט די מעגליכקייט 

פיש (וואס זי וואלט זיך נישט אליין צו מאכן איר היימישע געפילטע 

  געפיל פון שטאלץ. ציעלעפארגינען צו קויפן), האט איר געגעבן א ספע

די טשיקן און פלייש וואס איר האט איר געשיקט האט איר אויך 

דער אופן וויאזוי איר  ערלויבט זיך צו פילן ווי א ברייטהארציגע מאמע.

ן פלייש איז אויך האט איר צוגעשטעלט די אומזיסטע פיש, טשיקן או

געווען זייער שטארק בכבוד'יג. זי האט נאר געדארפט מאכן א טעלעפאן 

  צו איר טיר! טקאל, און עס איז געווארן דעליווער

שטער בענטשן אייך און יעדן וואס איז עוסק אין דעם רזאל דער אייבי

חסד, מיט געזונט און אלעס גוטס! מיר זאלן שוין זוכה זיין צו  ציעלעספע

משיח בקרוב ממש, כדי עס זאל מער נישט זיין קיין געברויך פאר אזא 

  סארט חסד!

  די קינדער פון מרת ..... מיט א געוואלדיגע שעצונג,



  )E03.026( 0100מכתב 

  א גוטן, איך האף אז אלעס איז אמבעסטן.

געלעגנהייט אייך צו באדאנקן פאר אלעם וואס איר  איך וויל נעמען די

  טוט פאר מיר און מיין משפחה.

מיין מאן איז נפטר  –איך בין ב"ה א מאמע פון זעקס קינדערלעך 

  יאר צוריק. 2געווארן כמעט 

איך קען ניטאמאל שילדערן די ווארימקייט וואס איך שפיר יעדן 

  פיש פון אייער געשעפט.דאנערשטאג ווען איך גיי אפנעמען פלייש און 

דער געפיל פון האבן די מעגליכקייט צו פיטערן מיין משפחה אויף א 

רעספעקטפולן און הערליכן אופן איז באמת אוממעגליך צו שילדערן. 

איר ערלויבט מיר און מיינע קינדער צו פילן ווי גלייך עס פעלט אונז נישט 

טע איז נאך אלץ גארנישט. מיר קענען צוגרייטן עסן כאילו דער טא

אינדערהיים מיט אונז. דער געפיל פון פארזיכערונג און רואיגקייט איז אן 

  אמת'דיגע מתנה פון אייבערשטן.

איך בין אזוי שטארק דאנקבאר פאר יעדן איינציגן פון אייך, וועלכע 

  ערמעגליכן אז דאס זאל געשען.

נען געבן, איך בין מתפלל פאר אייך יעדן טאג אז איר זאלט ווייטער קע

  ווייטער קענען מער פרייליך מאכן אידנס לעבן.

זאל דער אייבירשטער בענטשן יעדן איינציגן פון אייך מיט סייעתא 

דשמיא, בריאות השלימות, אמת'דיגע שמחה, קלארקייט, הצלחה, נחמות 

  וישועות אויף אלע געביטן!

  א גרויסן יישר כח פאר אלעמען.

  מרת .....



  )Y01.012( 0101מכתב 

צום ערשטן וויל איך אויסדריקן א דאנק און "הכרת הטוב" פאר די 

הילף וואס מיר באקומען אויף אזא שיינעם אויפן פון אייך. עס איז ממש 

און די "ארבעה מינים" וואס איז ממש א זעלטענהייט. און  ,וואונדערליך

  נאר דער באשעפער אליין קען און וועט אייך אי"ה צוריקצאלן פאר דעם.

צום נייעם יאר וואונטשן מיר אייך א גוט געבענטשט און גליקליך יאר 

און פאר אייער משפחה און כלל ישראל, געזונט, פרנסה, נחת דקדושה 

  וימלא ה' כל משאלות לבכם לטובה. ,מכל צאצאיכם

  .א גמר חתימה טובה מיט די גאולה שלימה בקרוב ממש

  מרת .....



  )Y06.002( 0102מכתב 

  לכבוד הנהלת קרן אלמנות ויתומים.

איך וואלט שוין געדארפט שרייבן דעם בריוו א לאנגע צייט צוריק 

  .for grantedאבער איך האב פשוט אנגענומען דעם חסד 

און  ,וואס איך בין נהנה פון די חשובע קרן עס איז שוין איבער א יאר

איך וואלט געוואלט אויסדריקן מיין הכרת הטוב צו די חשובע אנפירערס 

  און וואלונטירס, כל מי שעוסקים בצרכי צבור הקב"ה ישלם שכרם.

אויך די נשמות פון די ספעציעלע אידן וואס האבן דאס אנגעהויבן און 

  מחזק געווען זאלן האבן עליות.

גרויסן דאנק פאר די אויסגערווענטליכע ארבעט און אראפנעמען אן  א

  עול פון אונז און מאכן אונזער לעבן גרינגער.

  בברכת חג כשר ושמח, מרת .....


  )Y10.006( 0103מכתב 

  לכבוד הרב לויפער עמו"ש

איך וויל נאר שרייבן אפאר ווערטער צו אייך באדאנקן פאר אייער חלק 

  יום טוב און אויך א גאנץ יאר. אין אונזערע שמחת

ישן עלטערן און קינדער מיט זייערע משפחות קע"ה, זאלן ב"ה, צוו

אלע געזונט זיין, יו"ט מיינט אסאך עסן און אסאך הוצאות צוזאמען מיט 

  די נחת און פרייד.

  דער הילף פון די קרן אלמנות ויתומים איז נישט צו באשרייבן!

אלע טאג טעגליכע זאכן צו באזארגן פאר יאר, ווען  25דורך די לעצטע 

די משפחה פילט ווי א בארג אויפן קאפ און אויפן הארץ, איך טראכט און 

 ,געדענק יעדער איינער וואס האט ארויסגעשטעקט א האנט צו העלפן

און איך ווייס אז דער אייבערשטער שיקט שטענדיג זיין הייליגע שליחים 

  צייט. ווי מלאכים פונקט אין די ריכטיגע

  א).-"שמגלגלין זכות ע"י זכאי" (שבת לב

  מרת .....


  )E11.009( 0104מכתב 

  א שיינעם דאנק אייך פאר אלע וואונדערבארע ארבייט וואס איר טוט.

  מרת .....



  )E23.002( 0105מכתב 

  לכבוד הרב לויפער,

מיר האבן גערעדט בעפאר יום טוב, און היינט האב איך באקומען א 

אייך, איך האב עס אינגאנצן דורכגעלייענט. קודם כל, האט  ביכעלע פון

איר געמאכט אז מיין יום טוב זאל זיין מיט א גרויס הרחבה. מיין 

פארהייראטע טאכטער האט געהאלטן אין איין זאגן אז די פלייש האט 

געהאט א גוטן שמעק און גאר א גוטן טעם.  אלע געקאכטע פליישן 

  ען א מחי'דיג.זענען ברוך ה' ארויסגעקומ

יאר צוריק בין איך געווארן פרום, וואס אין די זעלבע צייט איז מיין  38

מאן אויך געווארן. מיר האבן חתונה געהאט אין ירושלים עיר הקודש און 

געקומען קיין ..... מיט צוויי בעיביס. מיט פרנסה האט מיין מאן זיך 

ר זון האט אלעמאל געמוטשעט. באלד נאכדעם וואס אונזער ערשטע

חתונה געהאט איז מיין מאן קראנק געווארן מיט די מחלה, און ער האט 

  מיך איבערגעלאזט אליין.

איך דאנק דעם אייבירשטן פאר'ן מיך מקרב זיין תחת כנפי השכינה. 

דאס אז איך האב באקומען א טעלעפאן קאלל אז אייער "קרן" וויל מיר 

 –אז ער  ,פון רבונו של עולם ארויס העלפן, איז ביי מיר געווען א קאלל

האט נישט פארגעסן פון מיר. איר האט מיר ממש דערווארימט  –כביכול 

  דאס הארץ.

צו זיין אן אלמנה איז אזוי שווער אז איך קען עס ניטאמאל 

ארויסברענגען. עס שפירט זיך אויף יעדן ריר. אבער אז מ'איז אנגעבינדן 

רשטער איז מיט אונז. על צו הקב"ה, זעהט מען קלאר אז דער אייבי

  שלשה דברים העולם עומד, על התורה, על העבודה, ועל גמילת חסדים.

ווען דער אייבירשטער זעהט דעם חסד וואס זיין פאלק טוט איינער 

מיטן צווייטן, דאס מאכט אים שטאלץ מיט אונז, אז ער האט אונז 

  אויסגעקליבן אלס דער עם הנבחר.

פאר דעם וואס, נאך אלעמען, געפינט  איך דאנק אייך גאר ספעציעל

  איר זיך אין אן אנדער לאנד ווי מיר.

זאל דער אייבירשטער אייך שענקן בריאות הגוף והנפש, פרנסה 

ברחבות ובנקל, שמחת חיים, שלום בביתך, וזרע של קיימא לכל יוצאי 

ו בזרע ו....  בן .....וזוג' .... בת..... יזכו לבריאות הנפש והגוף וייפקד .חלציך

  של קיימא עם דור ישרים והרבה נחת והצלחה אמן.

  כל טוב

  מרת .....



  )Y02.036( 0106מכתב 

  לכבוד רב לויפער נ"י

איך וויל מיט מיין גאנצע הארץ אויסדריקן א שיינעם דאנק פאר אייער 

גרויסע הילף פון א גאנץ יאר און יו"ט. איר האט נישט קיין אהנונג וויפיל 

פלייש און פיש. און אויך שכח פאר די הערליכע ארבע עס העלפט די 

  מינים'ס.

נאר דער באשעפער קען אייך צוריקצאלן. דער אייבערשטער זאל אייך 

און נחת פון אייער משפחה און איר  ,געבן און בענטשן מיט געזונטע יארן

  זאלט ווייטער קענען טון די גרויסע מצוה.

  א שיינעם דאנק

  מרת .....



  )Y07.009( 0107מכתב 

  לכבוד הרב לויפער שליט"א

קודם וויל איך אייך אנוואונטשן א גוט יאר, א געזונטן ווינטער, מען 

  זאל האבן גע'פועל'ט אלעס גוטס.

איך פיל פאר א פליכט אייך נאכאמאל צו שרייבן און און אייך 

באדאנקן פאר אייער כסדר'דיגע הילף יעדן טאג פון יאר. די רואיגקייט 

און הרחבת הדעת וואס איר ברענגט אריין אין א אידישע שטוב, מיט דעם 

פיש  –וואס מען ווייסט אז נישט קיין חילוק די מצב, איין זאך איז זיכער 

פלייש וועט נישט זיין קיין פראבלעם!! די ווירטשאפט קען ב"ה אנגיין און 

אן קיין שום שטער אדער דאגה! און די עיקר נקודה איז אז אלעס ווערט 

געטון אן קיין שום פאמפע, וואס מאכט די באטרעפענדע משפחות פילן 

אזוי פארשעמט!! איך גלייב אז עס איז נישט דא נאך אן ארגעניזאציע 

  לטליך וואס העלפט ארויס אזוי בדרך כבוד!!אלווע

אן עקסטערן יישר כח מוז איך אייך זאגן פארן שענקען פאר אונז 

לכבוד יו"ט אזעלכע הערליכע ארבע מינים. די שמייכל מיט וואס מיין זון 

איז אהיימגעקומען איז אומבאשרייבליך! ער האט מיר פונקטליך 

נגען מיט אים כאילו ער איז א אראפגעלייגט וויאזוי מען איז זיך באגא

  מי כעמך ישראל! –געהעריגע קונה 

ווייל אייער שכר איז אומשאצבאר! איר  ,השי"ת זאל אייך באצאלן

זאלט געבענטשט ווערן מיט א גרינג, רואיג לעבן, נחת, געזונט, הרחבת 

  הדעת, און איר זאלט קיינמאל נישט דארפן אנקומען צו קיין מענטשן.

  מיט פיל דאנק

  מרת .....



  )E23.001( 0108מכתב 

 לכבוד ר' לויפער, עד מאה ועשרים שנה

שטייענדיג בעפאר יום טוב וויל איך ביי די געלעגנהייט אייך זאגן א 

  יישר כח!

א יישר כח פאר אייער אומערמידליכע הארעוואניע אז מיין משפחה 

  זאל קענען האבן פלייש, טשיקן און פיש מיט הרחבת הדעת.

  ברענגט אריין אן עונג שבת, און אזוי פיל שמחה אין מיין הויז!עס 

זאלט איר און אייער משפחה האבן א געזונט יאר, הצלחה און סייעתא 

  דשמיא אויף אלע געביטן.

  ימלא ה' כל משאלות לבך לטובה!

  זאלן מיר אלעמאל קענען מבשר זיין נאר בשורות טובות!

  כתיבה וחתימה טובה, גוט יום טוב.

  ת .....מר



  )Y01.022( 0109מכתב 

השי"ת זאל אייך באצאלן מיט כל מיני השפעות  –תזכו למצוות 

טובות והרחבת הדעת, וסייעתא דשמיא מתוך שמחה בכל ענינים הן 

  ברוחניות ובגשמיות!

  מרת .....



  )E21.002( 0110מכתב 

 לכבוד מר. לויפער, עד מאה ועשרים שנה

ן די געוואלדיגע עריכטיג ארויסברענגווערטער קענען נישט גענוג 

הכרת הטוב וואס איך שפיר פאר אייער געוואלדיגן חסד, אינטערעסע און 

  סענסעטיוויטעט.

עס איז א וואונדערבארער געפיהל צו האבן די מעגליכקייט צו 

ווען מיינע קינדער  –פלייש און פיש  –באשטעלן עכט וויכטיגע זאכן 

שטעט) צו זיין מיט מיר איבער שבת אדער יום קומען צו גיין (פון אנדערע 

  טוב, אן צו דארפן "מאכן חשבונות" פאר די הוצאות.

איך מוז מודה זיין אז עס ברענגט מיר אויך א שמחת שבת (ויום טוב) 

  אויף א פערזענליכן שטאפל.

זאל הקב"ה אייך שענקן די מעגליכקייט איר זאלט אלעמאל קענען 

  לעבנ'ס, און צו באזייטיגן זייערע דאגות.'ס נאויפרעכטן מענטש

זאל ער אייך שיקן ברכה, נחת, שמחה, הצלחה בכל, מנוחת הנפש, 

  הרחבת הדעת, אושר ועושר.

  מיט גרויס שעצונג, מרת .....



  )Y07.008( 0111מכתב 

  ,פארט זיך א שיף אינעם רוישיגן טייך

  .און פרובירט מיט אלע כוחות זיך צו האלטן גלייך

  ,קאפיטאן טוט אלע מיטלן פראבירןדער 

  .אז דער שיף זאל זיך אין די רוישיגע כוואליעס נישט פארלירן

  ,וועלכע עצה עס טוט אים נאר איינפאלן

  זענען זיינע מיטהעלפערס דארט פארהאנען.

  ,אויסצופירן יעדע באפעל גלייך

  און אזוי זיך ארויסזעהן פון רוישיגן טייך.

  ,זיין ציל מיט פיל חכמה און פארשטאנדדער קאפיטאן האט עררייכט 

  ען אנגעקומען צו א פארשטיפט לאנד.כאטש זיי זענ

  ,ער האט זיי פונעם שווערן מצב ארויסגענומען

  ביז זיי זענען צו א סטאבילן ארט אנגעקומען.

*  

  חשוב'ער עסקן הרב לויפער שליט"א

  ,אויף רוישיגע כוואליעס טוט דער מענטשנס לעבן זיך פירן

  .נהאלטן שטארק מיר פראבירןזיך א

  ,אבער אזויווי געניטע קאפיטאנען טוען מיר נישט זיין

  .קענען מיר זיך שווער אנהאלטן אליין

  ,אבער דער רבש"ע האט אונז געטון צושיקן א געניטער קאפיטאן

  .וואס ווייסט וויאזוי צו פירן דעם שיף לויט זיין פלאן

  ,חבהדי פיש און פלייש וואס מיר באקומען בהר

  .איז פאר אונז ממש א הצלה

  ,דער הייליגער שבת איז פאר אונז א גרויסער תענוג

  .און מיט עולם הבא זאל אייך דער באשעפער זיין מענג

  ,די קמחא דפסחא מיט אזא ברייטקייט

  .א אנגעפילטע יום טוב מיט אזא הארציגקייט

  ,א עקסטערע הכרת הטוב וויל איך ארויסברענגן

  ד' מינים וואס איר טוט מיר שענקן.פאר די הערליכע 

  נאר הקב"ה טוט דעם אמת וויסן,

  אז נאר א דאנק אייך טוען מיר פון די ד' מינים געניסן.

  ,יישר כח פארן אונז פארשאפן אזא עונג יום טוב אייביג

  .השי"ת זאל נישט צוריקקערן אייער תפילות ליידיג

  ,און זאל אייך באגלייטן

  .אין אלע צייטן

  ,קענען ארויסהעלפן אנדערע אין זייער צער שטענדיג

  .און איר קאפיטאן זאלט זוכה זיין צו א גוטע שכר

  ,פיל נחת זען ביי אייער משפחה געזונטערהייט

  .אלעמאל נאר וויסן פון א ברייטקייט

  ,נישט וויסן פון קיין שוועריגקייטן קיינמאל

  .און בקרוב זוכה זיין צום גואל ישראל

  ,ין צו א זיס לעכטיג יאראיר זאלט זוכה זי

  מיט אלע השפעות טובות ביז גאר.

  מיט דאנק

  מרת .....



  )E23.003( 0112מכתב 

  לכבוד הרב אברהם לויפער שליט"א, און דער שטאב פונעם "קרן":

א הכרת הטוב צעטל אויסצודריקן מיין איבערראשונג, קודם כל, פאר 

קונטרס וואס מ'האט מיר אלע קאללס פונעם רב שליט"א. ווי אויך פאר'ן 

  געשיקט.

און פאר מר. ..... (פיש סטאר), און מר. ..... (פלייש סטאר) פאר זייער 

  בכבוד'יגע און שנעלע אויפמערקזאמקייט.

און פאר כלל ישראל וואס האט געזאגט נעשה ונשמע, און מקיים 

  געווען די מצוה פון זיך זארגן פארן שיקזאל פון אלמנות רח"ל.

  ונט, זייט געבענטשט.זייט געז

 מרת .....


  )E11.008( 0113מכתב 

  לכבוד הרב לויפער,

עס זענען פשוט נישט פאראן גענוג ווערטער אויסצודריקן מיין 

דאנקבארקייט און שעצונג פאר די העפליכע און גוטהארציגע וועג וואס 

  דער "קרן אלמנות ויתומים" שטרעקט אויס איר הילף.

זיכער אנערקענען די עבודת הקודש וואס דער אייבירשטער וועט 

אייער ארגאניזאציע טוט. ער זאל אייך בענטשן מיט כל טוב, און מיט די 

מעגליכקייט פארצוזעצן די ארבייט פון אויפשיינען די הערצער פון 

  נויטבאדערפיגע מענטשן.

  מרת ..... מיט עהרע,


  )Y07.007( 0114מכתב 

  לכבוד הרב לויפער שליט"א

זייענדיג נאך אונטערן רושם פון דעם דערהויבענעם יו"ט פסח, פיל 

  איך פאר א פליכט אייך צו שרייבן די פאר שורות.

ווי מיר ווייסן זענען די הוצאות יו"ט געוואלדיג גרויס, און ווי 

פארשטענדליך, פאר א יו"ט ווערט מען פיל מיט דאגות וויאזוי וועט מען 

"ט אויף אזא גרויסן פארנעם, מיט אזויפיל קענען אריינברענגען דעם יו

סעודות, נאך דערצו ווען שבת און יו"ט קומען ב"ה די פארהייראטע 

  קינדער און אייניקלעך ב"ה.

עס איז נישט מעגליך צו שילדערן די הרחבת הדעת און מנוחת הנפש 

עס ברענגט ווען מען ווייסט אז א געוואלדיגע גרויסע חלק פון די צרכי 

ן בפרט די פלייש ווערט צוגעשטעלט אינגאנצן אומזיסט, אזוי יו"ט או

סיסטעמאטיש און גרינג, בדרך כבוד, און איבער אלעם מיט אזא סבר 

  פנים יפות!!

אייערע זכותים זענען אומשאצבאר! אין זכות פון דערפרייען אזויפיל 

צובראכענע שטובער, זאל אייך השי"ת באצאלן מיט אלע ברכות פון די 

  עושר ואושר וכל טוב.תורה, 

  מרת ....., מיט פיל דאנק


  )Y08.004( 0115מכתב 

  לכבוד הרב לויפער שליט"א

שליט"א וכל בני ביתו א גוט געבענטשט  הרב פאר איך וויל וואונטשן

יאר מיט געזונט, נחת, שפע ברכה, פרנסה בהרחבה, שמחות ובשורות 

  טובות וישועות.

ווייטער אויף די נייע יאר די יכולת צו און די רבונו של עולם זאל געבן 

  בפרט צו העלפן אלמנות ויתומים ל"ע. ,ממשיך זיין עבודתו הקודש

די הילף מאכט א שמחה יתירה אין שטוב אז מיר קענען געבן אונזער 

נדער אדער די קי - קינדער ווען זיי קומען צו אונז אויף שבת אדער יו"ט 

 ,בכבוד'יגע אופן על הצד הטוב ביותר אין א -וואס וואוינען נאך אין שטוב 

סעודות בהרחבת הדעת וואס די מאמע האט אליין געקאכט אין איר 

  אייגענע קיך. זי דארף נישט גיין עסן ביי א קרוב אדער א שכן.

די קינדער פילן אז די גאנצע שטוב שמעקט פון שבת קודש, די פיש 

פריש אלעמאל מיט א  –און פלייש (עוף או בשר) זענען פון די בעסטע 

  גוטע טעם.

דער הייליגער באשעפער זאל אייך בענטשן מיט כל טוב און פיל נחת 

  ובפרט בביאת גואל צדק בב"א.

  מרת ....., מאחלת


  )E21.004( 0116מכתב 

 לכבוד הרב לויפער,

איך וויל אייך אזוי שטארק באדאנקן פאר מיר צושטעלן הילף אויף 

פאריגע וואך האב איך עס ערשטע מאל שבת, מיט פלייש און פיש. 

באשטעלט, און ברוך השם איך בין געווען זייער צעפרידן פון די סערוויס 

  וואס איך האב באקומען.

עס איז געווען וואונדערבאר ווייל מיין זוהן איז אהיים געקומען פון די 

ישיבה, און ער האט מיטגעברענגט מיט זיך א חבר צו זיין מיט אונז אויף 

סעודות. עס איז געווען זייער א ספעשל שבת, מיר האבן געזעהן  די

  סייעתא דשמיא.

ן קיין עדי בחורים האבן געגעסן צו די זעט, און זענען צוריק געגאנג

  לעיקוואוד אויסגערועט און פרייליך, ברוך השם.

איך באדאנק אייך זייער שטארק. איך האף אי"ה אז איך וועל נאך 

העלפן צו טאן די געוואלדיגע מצוה. איך באדאנק אייך אמאל אייך קענען 

  אויך פאר דעם קונטרס און דעם תהלים'ל וואס איר האט מיר געשיקט.

  מי כעמך ישראל!

  יישר כח, תזכו למצוות.

  מיט פיל שעצונג און הכרת הטוב,

 מרת .....



  )E16.001( 0117מכתב 

 לכבוד הרב לויפער,

אידיש כדי אויסצודריקן מיין הכרת  הלוואי וואלט איך בעסער געקענט

הטוב פאר אייך. ווערטער קענען נישט גענוג אויסדריקן ווי 

פארוואונדערט איך בין געווען ווען מיין לולב און אתרוג זענען מיר 

  געווארן דעליווערט.

זייט מיין מאן ז"ל איז אוועק פון דער וועלט מיט דריי יאר צוריק, פלעג 

ף מיינע קינדער'ס ארבע מינים. אבער היי יאר, איך אתרוג בענטשן אוי

צוליב די מגיפה, בין איך נישט אינאיינעם מיט מיינע קינדער א גאנץ יום 

טוב, און דערפאר האב איך מיך געזארגט וויאזוי וועל איך קענען לולב 

  בענטשן יעדן טאג.

  איר האט געלייזט מיין דילעמא.

מיר און פאר די אנדערע א שיינעם דאנק אייך פארן צושטעלן פאר 

אלמנות אין פילאדעלפיע פיש און פלייש לכבוד שבת ויום טוב. מיר 

  וואונטשן אייך א גוט געבענטשט יאר, מיט שמחות און נחת.

  מיט עהרע,

  מרת .....





  177  הארציגע דאנק בריוו

  )E15.002( 0118מכתב 

  כבוד הרב לויפער,

רם אָאיך בין אייך זייער דאנקבאר פארן מיר ארויס שיקן דעם פסח פ

  פאר אלמנות.

יאר צוריק, (ווען ס'איז  22זייט איך בין געווארן אן אלמנה מיט 

נאכנישט געווען אזוי איינגעפירט), האב איך קיינמאל נישט באקומען 

קיינע פון די בענעפיטן. יעצט, פאר פסח, האב איך שוין איינגעקויפט 

ויך אי"ה אאיך וואס דאס וועל  –אלעס וואס איך דארף, אויסער פלייש 

  קויפן.

א גרויסן יישר כח פאר אייך פארן מיך אינזינען האבן אויפן צוקונפט. 

שטער שוין שיקן משיח'ן און אונז אויסלייזן פון אלע רזאל דער אייבי

  צרות.

  חג פסח כשר ושמח.

  וכל מי שעוסקים בצרכי ציבור באמונה הקב"ה ישלם שכרם.

  מרת ..... מיט שעצונג,



  )Y01.024( 0119מכתב 

  לכ' הרב לויפער שליט"א

א גרויסן יישר כח, השי"ת זאל אייך באצאלן בכפל כפליים און מיר 

  זאלן שוין זוכה זיין צו נחמת ציון בירושלים.

  מרת ....



  )Y10.015( 0120מכתב 

  לכבוד הרב לויפער שליט"א

ס'איז נישטא גענוג ווערטער אויסצודריקן אונזער הכרת הטוב פאר 

  און זענט אייך מטריח פאר אונזער וועגן. אלעס וואס איר טוט

  טשיקן, פיש, א.ד.ג. first classס'איז נישט צו גלייבן אז מיר באקומען 

נאר דער באשעפער אליין קען אייך באצאלן פאר אייער 

אויסגעצייכנטע און איבערגעגעבענע חסד, דער אויבערשטער זאל 

  !בענטשן אייער ארבעט מיט ווייטערדיגע ברכה והצלחה

דער זכות פון אונזער הייליגע רבי זי"ע זאל אונז אלע ביישטיין, מיר 

  זאלן שוין זוכה זיין צו גיין אנטקעגן משיח צדקינו בב"א.

מיט הערצליכע וואונטשן פאר א חג כשר ושמח, א שנת גאולה 

 וישועה!

  מרת .....



  )Y21.004( 0121מכתב 

  לכבוד הרב לויפער נ"י

  כל הכבוד!

אויבערשטער זאל אייך אלע בענטשן און צוריקצאלן כפלי דער 

  כפליים!

די עול וואס איר נעמט אראפ פון מיינע פלייצעס איז נישט צו 

באשרייבן. צו וויסן אז איך דארף מיך נישט צוריקהאלטן פון קויפן אז איך 

קען געבן מיינע קינדער לכבוד שבת ויום טוב וואס מען דארף. און 

איז ..... קיין ווערטער קען נישט  ,צייטן אין מיטן וואךנארהאפטיגע מאל

מסביר זיין די רואיגקייט און מנוחת הנפש. איך קויף ב"ה מיט אייער 

אבער די זארג פון וואו  –אז עס זאל זיין מיט אן ערליכע חשבון  –בקשה 

  וועט קומען די געלט, אדער אפשר נישט קויפן איז ב"ה נישט דא.

איר האט מיר געגעבן די געלעגנהייט צו האבן א שיינע יום טוב. סיי 

פסח און סיי שבועות.... ווי איך מיט מיינע קינדער האבן נישט געדארפט 

זיין אליין נאר אויך געקענט איינלאדענען די פארהייראטע קינדער וואס 

האבן אסאך צוגעגעבן צו די אטמאספער. דער אויבערשטער זאל אייך 

לן מיט אלעס גוט! יעצט אז איך מאך אי"ה חתונה א וואך נאך באצא

תשעה באב .... מיטן אויבערשטנס הילף אין ירושלים, אבער אויב חלילה 

נישט .... האב איך א נחמה אז ווען די קאפל קומט צו מיר די ערשטע פאר 

וואכן פאר סאפערס און אי"ה די קומענדיגע ימים טובים, וועל איך זיי 

  ויפנעמען אזויווי איך האב מיינע אנדערע נייע קאפלס אי"ה.קענען א

איך ווייס אז ווערטער זענען באמת  ,נאכאמאל, א גרויסע יישר כח

נישט גענוג אבער נאר דער אויבערשטער קען אייך באצאלן מיט אלעם 

  גוטן, ברכה והצלחה וכל טוב!

  ברגשי הכרת הטוב

  מרת .....



  )Y08.006( 0122מכתב 

  הרב לויפער שליט"אלכבוד 

אין נאמען פון מיין גאנצע משפחת ..... וואס זענען געוועזן ביי מיר אין 

שטוב אויף יום טוב סוכות. מיר ווילן דאנקען כ"ק פאר די גרויסע הילף 

דורך די פיש, עופות, מנות בשר, אלעס פון די שענסטע און די בעסטע 

  אין אזא בכבוד'יגע אופן.

ווי  GOURMETאלע האבן געפילט אז די סעודות זענען געוועזן ממש 

מיר זאגט. ברוך ד' זענען זיי אויך געוועזן פיל מיט דברי תורה און זמירות. 

  מיר האבן געהאט ברוך ד' א גרויסע מנוחת הנפש.

איך וויל אויך דאנקען פאר די הערליכע שיינע ארבע מינים, מיין 

אין בריסק האט מיר געזאגט אז די אתרוג  איידעם וואס האט געלערנט

לולב און הדסים זענען אזוי שיין נישט סתם. זיי זענען אויך געוועזן פריש 

  א גאנצע יום טוב.

די רבונו של עולם זאל בענטשן כ"ק הרב שליט"א וכל בני ביתו מיט 

בריאות, נחת, פרנסה וכל טוב מנוחת הנפש והיכולת צו ממשיך זיין 

  ש.בעבודתו הקוד

  $ יזכור געלט לזכר נשמת .....25דא איז 

  בברכת כל טוב

  מרת .....



  )E15.004( 0123מכתב 

  לכבוד הרב לויפער, עד מאה ועשרים שנה

איך וויל זיך באדאנקן פאר אייך און פאר אלע אייערע ברייטהארציגע 

נדבנים, פאר אייער גוטסקייט צו ערמעגליכן פאר מיר און אזויפיל 

  משפחות, צו באקומען זייער פליישיג'ס אויף א גאנצע וואך.אנדערע 

ערב יום טוב האב איך אויך באקומען אן איבערראשונג, מיטן הערליכן 

  לולב און אתרוג. א גרויסן יישר כח פאר אזא איבערראשונג.

מיין  –איך וויל קלאר מאכן. לויט ווי איך געדענק, האט איר געזאגט 

  .70/30אז די ראטע צווישן טשיקנס און פלייש זאל זיין  –איך 

כאטש מיר קויפן נישט קיין פלייש אזוי אפט, אפשר אויף שבת. דאס 

  פלייש איז דאך מער קאסטבאר ווי טשיקן.

צווישן אביסל טשאלענט פלייש און א קליין שטיקל פלייש, קען עס 

סן אויב דאס איז קאסטן ווייניגסטענס דאפלט ווי טשיקן. לאזט מיר ווי

ערלויבט, אדער איז דא א גענויע ראטע אדער מאס, כדי איך זאל מיך 

  נישט מוזן דאגה'ן צי איך נעם נישט איבער די מאס.

  נאכאמאל, א גרויסן יישר כח, מרת .....

 ---  

הערת המסדר. די מנהל האט גערופן די אלמנה און געזאגט אז מ'קען 

אויך וועגן די בהמה פלייש, אז מ'האט  נעמען בהרחבה וויפיל מ'דארף, און

 50%בהמה פלייש, און  50%, 50/50שוין געשריבן אז מ'קען נעמען 

  טשיקן.



  )E12.008( 0124מכתב 

 לכבוד הרב לויפער,

איך וויל אייך זייער שטארק באדאנקן פאר די הילף וואס האט מיר 

ערמעגליכט צו האבן א וואונדערבארן יום טוב פסח. די אייער און פרישע 

אויך די שמורה מצות,  , ווי....., און די פיש פון .....פרוכט, די פלייש פון 

  זענען אלע געווען א מחי'דיג געשמאק.

אן עקסטערן יישר כח פארן אראנזשירן אז ס'זאל ווערן דעליווערט 

  .....קיין 

  מרת .....



  )E15.003( 0125מכתב 

  לכבוד דעם קרן/לויפער,

איך האב נארוואס אראפגעלייגט דעם טעלעפאן מיט זייער אן 

ווען כ'האב אים געזאגט אז איך וועל נישט  –אנגענעמער מענטש, וואס 

קענען אפנעמען מיינע מצות מארגן (איך וואוין אין....., און איך מוז 

  האט ער מיר תיכף געזאגט אז זיי וועלן דאס דעליווערן. –ארבייטן, וכו') 

דערנאך האט ער צוריק גערופן מיך צו איבערצייגן צו נעמען אייער, 

  ס.קארטאפל און גרעיפ דזשו

איך האב נישט קיין ווערטער פאר אזא גוטסקייט און 

ברייטהארציגקייט! איך בין געווען אזוי דורכגענומען אז איך האב זאפארט 

צו  –נאך א לאנגע צייט  –געמאכט א מעניו און באשלאסן צו פרובירן 

מאכן אן עכט גוטע פאטעיטא קוגל! ווי אויך, האב איך שוין לאנג 

רייניגען מיין פריזער, און יעצט האב איך עס געטאן אפגעלייגט דאס אויס

  בשמחה!

איר טוט גאר אסאך ביישטייערן צו מיין שמחת יום טוב, און איך האב 

  אן הכרת הטוב פאר אייך.

זאלט איר ווייטער גיין מחיל אל חיל, גאר א גוטן געזונט, און ברכות 

  פאר אלע אייערע משפחות און פאר אייך זעלבסט!

  מרת .....


  )E12.002( 0126מכתב 

  לכבוד הרב לויפער,

איך וויל אייך פשוט באדאנקן פאר די ברייטהארציגע שטיצע וואס 

איר גיט מיר פלייש, פיש און טשיקן אויף שבת, נישט נאר א גאנץ יאר, 

  נאר אויך אויף פסח.

ווען אייער בריוו מיט די באשטעלונג איז אנגעקומען, בין איך געווען 

איבערגענומען פונעם געדאנק וויאזוי איך וועל קענען איינקויפן אנדערע 

  זאכן וואס מ'דארף האבן אויף פסח.

טיים זייט פעברואר, נאכן זיין היבש קראנק -איך ארבייט בלויז פארט

חדשים. צו וויסן אז איך קען פסח מאכן פאר מיין  10פאר די לעצטע 

  אראפגענומען פון מיר א מעכטיגן עול.משפחה אזוי ווי געווענליך, האט 

א שיינעם דאנק אייך פארן העלפן אנדערע מענטשן אויף אזא 

  בכבוד'יגן וועג.

זאל דער אייבירשטער אייך ווייטער געבן די כוחות צו העלפן פאר 

נויטבאדערפיגע אזוי ווי איר טוט. טראץ אלע שוועריגקייטן וואס הערשן 

און אייער ארגאניזאציע אריינגעברענגט  יעצט איבער די וועלט, האט איר

  א שמחה ביי אנדערע.

  האט א חג כשר ושמח.

 מיט עהרע, מרת .....



  )Y10.004( 0127מכתב 

  לכבוד רב לויפער שליט"א

אפילו דורך די שווערע זמן, וויל איך אייך באדאנקען פאר די הילף 

וואס איך האב באקומען לכבוד יום טוב, איך האב זיך פארגעשטעלט אז 

מיינע קינדער ..... יום טוב מיט מיר, אבער צום סוף האט די מצב 

אבער מיר זענען  –געענדערט און איך האב געקאכט פאר אלע משפחות 

און באזונדערט (וואס איז נאך אלס די מצב)  –געשיידט אלע געווען אפ

הקב"ה זאל אונז אלע העלפן  –(זיי האבן נישט געהאט פסח'דיגע כלים) 

  בקרוב מיט די אמת'דיגע ישועה!

וכל מי שעוסקים בצרכי צבור באמונה הקב"ה ישלם שכרם ויסיר מהם 

  כל מחלה... וישלח ברכה והצלחה בכל מעשה ידיהם.

  .משפחת ....



  )E11.014( 0128מכתב 

  טייערע הרב לויפער, שיחי'

א שיינעם דאנק פאר אייך און פאר אלע אייערע ברייטהארציגע 

  נדבנים, פאר אייער געוואלדיגע הילף פון אונז צו שטעלן פיש און פלייש.

מיינע קינדער און זייער משפחות זענען לעצטענס געקומען צו פארן 

האבן ב"ה באמת געהאט א פרייליכן באזוך, וואס פון אויסלאנד, און מיר 

איז געקומען צום הויכפונקט ביי די געשמאקע פליישן וואס איך האב 

  סערווירט.

אז די גאנצע משפחה איז געזיצן אינאיינעם האט אנגערייצט יעדנס 

אפעטיט צו גוטע, געזונטע מאכלים. אינעם לאנד וואו מיין טאכטער 

ן סעלמאן פיש צו באקומען, דעריבער איז דאס וואוינט איז נישט דא קיי

  געווען א 'טריעט' פאר איר.

מיין קינד וואס איז נאך אין שטוב האט אויך הנאה געהאט דערפון, 

  פארשטייט זיך.

איך האב ברוך השם א זון וואס האט נארוואס חתונה געהאט. א דאנק 

ר אים און האב איך אייביג די מעגליכקייט שיין צו סערווירן פא –אייך 

  פאר זיין כלה.

וואונדערבארע טשיקן און - די בוטשער סטאר שיקט מיר העכסט

פלייש, בעסער ווי איך בין געווען צוגעוואוינט צו באקומען. עס ווארימט 

  דאס הארץ יעדעס מאל וואס איך טראכט וועגן אייער ארגאניזאציע.

  הערצליכע וואונטשן און פיל ברכות פאר יעדן פון אייך!!

 , מרת .....פון אן אלמנה



  )Y07.010( 0129מכתב 

  לכבוד הרב ר' אברהם שליט"א

איך האב נישט קיין ווערטער זיך צו באדאנקן פאר אייער 

  אויסטערלישע חסד וואס איר טוט מיט אונזער משפחה.

  "יישר כח"

נאר השי"ת קען און וועט אייך פיל גוטס באשערן, איר זאלט האבן א 

פיל מיט שמחות און נחת  ,געזונט פריילעך מזל'דיג יארלעכטיג זיס 

איר זאלט האבן הצלחה און סייעתא דשמיא אין אלע אייערע  ,דקדושה

  וועגן, ביז מיר וועלן בקרוב זוכה זיין צו די גאולה שלימה בב"א.

  גמר חתימה טובה

  משפחת .....



  )Y21.003( 0130מכתב 

וואס  –מיר ווילן זיך זייער באדאנקען, פאר אייער טייערע שטיצע 

 –אונזער שפראך איז צו ארעם זיך אויסצודריקן, פאר יעדן שבת און יו"ט 

ווי אויך צו יעדע געלעגנהייט, וואס מיר נויטיגן זיך אזוי שטארק. מיר 

 האבן ב"ה געקענט אזוי הרחבה'דיג שיין צושטעלן די יארצייט סעודה, אן

  דאגות ב"ה.

השי"ת זאל אייך באצאלן כפל כפליים מיט אלעס וואס איר וואונטשט 

  זיך.

  תזכו למצוות

  א כתיבה וחתימה טובה

  א גוט געבענטשט יאר

  מיר בעטן פאר אייער וואוילזיין

  פון מרת ..... אשת ..... ע"ה



  )Y07.020( 0131מכתב 

  כבוד הרב ר' אברהם לויפער שליט"א ומשפחתו:

איך וויל באדאנקען פאר די וואונדערליכע שליח פון אויבערשטן, וואס 

שטעלט אונז צו מיט אזא געטריישאפט און הארציגקייט, אזעלכע 

פרייליכע שבתים בכלליות, און בפרט די אויסנאם ברייטהארציגע ימים 

טובים, ווי מען קען פראווענען די סדרים און סעודות, און צוזאמען 

ט די קינדער און אייניקלעך. ווי אויך די מהודר'דיגע ד' פארברענגען מי

  מינים, אן קיין ווייטאגליכע זארג פון כסף מנלן.

מיט אזא רואיגקייט, לעכטיגקייט, פרייליכקייט, האבן מיר דעם יום 

טוב פארברענגט, מיט שבת אחים גם יחד, וואו איר שטעלט צו א שפע 

  ה.פון פיש, פלייש, מצות, מיט נאך, בהרחב

א עקסטערע דאנק, איך בין זייער באנומען געווארן, עס איז מיר זייער 

צום הארץ די יום טוב מתנה, די אויסנאם שיינע פראקטישע סידור'ל מיט 

א לעכטיגע גרויסע שריפט, וואס איז זייער פראקטיש און קומט מיר 

  צוניץ טאג טעגליך.

ייך מיט די פון וואו קען מען נעמען די ווערטער צו באדאנקען א

  נדבנים.

זאל השי"ת אייך מיט די משפחה באגיסן מיט די ברכה פון יצחק 

אבינו, "מטל השמים ומשמני הארץ וכו'" מיט געזונט נחת דקדושה, 

הצלחה, ברייטע פרנסה און מיט וואס אייער הארץ באגערט זאל השי"ת 

  אייך דאפלט ערפילן.

 מיט דאנק, מרת .....



  )Y01.017( 0132מכתב 

  לכבוד הרב לויפער עמו"ש

ב"ה אז דורך אייער געוואלדיגע הילף, האב איך הרחבת הדעת צו 

  קענען אריינברענגען דעם הייליגן שבת און יום טוב מיט א רואיגקייט.

אויך אייער הערליכע אתרוג און לולב האט באשיינט די הייליגע יום 

  טוב.

סעודות וואס מיינע קינדער ב"ה קומען און האלטן מיט אלע 

פארשאפט פאר מיר נחת אין מיין עלנדקייט. "תזכו למצוות" דער 

אייבירשטער זאל אייך בענטשן מיט כל טוב. איר זאלט געזונטערהייט 

  קענען אנגיין מיט אייערע הייליגע עבודה.

  מרת .....



  )E02.023( 0133מכתב 

  יישר כח! יישר כח. א גרויסן דאנק!!

דעם אתרוג, לולב און אנדערע מינים. זיי  נעכטן האב איך ערהאלטן

זענען געווען שענער ווי הערליך!!  יישר כח! נאך דערצו, איז עס 

  דעליווערט געווארן בסבר פנים יפות.

  אזא געוואלדיגן יישר כח!

דער רבש"ע זאל בענטשן הרב לויפער און אלע חשובע מנדבים מיט 

זאל האבן א הערליכן  געזונט, נחת, ברכה, הצלחה און כל טוב. יעדער

  שמחת יום טוב.

פון טיפן הארצן וויל איך דאנקן פאר אלעס וואס איר טוט פאר מיר 

  און אלע אלמנות!

איך האב געדאווענט פאר אלע נעמען וואס דער "קרן" האט מיר 

  געשיקט.

אזא גרויסן יישר כח פאר אלעמען! דער "קרן" מאכט מיך אמת'דיג 

  פילן אזוי וואונדערבאר.

  מרת ..... טוב, כל



  )E03.028( 0134מכתב 

  לכבוד הרב לויפער, עד מאה ועשרים שנה

איך קען אייך נישט גענוג באדאנקן ווי הערליך שיין איר טוט מיר 

  פארזארגן.

א חוץ די הערליכע מצוה פון באזארגן מיר און מיינע טעכטער אויף 

אזא בכבוד'יגן אופן! איז דער וועג וויאזוי אייערע עסקנים האבן 

שעה איז  24ביז  –באהאנדעלט א פראבלעם ווען איך האב זיי גערופן 

  דער פראבלעם געווען פאראיבער, און גענצליך ארלעדיגט!!

אונזער באליבטן טאטן אין הימל, השם  איר זענט אלע מלאכים פון

מי  –יתברך. איר זענט דא צו העלפן אייערע שוועסטער און ברודער 

  כעמך ישראל.

די הייסע טרערן וואס איך פארגיס דעם יום טוב פסח גייט פאר אייער 

הערליכע ארגאניזאציע, און פאר אונזער הויכגעשעצטן רב, הרב לויפער 

  ומשפחתו!

טער באגיסן מיט זיין ברייטע האנט א שפע רב פאר זאל דער אייבירש

אונזער רב לויפער ומשפחתו, און די ארגאניזאציע און אלע אירע 

  עסקנים!

נ.ב. איך קען נישט גענוג באדאנקען דעם אייבירשטער וואספארא 

חסד מען טוט פאר מיר! אז איך דארף מיך נישט מישן! און איך קען מאכן 

  מיין אייגענע יום טוב.

  כשר'ן פסח! א גוט יום טוב! א

  מרת .....
 

  )E03.030( 0135מכתב 

  לכבוד הרב לויפער,

  איך דאנק אייך זייער, זייער שטארק פאר אלעמען!!!

  זייטס געזונט, כל טוב.

  מרת .....


  )Y07.002( 0136מכתב 

  חשובע ר' אברהם לויפער שליט"א

און איר טוט  ווען איר האט אנגעטראגן צו צאלן מיין פיש און פלייש

האב איך נישט פארשטאנען אינגאנצן די חכמה וואס  ,עס פאר אלמנות

ליגט אין דעם נושא. איך שפיר פון דעם א מורא'דיגע געפיל פון 

'סופארט' אז איך בין נישט אליין אויף די וועלט און איך האב א 

  נטערלאנער.וא

  איך קען עס נישט מסביר זיין.......

  פראבלעמען מיט דעם לאזט מיך וויסן.אויב איר האט 

  השי"ת זאל העלפן אז איר זאלט כסדר זוכה זיין צו טון גרויסע מצוות.

  מרת .....

 

  )E03.015( 0137מכתב 

  פסח וואלונטירן, עד מאה ועשרים שנה ילכבוד הרב לויפער, און ד

ס'זענען נישט פארהאנען קיין ווערטער אויסצודריקן די הכרת הטוב 

איך האב פאר די שטיצע וואס דער "קרן" האט צוגעשטעלט לכבוד וואס 

איך בין זיכער אז יעדע  .פסח (דאס איז אין צוגאב צו א גאנץ יאר)

  איינציגע פון די וואס באקומען די שטיצע שפירן גענוי די זעלבע זאך.

אין צוגאב צו די פינאנציעלע שטיצע וואס מען האט צוגעשטעלט, 

געהאלפן אויף אסאך אנדערע וועגן. ספעציעל היי  האט דער "קרן" אויך

  יאר.

איך בין א פארהעלטניסמעסיג פרישע אלמנה, דריי חדשים בשעת די 

שטיצע איז דערלאנגט געווארן. אזוי אז יעצט איז געווען מיין ערשטער 

  פסח וואס איך האב מיטגעמאכט עלנד אליין, און א ניי לעבן.

ערט געווארן קענען נישט די פראדוקטן וואס זענען דעליוו

איינגעקויפט ווערן צופיל פריער, און ווי נענטער עס קומט צום יום טוב 

  איז שווערער צו באקומען צייטליכע דעליוועריס.

ליווערי איז געמאכט געווארן בין איך ניטאמאל ארויס פון עבשעת די ד

 אייער הילף איז געווען אן –הויז צוליב זיכערהייטס באווארענונג 

  רעטער.-אמת'דיגע לעבנס

אינגערמאן און זיינע זון זענען געקומען מיט א שמייכל,  א זיידענער

און האבן ווייטער געשמייכלט בשעת זיי האבן געשלעפט די שווערע 

  באקסעס.

און דאן, פלוצלינג, האב איך שוין נישט געשפירט אזוי איינזאם. די 

  גענומען.מיטגעפיהל און אינטערעסע האט מיך ממש איבער

דערנאך האט מיר דער אינגערמאן געגעבן אן ענוועלאפ. האב איך אים 

געזאגט אז ס'איז נישט פאר מיר, אבער ער האט געזאגט "נעמט עס, אין 

די צייט פון יאר איז אלעס א הילף". האב איך אזוי געטאן, און דעם 

  נעקסטן טאג האט עס מיר געהאלפן מיט די מצות.

ט און כח עס ינהייבן פארצושטעלן וויפיל ציאיך קען מיר נישט א

מאסיווע אונטערנעמונג, און וויאזוי דער  אפאדערט זיך צו קאארדינירן אז

"קרן" ווערט אזוי פארזיכטיג ארקעסטרירט, עס זאל אנקומען צו יעדן 

מיט אזא שיינעם סבר פנים יפות, און מיט אזא אויסערגעווענליכע כבוד 

  און עהרע.

אייער אומגלויבליכע באמיאונגען פאראייביגן דעם חסד  די זכותים פון

ווערק אויפן - פון אייערע עלטערן, און זענען ממשיך זייער לעבנס

  אמערסטענס הערליכן אופן וואס איז נאר מעגליך.

  אילן אילן במה אברכך

  מרת ....., מיט דאס מערסטע דאנקבארקייט
 

  )Y07.006( 0138מכתב 

אונטערנעמונג פון "לויפערס צדקה" לכבוד די חשובע הייליגע 

  פראיעקט ...

  "עולם חסד יבנה" אויף זיילן פון חסד שטייט דער וועלט,

  וואס טוען פיל מער ווי נאר געלט. פאר די

  מיט אזא ברייטקייט געבן פיש/פלייש און וואס עס פעלט אויס,

  עכטיג און פרייליך א אידישע הויז.צו מאכן ל

  דערפאר,נאר השי"ת קען באצאלן 

  עט שענקן דעם רעכטן פארדינטן שכר.און וו

  וואס וועט זיכער זיין עד אין לשער.

השי"ת זאל שענקן געזונט, הצלחה, הרחבת הדעת מזאל קענען 

  ממשיך זיין,

  מיט די הערליכע אונטערנעמונגען ביז משיח'ס טאג אמן.

 משפחת ....., מיט פיל הכרת הטוב
 

  )E21.006( 0139מכתב 

 הרב לויפער, שליט"אלכבוד 

איך וויל אייך נאכאמאל באדאנקן פארן מיר ארויסהעלפן מיט פיש און 

פלייש אויף שבת. איך פרוביר צו נעמען ווייניג, נאר וויפיל איך דארף 

  באמת.

אין האף אי"ה צוריק צאלן אלע אייערע ברייטהארציגע הילף, ווען איך 

  וועל האבן די מעגליכקייט דערצו.

ש אייך און אייער משפחה אסאך ברכה און הצלחה פאר איך וואונט

  אלעמען וואס איר טוט.

שטער באשיצן אייך און אייער משפחה אינאיינעם רזאל דער אייבי

  מיט גאנץ כלל ישראל, צו זיין געזונט און אלעמאל פרייליך.

  א גאנצע הכרת הטוב,

  נאכאמאל, א יישר כח אייך,

  מרת .....



  )E10.031( 0140מכתב 

 הרב לויפער

זייער א גרויסן יישר כח פאר אייער הילף און ברייטהארציגקייט. עס 

איז זייער שטארק געשעצט. זאלט איר זיין געבענטשט מיט ברכה, 

  הצלחה, געזונט און נחת פון די משפחה.

 יישר כח, מרת .....



  )Y02.045( 0141מכתב 

  לכבוד הרב לויפער שליט"א

ותזכו  –א גרויסע יישר כח פאר אלעס! וישלם ה' את שכרכם 

  למצוות!

  משפחת .....



  )Y08.005( 0142מכתב 

  לכבוד הר"ר א. לויפער שליט"א עמו"ש

  שלום וברכה!

ווידעראמאל האט איר אונז געשטעלט אין אן איבערראשנדע 

אנטוישטע שטאנד. נאכאמאל מיט אזא ברייטהארציגע 

מיר האבן נישט קיין ווערטער מונדליך אייך צו איבערגעגעבנקייט! 

  באדאנקן און שעצן אייער טרייהייט.

מיט אזויפיל יגיעה, די הייליגע "שמורה מצות" זענען אזוי הערליך 

גאנץ און צייטליך אנגעקומען לכבוד דעם הייליגן יו"ט פסח. אזוי פריש 

  נה צו זיין.און געשמאק און אזוי בהרחבה'דיג מיט אן איבערפלוס מיר מה

דער אינהאלטסרייכער סידור'ל דער "ברכה ושלום"  -און נאכמער, 

וועלכע ענטהאלט אלעס וועלכע מען וויל זאגן טעגליך מיט אזא 

מיט די הערליכע ביילאגע פון די  ,קלארקייט און גרינגע אויסלאגע

  משפחה.

אבער שריפט מיט  ,עס איז דא נאך און נאך צו מכיר טוב זיין צו אייך

טינט אויף פאפיר איז צו ארעם דאס אויסצודריקן, דערפאר וועלן מיר 

ער וועט אייך זיכער  –דער כל יכול  –דאס איבערלאזן אז דער רבש"ע 

בענטשן מיט אלעם גוטן, מיט געזונט, כח, מח, געלט אויעך און אלעס 

וואס איר ברויעכט; תורה וגדולה במקום אחד, מיט ערליכע, הערליכע 

, מיט סייעתא דשמיא מיט אלעס וואס איר וואונטשט זיך אידיש נחת

  אליין! הצלחה אין אלע אייערע אונטערנעמונגען!

  ווי עס וואונטשט א געזונט זומער!

  מרת ..... אלמנת ..... ז"ל



  )Y10.013( 0143מכתב 

  לכבוד הרב אברהם לויפער שליט"א

פארן זיין די איך וויל אויסדריקן פון הארצן טיפן מיין הכרת הטוב 

ריכטיגע שליח אונז ארויסצוהעלפן אין יעדע זמן. די הילף וואס קומט 

 ,אריין פונקט גוט ווען עס פעלט אויס טוט אראפנעמען א גרויסע לאסט

  און סיי פון די געלט. ,סיי פון אינזין האבן

איך האב נישט די יכולת אייך צו באצאלן ווייל נאר דער כל יכול קען 

איז זיכער אין זכות וואס איר און אלע וואס העלפן צו וועלן  און וועט. עס

  באצאלט ווערן בכפל כפלים.

השי"ת זאל שענקן געזונט, פרנסה, נחת און אסאך סייעתא דשמיא 

  ווייטער צו גיין מיט אייער געטרייע ארבעט ביז משיח'ס טאג!

  א כשר'ן פרייליכן יו"ט

  ..... מרת, וואונטשט מיט שעצונג און אנערקענונג



  )Y21.001( 0144מכתב 

  לכבוד הרב לויפער שליט"א

מרת ..... אשת ר' .....  –אין נאמען, פון אונזער חשוב'ע מאמע תחי' 

ווילן מיר זיך הערצליך  ,ז"ל, אריינגערעכנט אלע קינדער און אייניקלעך

באדאנקען פאר אייער ברייטהארציגע, חודש'ליכע שטיצע און פארן זיין 

דער הימלישער שליח וואס טוט דעקן אלע פלייש און פיש הוצאות פון 

צו  –אונזער ליבע מאמע און באבע תחי'. דאס ערמעגליכט איר און אונז 

דעקן די אלע קאסטן  פון וואו מען וועט –לעבן אן דאס מינדעסטע דרוק 

טעגליך און בפרט -פון די איינקויפונגען, וועלכע מען נויטיגט זיך אזוי טאג

  שבתים און ימים טובים!

אייער שטיצע גיבט אונז צו פיל רואיגקייט און שמחה. אין דעם זכות 

זאלט איר זוכה זיין צו ווערן געבענטשט פונעם אויבערשטן מיט אלעם 

  , הצלחה און סייעתא דשמיא!גוטן און מיט פיל ברכה

  משפחת ..... תזכה למצוות,



  )E02.037( 0145מכתב 

  . און הרב לויפער, עד מאה ועשרים שנהתמר חשובעלכבוד די 

אנטשולדיגט פארן שפעטיגן אייך צו באדאנקן פאר אייער 

איר  -ברייטהארציגע יום טוב שטיצע, די פלייש, די פיש, די ארבע מינים 

  די וואס האבן געמאכט אונזער יום טוב!!זענט געווען 

  זאל הקב"ה אייך צוריק צאלן מיט א סאך נחת און פרנסה!!

  מרת ....., א יישר כח פאר אייך



  )E02.042( 0146מכתב 

  לכבוד הרב לויפער שליט"א

ווערטער קענען נישט גענוג אויסדריקן מיין הכרת הטוב פאר הרב 

געוואלדיגע ברייטקייט פון עסנווארג לויפער און אלע נדבנים, פאר די 

(אנגעהויבן פון מצה, וויין, פלייש, פיש, פרוכט און גרינצייג, און נאך און 

נאך) וואס איך האב באקומען לכבוד יום טוב. איך פיל זיך פשוט קליינליך 

  כלפי דעם רב און זיין איבערגעגעבנקייט פאר די אלמנות.

רט, בסבר פנים יפות. דאס בעסטע אלעס ווערט אזוי בכבוד'יג דעליווע

פון אלעמען. איך בין אזוי דאנקבאר. חוץ די פינאנציעלע הילף, 

זענט איר מיך אזוי שטארק מחזק צו וויסן אז ס'זענען  –פארשטייט זיך 

אבער דאך אינטערסירן זיי זיך  ,פארהאן אידן וואס קענען מיך ניטאמאל

  גרייטן דעם יום טוב!-און וויאזוי איך וועל צו ,איבער מיר, מיין משפחה

איך דערצייל נאך אלץ פאר מענטשן וועגן די הערליכע ארבע מינים 

וואס איך האב באקומען! אלע מינים זענען געווען אזוי אויסערגעווענליך 

  מהודר, אזוי הערליך שיין. א גרויסן יישר כח פאר אייך.

  מי כעמך ישראל.

ן די פארשידענע בריוו וואס הרב לויפער שיקט, איך האב די נעמען פו

און איך בין מתפלל פאר זיי. איך האלט עס נעבן מיין סידור. דער רבונו 

  של עולם זאל הערן מיינע תפלות.

הרב לויפער און יעדער וואס איז עוסק דערמיט זאלן געבענטשט ווערן 

און רוב א יום טוב מיט געזונט  –מיט א וואונדערבארן שמחת יום טוב 

  נחת.

  א יישר כח אייך! א יישר כח אייך!

איך אנטשולדיג זיך אז איך האב אייך נישט גענוג  –נאך א זאך 

געדאנקט דורכאויס דעם יאר. אבער איך שעץ זייער שטארק אלעס וואס 

  איר טוט פאר מיר.

  איך וואונטש דעם רב א פרייליכן און כשר'ן פסח. כל טוב.

  מרת .....





  הארציגע דאנק בריוו      194

  )Y08.009( 0147מכתב 

  לכבוד הרב אברהם לויפער שליט"א

איך וויל דאנקען מעומק לבי פארן רב שליט"א וואס נעמט על שכמו 

לפרנס מאות האלמנות ויתומים ל"ע. בפרט די שיינע הילף אין אזא 

בכבוד'יגע וועג יעדער וואך מיט פיש און עופות ובשר פון די שענסטע און 

  די בעסטע לכבוד שבת קודש.

די פרוכט,  –און יעצט בפרט לקראת חג הפסח הבא עלינו לטובה 

  ירקות, אייער, וויין וכו'. אלע פון די בעסטע סארט וואס איז צו באקומען.

אזוי ווען די קינדער קומען אין שטוב זיי פילן אזא הרחבת הדעת 

די שטוב איז פיל מיט אלע גוטע זאכן, די מאמע קאכט פאר זיי  –ומנוחה 

  ת איז מלא שמחה. זיי שפירן אז מען קען גיין ווייטער בחיים.די בי –

די רבונו של עולם זאל געבן כח אז דער רב און זיין גאנצע משפחה 

זאלן קענען ממשיך זיין די עבודת הקודש און האבן פיל נחת, אריכות 

  ימים ושנים, געזונט און הרחבת הדעת.

  בברכת חג כשר ושמח, בברכת כל טוב

  מרת .....

ע דברי חיזוק און די ביכעלע וועגן די ננ.ב. א גרויסע דאנק פאר די שיי

  קרן.


  )Y08.011( 0148מכתב 

  לכבוד הרב לויפער שליט"א

איך האב נישט גענוג ווערטער צו לויבן ד' יתברך און צו דאנקן דער 

חשובע רב שליט"א וואס ארבעט אזוי שווער און איז אזוי געטריי צו די 

  יתומים.אלמנות און 

וואס די  ,די אלע מתנות לקראת החג, די ארבע מינים ערב יו"ט ממש

חשובע שליחים האבן זיי געברענגט אזוי פריש און שיין. א דערי לולב, 

אלעס  –הדסים פון צפת, די אתרוג יאנעווער אזוי ריין און שיין, די ערבות 

פון  ,שריםאון די ק ,די קיישעלע –איז געבליבן פריש א גאנצע יום טוב 

  ממש נישט צו גלויבן. –"טאַפ קוואלעטי" די שענסטע סארט 

מיט אזא גוטן טעם  ,אויך די פיש, עופות ובשר זענען געווען בשפע רב

און זייער פריש. אלע אין שטוב האבן געפילט אז די מאמעס שטוב איז 

  פיל מיט שמחה און געשמאק.

  ת.בברכת כל טוב, ברכה, הצלחה, געזונט, שמחה ונח

  מרת .....


  )E11.007( 0149מכתב 

 לכבוד הרב לויפער, שיחי'

איך באדאנק אייך נאכאמאל פאר אזוי ברייטהארציג אונז צושטעלן 

פלייש און פיש לכבוד יום טוב, און פאר די וואונדערבארע לולב און 

 אתרוג.

אמאליגע צייטן איז מיין מאן ע"ה געווען א גביר וואס האט פארטיילט 

געלט פאר צדקה, ב"ה. ער פלעגט צו קויפן אן אתרוג פון צווישן די אסאך 

אויסגעקליבענסטע אתרוגים וואס דער ..... רבי האט באטראכט אבער 

נישט גענומען. איך בין געווען צוגעוואוינט צו האבן דעם מערסטן 

  מהודר'דיגסטן אתרוג, ווי איר קענט זיך פארשטעלן.

האט ער פארלוירן זיין ביזנעס, און אונזער ווען ער איז קראנק געווארן 

גאנצער פינאנציעלער עקזיסטענץ האט זיך אונז פלוצלינג געטוישט. 

דעריבער, האט דער אויסערגעווענליכער לולב און אתרוג וואס איר האט 

אונז צוגעשטעלט, אויסגעמאכט פאר אונז א וועלט. עס האט צוריק 

ון ס'האט דאס נאכאמאל געברענגט אסאך זיסע סוכות זכרונות, א

  געמאכט א פאקט פאר אונז היי יאר.

הלוואי ווען איך וואלט געקענט איינפאקן די גליקליכן געפיהל, און עס 

  אפשיקן פאר אייך און פאר אייערע וואלונטירן און שטיצער.

זאלט איר האבן אלע ברכות וואס איר פארדינט זיך פאר אייער 

ייך און פאר אלע אייערע עסקנים וואס גוטסקייט! איך בין מתפלל פאר א

  זענען אריין געטאן אין דעם געהויבענעם צוועק, (איך זאג תהלים).

  בעסטע וואונטשן, מרת .....



  )E08.017( 0150מכתב 

 לכבוד הרב אב"ד דאראג, הרב אברהם לויפער שליט"א

יישר כח פאר אלע הערליכע שבתים און ימים טובים וואס אלמנות און 

יתומים האבן אין אייער זכות. אלעסדינג וואס ס'קומט יעדע וואך, 

אנגעהויבן פון פיש, טשיקן און אויסגעלאזט ביי פלייש, איז אזוי פריש 

  מלא טעם. -אזוי בכבוד'יג,  און געשמאק, און

יישר כח פאר די מצות וואס קומט בהידור רב פון די בעסטע מצה 

לעגט גיין יעדעס יאר מיט זיין בעקעריי, סאטמאר, וואו מיין מאן פ

  בריסקער חבורה, צו באקן מצות אויף פסח.

יישר כח פאר די הערליכע מתנה, דעם סידור'ל, מיט אלע הערליכע 

תפלות און תחנות, אזוי ווי אונזערע באבעס ע"ה און מאמעס ע"ה האבן 

  געדאווענט, נאכדערצו פרק שירה.

וואס איך נוץ צום דער פארמאט איז ממש גענוי אויסגעצייכנט 

  דאווענען יעדן טאג: ..... לבריאות נפש וגוף, ולהפקד בזרע של קיימא.

  בברכת חג כשר ושמח, מרת .....



  )E05.002( 0151מכתב 

  לכבוד הרב לויפער,

איך וויל אייך שטארק באדאנקן, ווי אויך אלע מעמבערס פון אייער 

נישט בלויז פאר  –וואונדערבארע ארגאניזאציע. איך בין זייער דאנקבאר 

נאר פאר די ידיעה אז איר זעהט מיך אלס א  –אייער שטיצע יעדעס יאר 

  טייל פון אייער משפחה.

  זאלט איר אלעמאל האבן סייעתא דשמיא.

  מרת ..... מיט שעצונג,



  )Y02.046( 0152מכתב 

  א גרויסן יישר כח. דער זכות זאל אייך ביישטיין.

  איר זאלט האבן ברכה והצלחה!

  "והריקותי לכם ברכה עד בלי די".

  מרת .....


  )Y03.001( 0153מכתב 

  טייער רבי לויפער עמו"ש

 2איך קען אייך נישט גוט באדאנקען וואס איר טוט פאר מיר און מיינע 

טעכטער, איך קען אייך נאר בענטשן אז דער הייליגע באשעפער זאל אייך 

טאג און נאכט געבן געזונט און אלעס גוטס אויף אייביג פאר אייער 

  גאנצע משפחה.

כח פאר העלפן מיר, און א כשר'ע הייליגע פרייליכן ישר א גרויסע 

  פסח.

  מרת .....

  געזונט!טעכטער וואס זענען נישט  2איך בין אליין מיט 



  )Y21.006( 0154מכתב 

  לכבוד הרה"ג אב"ד דאראג שליט"א

  מיט א פרייליכן פורים ווילן מיר אנהייבן,

  מיר טרעפן נישט די פאסיגע ווערטער צו שרייבן.

  מיט אייער ברייטהארציגע הילף אלעמאל גרייט,

  אונז צו העלפן צו יעדע צייט.

  מיר וואונטשן אייך פון הארצן טיפן,

  הימל טוען די מלאכים אויסרופן. אויך אין

  אז די אבי יתומים ודיין אלמנות זאל אייך געבן,

  געזונטע לאנגע יארן צום לעבן.

  נחת און הצלחה און השפעות לרוב,

  ביז מיר וועלן זוכה זיין צו ביאת המשיח בקרוב!!!

 שמחת פורים

  מאת מרת .....


  )E02.044( 0155מכתב 

ארויסצוברענגען מיין זייער און איך האב נישט קיין ווערטער 

רעספעקטפולע הכרת הטוב פאר יעדן פון אייך. איבער אלעמען, דאנק 

איך דעם באשעפער פארן אריינשיקן אזעלכע אויסנאמ'דיגע שלוחים אין 

די וועלט אין אזא צייט. איר אלע האט אמת'דיג דערהויבן דעם יום טוב 

  פאר אונזער גאנצע משפחה.

ווען אויסדריקליך א מחי'. איך געדענק נישט ווען די מצות זענען גע

נאך איך האב אמאל געהאט אזעלכע געשמאקע מצות. מיין דאנק פאר 

  אייך אלע האט אמת'דיג נישט קיין עק.

די ..... פלייש געשעפט איז געווען ממש לפנים משורת הדין. מיינע 

ווען קינדער האבן עטליכע מאל געזאגט ווי געשמאק די פלייש איז גע

  דורכאויס דעם פסח

איך אליין וואלט קיינמאל נישט אויסגעגעבן אזויפיל געלט אויף 

פלייש. איך קויף איין אין 'כולל' זוכנדיג די בעסטע פאר די ביליגסטע. 

אבער יעצט האב איך מיר ערלויבט איינצוקויפן וואס איך האב געוואלט 

ם שמחת יום טוב לכבוד יום טוב. איך האב נישט קיין ווערטער פאר דע

האט מיר ערמעגליכט צו פראווען אין אזא  –חשובע אידן  –וואס איר 

  שווערע תקופה, האבנדיג פארלוירן מיין טייערן, זיסן, מאן.

דאס זעלבע איז געווען מיט די פיש, וואונדערבאר, שוין אפגערעדט 

  פון די פיש און פלייש נאך יו"ט, און עס גייט נאך ווייטער אן.

  כרת הטוב צו אייך אלע איז בלי סוף.מיין ה

דער רבונו של עולם זאל בענטשען ענק אלע מיט אריכות ימים ושנים 

טובים, מיט געזונט, נחת, פרנסה, בס"ד הרחבת הדעת, פרנסה, מנוחת 

  הנפש וכל טוב סלה. וגם שידוכים טובים.

  מיט שעצונג,

 מרת .....

  א געזונטן זוממער!



  )E03.004( 0156מכתב 

  לכבוד הרב אברהם לויפער שליט"א

איך שרייב דעם בריוו אין ענגליש ווייל מיין פעאיגקייט צו שרייבן אויף 

אידיש איז נישט אזוי גוט, און איך וויל אויסדריקן א קליין ביסל וואס טוט 

די הכרת הטוב וואס איך האב פאר הרב לויפער  –זיך אין מיין הארץ 

  זיין אין "קרן אלמנות ויתומים".פאר'ן מקיים זיין און עוסק 

פשוטע טשיקן,  פון וואו צו נעמען דאגהאיך טרעט צו צום שבת אן די 

פיש און פלייש וועלכע מאכן די "תענוגים" אויף שבת, וואס דאס זענען 

די גרויסע הוצאות פון שבת. מיינע קינדערלעך האבן הנאה פונעם 

ביסל טשיקן פארן און עס בלייבט אונז אפילו איבער א ,טשאלענט

  זונטאג נאכט! אויףנאכטמאל 

געווענליך פלעג איך מאכן מיין טשיקן זופ מיט טשיקן ביינער, אבער 

לייגן אביסל געקאכטע טשיקן. דאס, אינאיינעם ניעצט קען איך אויך אריי

  מיט די וועדזשטעיבלס אין די זופ, איז נאך א סעודה.

אייער משפחה מיט שפע זאל דער רבונו של עולם בענטשן אייך מיט 

  ברכה והצלחה בכל מעשי ידיכם.

זאלט איר האבן א כתיבה וחתימה טובה בספר החיים, לשנים ארוכים 

  וטובים.

  מרת .....



  )E03.023( 0157מכתב 

  לכבוד הרב א. לויפער, עד מאה ועשרים שנה

א גרויסן יישר כח פארן "קרן" פון וועלכן איך באקום פיש, טשיקן און 

די קאמפלימענטן וואס איך באקום פון מיינע קינדער אויף די  פלייש.

  פרישע פיש, ווערט געגעבן יעדעס מאל.

אויף שבת חנוכה האב איך צוגעגרייט א שטיקל סעלמאן פיש, וואס 

  איז פארטיג געווארן זייער שנעל!!!

יישר כח פאר אייער ברייטהארציגקייט און פארן זיין אזוי אינטערסירט 

  אונז, און באזארגן אונזערע משפחות.איבער 

די טשיקן און פלייש ווערן זייער געשעצט, ... מיין מאנ'ס צווייטע 

  יארצייט, לע"נ .... הכהן.

  מרת .....


  )Y02.034( 0158מכתב 

  לכ' הרב לויפער שיחי'

פון טיפן הארצן א גרויסן יישר כח פאר די געוואלדיגע עזר לכ' שבת 

  ויום טוב!

  א פרייליכן יום טוב –בברכת גמר חתימה טובה שנת גאולה וישועה 

  מרת .....


  )Y02.033( 0159מכתב 

  לכבוד הרב לויפער נ"י (מלאך מן השמים...)

איך האב נישט קיין ווערטער צו אויסדריקן מיינע טיפסטע געפילן פון 

נאר ווייל הכרת הטוב. איך ווייס אז איך בין א יוצא מן הכלל, איך מיין אז 

און מיין מאמע שתחי' האט אייך  ,מיין טאטע ז"ל פלעגט מיר אויסהאלטן

האב איך זוכה געווען צו זיין א חלק פון די שענסטע צדקה'ס  ,געבעטן

אויפן וועלט. מיט אזויפיל הארץ! געפיל! סענסיטיווקייט! די מורא'דיגע 

ווארט!! יה"ר נשמה וואס ליגט אין דעם דערקענט זיך אין יעדע איינציגע 

  הקב"ה זאל אייך באצאלן בכפל כפליים.

  מרת .....


  )Y07.011( 0160מכתב 

  א גמר חתימה טובה!!

השי"ת זאל אייך בענטשן מיט אלע ברכות!! די רואיגקייט, און ישוב 

הדעת, אז איך קען איינקויפן פיש און פלייש פאר שבתים און ימים 

  טובים, איז "געוואלדיג"!! 

גרויסער באשעפער קען און וועט אייך באצאלן מיט געזונט, נאר די 

  פרנסה און אסאך אידיש נחת!!

אויך וויל איך מיר זייער שטארק באדאנקן פאר די הערליכע, שיינע 

  ארבע מינים לכבוד סוכות!! עס איז אזא גרויסע שמחת יו"ט!

לעצטע יאר האט מיר א מבין, וואס פארשטייט די פרייזן פון אתרוגים 

געזאגט אז איך האב א הערליכע, טייערע אתרוג!! איך קען אייך נישט 

  גענוג דאנקן..... איר זאלט זיין געבענטשט מכל מילי דמיטיב!!

  א גוט געבענטשט יאר!! בשורות טובות...

  מרת .....



  )Y08.019( 0161מכתב 

לכבוד האבד"ק בעל קרן אלמנות ויתומים שיחי' עמו"ש ומש' הר"ר 

  העניא שליט"אאברהם בן 

  שלום וברכה!

א געזונטן ווינטער און א זיס לעכטיג געבענטשט שמחה'דיגע יאר מיט 

און ערליכע, הערליכע  ,פרייליכע צייטן אנגעפילט מיט פיל שמחות

"אידיש נחת" מיט געזונט, מיט כח, און נאך, און נאך, מיט אלעס וואס איר 

וערן, מען האט זיכער, זאלן אלע תפלות נתקבל ו ,וואונטשט זיך אליין

  זיכער, געפויעלט אלעס גוטס! 

בזכות אייערע וואוילטעטיגע מעשים זאל שוין דער רבש"ע, דער כל 

יכול שוין געבן ..... לבריאת נפש והגוף ולהפקד בזרע של קיימא מיט פיל 

  סייעתא דשמיא, הצלחה וברכה עמו"ש.

יש און די ארבע א גרויסן יישר כח ותזכו למצוות פאר די פיש און פלי

מינים אויף ביז אהער, אצינד דארפן מיר שוין נישט לעת עתה ב"ה פיש 

און פלייש, אויב ח"ו מיר וועלן דארפן, ווייסן מיר, זיך צו ווענדן צו אייער 

דערווייל קען מען ניצן פאר נאך אנדערע וועלכע  –חשובע, טייערע, קרן 

ישר כחכם ותזכו למצוות. עס זענען מער אין געברויך ווי אונז. נאכאמאל י

איז געווען באמת א גרויסע שמחת יום טוב האבנדיג אן אייגענע ארבע 

  מינים און אויספאלגנדיג אזוי מסודר'דיג אייערע אנווייזונגען.

  נאכאמאל יישר כחכם ותזכו למצוות!

  שמחת תמיד ורוב הצלחה!

  וואונטשט: מרת .....



  )Y22.001( 0162מכתב 

  אב"ד דאראג שליט"אלכבוד הרה"ג 

  צו זענען דען פאסיגע ווערטער פארהאן,

  ארויסצוברענגען אונזערע געפילן אין די זמן.

  אונזער הארץ איז פיל מיט דאנק פאר אייער ברייטהארציגע שטיצע,

  מיט אזא געטריישאפט איר זענט דא און הערט אויס אונזער ביטע.

  א גאנץ יאר גיבט אונז אזוי גערן,

  החיים דורכדעם טוט איר פארמערן. אונזער שמחת

  מיר קענען אייך נישט באצאלן עס איז נישט אין אונזער הענט,

  דערפאר בעטן מיר דעם אב הרחמן אונזער תפילה צו אים געווענדט.

  דער אבי היתומים ודיין אלמנות זאל אייך באצאלן,

  מיט אלעס וואס איר קענט זיך נאר אויסמאלן.

  פרנסה און הצלחה,אידיש נחת, געזונט, 

  פון הימל זאל קומען אויף אייך די ברכה.

  שמחה און מזל זאל ביי אייך שטענדיג פליסן,

  השפעות טובות זאל זיך לרוב גיסן.

  ווי עס וואונטשט פון טיפן הארצן,

  מרת .....



  )E02.021( 0163מכתב 

  לכבוד הרב לויפער שליט"א

אויסצודריקן מיין הכרת הטוב עס זענען נישט פאראן קיין ווערטער 

  פאר אלע אייער גוטסקייט.

אין אנהייב, ווען מ'האט מיך גערופן וועגן פלייש און פיש, האב איך 

געטראכט צו מיר אליין אז איך וויל נישט זיין קיין 'נעבעך'. אבער דער 

וועג וויאזוי עס ווערט געטוען מיט אזא כבוד, איז א באזונדערע שטארקע 

  הילף.

ה זאל צוריק צאלן פאר אייך און אייער משפחה, בכל משאלות הקב"

  לבכם לטוב.

  א כתיבה וחתימה טובה, א יאר פון אלעס גוטס.

איך האלט אין איין איבערלייענען אלע בריוו וואס איר שיקט ארויס, 

  עס איז ממש אויסערגעווענליך. איר האט אזויפיל זכותים.

  פיל וואונדערבארע מצוות.הקב"ה זאל אייך געבן כח צו טוען אזוי

  מרת ..... בידידות, ובכל הכבוד,


  )Y08.018( 0164מכתב 

  לכבוד הרב לויפער שליט"א

איך וויל אייך באדאנקען פונעם טיפעניש פון מיין הארץ פאר די 

און מיט א גרויסע חלק פון כלל  ,געוואלדיגע חסד וואס איר טוט מיט מיך

און סיי פאר די  –ישראל. סיי פאר די פיש און פלייש פון א גאנץ יאר 

איר לייגט אריין  –פסח ארדער, איך ווייס אז דאס קומט נישט אן גרינג 

  מורא'דיגע כוחות און מיה אז אלעס זאל זיין מיט רחבות און בדרך כבוד.

גע געזונטע יארן פאר אייך און די אייבירשטער זאל אייך געבן לאנ

מיט אלע השפעות טובות ברוחניות ובגשמיות,  ,אייערע טייערע משפחה

און מיר זאלן שוין אלע זוכה זיין צו עסן פונעם קרבן פסח בירושלים 

  עיה"ק במהרה בימינו אמן.

  מרת ....., יישר כח און א פרייליכן יו"ט



  )Y06.005( 0165מכתב 

  לכבוד ההנהלה

גרויסן דאנק פאר די הערליכע פסח סידור וואס איז נעכטן געקומען א 

  אין די פאסט.

עס וועט צולייגן צו די שיינעם יום טוב, וואס קומט מיט מיט מצות, 

  פאטעיטאס, גרעיפ דזשוס, און פלייש, און פיש.

ווי אייביג איז עס זייער אפרישיעיטעד, איך וואונטש אלע נדבנים און 

  צוהעלפערס.

שר'ן געזונט פרייליכן יום טוב, זאלן אלע אונזערע תפלות נתקבל א כ

  ווערן און זוכה זיין צו די גאנצע גאולה.

  מרת .....



  )Y21.013( 0166מכתב 

  לכבוד די חשובע "ארגענעזאציע"

מיט געפילן פון הכרת הטוב, וויל איך לאזן מיין פעדער, אלץ שליח פון 

פון דאנק! ווייל וויפיל איך זאל שרייבן מיין הארץ, שרייבן אפאר ווערטער 

איז נישט מעגליך אראפצולייגן די פארלייכטערונג יעדע ערב יום טוב. 

  וויסנדיג אז די פלייש און פיש איז געדעקט בעזהשי"ת!

ווער רעדט נאך ווען ס'איז צוגעשטעלט מיט אזא ברייטקייט און כבוד! 

ות יום טוב פאר די ס'גיט מיר א געלעגנהייט צו מאכן א אמת'ע שמח

  משפחה!!

  אייער ברייטהארציגקייט איז אומשאצבאר!!

דער אויבערשטער זאל אייך באצאלן בכפל כפליים! פרנסה בריוח! 

הרחבת הדעת דקדושה! געזונט, גרינגע נחת און סייעתא דשמיא! איר 

זאלט ווייטער האבן די מעגליכקייט און זכי' אנצוגיין מיט אייער הייליגע 

  ארבעט!

איר זאלט שטענדיג זיין פון די געבערס, ס'זאל שוין נישט צוקומען 

לה שלימה במהרה ופאר וועם צו געבן! מיר זאלן שוין זוכה זיין צו די גא

  בימינו אמן!

  מיט געפילן פון שעצונג און דאנק

  מרת .....



  )E03.014( 0167מכתב 

  לכבוד הרב לויפער,

זאגן יישר כח גענוג פאר איך ווייס באמת נישט וויאזוי אייך צו 

אלעמען וואס איר טוט פאר אונז און פארן כלל. איר זענט עכט געווארן א 

חלק פון אונזער משפחה, איר זענט שטענדיג אין אונזערע תפלות און 

  אונזערע מחשבות.

מיר גלייכן שטארק דעם קונטרס וואס איר שיקט מיט די נעמען פאר 

סנדיג אז איר ווילט יזאך אזוי חשוב וווועמען צו דאווענען. עס מאכט די 

  אז מיר זאלן מתפלל זיין פאר די נעמען.

ווען מיר דאווענען ביי די שבת ליכט, זענען מיר אלעמאל מתפלל פאר 

אייך, ווי אויך ביי "נשמת כל חי", און אויך ווען מיר גייען אריין און ארויס 

  פון אייער געשעפט.

דעליווערן דעם לולב סעט פאר סוכות, ווען מיין אינגל איז געקומען 

האט ער געזאגט אז ער האט אייך הערשט יענעם טאג געטראפן דאס 

  ערשטע מאל, און ער האט דערציילט ווי חשוב איר זענט.

אז אייער מינוטן,  ,אייך אמת'דיג אן טאונזער גאנצע משפחה וואונטש

רכה און הצלחה, זאלן זיין אנגעפילט מיט ב ,יארן עאון אייער ,אייערע טעג

  בלי שום מכשול, און פילע הויפנס מיט סייעתא דשמיא.

שוין נישט דערווארטן זיך צו באגעגענען מיט אייך, דורך זיך קענען מיר 

  משיח.

  די .... משפחה



  )E04.001( 0168מכתב 

 לכבוד הרב לויפער ומשפחתו, עד מאה ועשרים שנה

עט, די נוי סגאר א שיינעם יישר כח פאר די הערליכע ארבע מינים 

די ברייטהארציגע פלייש און פיש  –פארשטייט זיך  –סוכה, און 

אקאונטס, וואס מיר האבן גענוצט אויף א גוטן אופן, ספעציעל אין 

פארלויף פון די ימים טובים. ווערטער קענען נישט גענוג פאסיג 

  ארקייט.אויסדריקן אונזער דאנקב

די לעצטע זעקס חדשים זייט מיין מאן איז נפטר געווארן, זענען געווען 

זייער ווייטאגליך און עלנד, אבער איר האט אונז אלעמאל געמאכט שפירן 

  ווי מ'טראכט איבער אונז און מען פארזארגט אונז.

זאל הקב"ה צוריק צאלן פאר אייך און אייער משפחה, און פאר אלע 

יער אומגלויבליכע חסד אקטיוויטעטן, מיט ענדלאזע נחת, וואס שטיצן אי

  ברכה, הצלחה און שמחה.

  מיט פיל הכרת הטוב,

  משפחת .....



  )E08.007( 0169מכתב 

  לכבוד הרב א. לויפער

מיר ווילן אויסדריקן אונזער הכרת הטוב פאר אלעם וואס איר האט 

  אלמנות.געטוען, און וואס איר טוט כסדר, פאר הונדערטער 

די פליישן, טשיקן, און פיש וואס מיר באקומען, ערלויבט אונז 

אמת'דיג הנאה צו האבן פון די שבתים און ימים טובים צום מאקסימום 

  וואס איז שייך.

  "מי כעמך ישראל"

אז איינער זאל זיין אזוי סענסעטיוו און אזוי געטריי, איז פיל מער ווי 

 מ'קען זיך פארשטעלן.

געזונט, פרנסה און אידיש  –געבענטשט יאר פון ג.פ.ן. האטס א גוט 

  נחת.

 מרת ..... און מרת .....



  )E05.003( 0170מכתב 

לכבוד הרב לויפער און די חשובע עסקנים פון "קרן אלמנות ויתומים" 

  שיחיו,

איך שרייב אייך מיט א הארץ וואס איז איבערגעפילט מיט שטורמישע 

יעדעס מאל וואס איך לייען אייער  געפיהלן! עס קומט מיר טרערן

'קונטרס'! אזא פראכטפולע שיינהייט! אזעלכע אקטיוויטעטן פון חסד! 

  מיר שטייען פשוט פארגאפט פון אלע ווערק וואס איר טוט!

נאכדערצו דער וועג וויאזוי איר טוט עס!!!! איר האט ממש געמאכט 

  אונזער יום טוב!!!

יט אזויפיל "הארץ", און אזויפיל אייער ארגאניזאציע איז אנגעפילט מ

מחשבה ווערט אריין געלייגט אז אלעס זאל געמאכט ווערן 'פערפעקט' 

ביי יעדן טריט און שריט. צי דאס זאל זיין די פיש, טשיקן אדער פלייש  –

ווען איר טוט עס,  –ווי אויך אלע אנדערע פראדוקטן לכבוד יום טוב  –

  מי כעמך ישראל!!! טוט איר עס ווי עס געהער צו זיין!!

  מיר זענען דורך און דורך איבערגענומען פון אייער ברייטהארציגקייט!

  יישר כח! יישר כח! יישר כח!

  יישר כח פאר די מנוחת הנפש!

  יישר כח פארן נושא בעול זיין!

  פיזיש און גייסטיש!! –אייער געוואלטיגע חסד טוט אויף זייער אסאך 

יין שום אופן וואס איך זאל קענען עס איז נישטא קיין וועג און ק

  אויסדריקן הכרת הטוב געפיהלן פון מיר און פון מיין משפחה!!

  איז אייך צו בענטשן!! –די איינציגסטע זאך וואס איך קען יא טוען 

יעדער וואס איז עוסק אין די אומגעהויערע און הערליכע 

ברוחניות און סיי אונטערנעמונג זאל מצליח זיין אין אלע ענינים, סיי 

  בגשמיות!

זאל אייך דער אייבירשטער באגיסן מיט ברכה עד בלי די, אויף אלע 

  געביטן אין אייער לעבן!

זאלט איר אלעמאל האבן נאר שמחות און א גוטן געזונט! זאלט איר 

  שטענדיג זיין דער 'געבער'!

  וימלא ה' כל משאלות לבכם לטוב!

  בברכת כל טוב, מרת .....



  )E08.009( 0171מכתב 

 לכבוד הרב לויפער שליט"א

א שיינעם דאנק אייך פאר די הערליכע יום טוב חלוקה וואס 

אנטהאלט די בעסטע און העכסטע קוואליטעט פלייש, טשיקן, פיש און 

  גרינצייג און וויין. ,פרוכט

  דער יום טוב שפירט זיך אינעם גאנצן הויז.

און משפחה  עציןרעב די אונטערנעמונג וואס דער רב שליט"א, די

נעמען אויף זיך איז געוואלטיג גרויס, אז די אלמנות און יתומים ל"ע זאלן 

  עונג און שמחת יום טוב. ציעלעקענען האבן א ספע

ן איך ועו ,ווייל עס איז געשען א טעות$ 150ון צו א טשעק פ איך לייג

  האב באקומען אן איבריגע 'ראוסט' וואס איז געווען היבש טייער.

מיינע קינדער האבן מיר געגעבן אביסל  –ביטע נוצט דעם טשעק 

  עקסטערע געלט איך זאל האבן ביי די האנט.

שתחי'  עציןשטער בענטשן דעם רב שליט"א, די רעברזאל דער אייבי

  און די גאנצע משפחה, מיט פרנסה, געזונט, נחת, ברכה וכל טוב.

  מינו.זאל מיר שוין זוכה זיין צו משיח צדקנו במהרה בי

 מרת .....



  )E21.007( 0172מכתב 

 איך האב נארוואס באקומען אייערע העפליכע בריוון.

און ווי שטארק איך בין  ,איך וויל אייך זאגן ווי שטארק איך שעץ עס

אייך דאנקבאר מיטן גאנצן הארץ, פאר אייער העפליכקייט און 

  ברייטהארציגקייט.

שטער שטאלצירט מיט זיינע רס'איז נישט קיין ספק אז דער אייבי

ווען ער זעט וויפיל געוואלדיגע חסד עס גיסט זיך פאר די  ,מענטשן

  באטרעפענדע משפחות.

איך וויל וואונטשן א חג שמח וכשר, פאר אייך און אייער משפחה און 

  אלע טייערע אידן וואס זענען עוסק אין די ארגאניזאציע.

גוטן געזונט און א לאנג שטער אייך בענטשן מיט א רזאל דער אייבי

  לעבן פון ברכות.

  מרת .....



  )Y21.017( 0173מכתב 

  לכבוד די חשובע שליחים פון רבש"ע

באמת איז נישט דא גענוג ווערטער אדער טינט אייך צו באדאנקען, 

ס'איז א הערליך און אויסערגעווענטליכע פילן פאר אונז אלע מאמעס 

סעודות וואס מיר גרייטן צו באבעס און אלע וואס זעען צו די 

רואיגערהייט מיט א עכטע שמחת יום טוב! איך בין ענק ממש מקנא, די 

ווייניגסטע וואס איך קען טון איז לאזן וויסן און בעטן פאר אייך ענק זאלן 

זיין געזונט, זען נחת, און האבן שמחת יום טוב! שמחת החיים דורך 

אלע סדר יום טוב טישן וואס אונזער שמחה! השי"ת קוקט אראפ אויף די 

  ענק האבן געדעקט! "שלחן עורך" און "שלחן אורח" (געסט)

איך שרייב נאר אפאר ווערטער די רבש"ע וועט אייך באדאנקען אין 

  נאמען פון אונז אלע!

  א דאנק איז בגמטרי' עולם הבא.

  א פרייליכן גוט פארדינטן יום טוב!

  מרת .....



  )Y10.010( 0174מכתב 

  הרב לויפער וביתו, עמו"ש לכבוד

א גרויסע גרויסע דאנק פאר אלע גוטע מחשבות ומעשים טובים וואס 

איר טוט פאר די אלמנות און זייער גאנצע משפחות. איך האב א שטוב 

פיל מיט די בעסטע שבת און יו"ט עסן, און אפילו א פרישע פיינע לולב 

ממש איך בין אזוי נתפעל ווייל איר מאכט אלעס לפנים  –און אתרוג 

  משורת הדין.

ה' יתברך זאל באצאלן פאר אייך און פאר אייער משפחה, כפל כפליים 

מיט אידיש נחת, געזונט פאר אלעמען, פרנסה בריווח, און אויכעט פאר 

  אלע חשובע תורמים.

  מיט א פיל הארץ, מרת .....



  )Y10.005( 0175מכתב 

  לכבוד הרב לויפער שליט"א

ס'איז נישט פאראן גענוג פאסיגע ווערטער אויסצודריקן אונזער 

דאנקבארקייט און הכרת הטוב פאר די געוואלדיגע חסד וואס איר טוט 

אויף פאר אונז צו באשיינען אזוי הערליך און בכבוד'יג אונזער שבת, יו"ט, 

  און שמחה טישן!

באצאלן! אייערע זכותים זענען  נאר דער באשעפער אליין קען אייך

געוואלדיג, און דער אויבערשטער וועט אייך אוודאי בענטשן און אייער 

  חשובע משפחה מיט אלע ברכות פון דער הייליגע תורה!

דער קידוש וויין זאל זיך איבערפילן מיט א שפע פון ה'צלחה ג'עזונט 

  'חת.נפ'רנסה 

  מיט פיל כבוד, מרת .....


  )Y02.015( 0176מכתב 

טער.... וויפיל מען קען אייך דאנקן וועט נישט רעס איז נישטא קיין ווע

  זיין גענוג.....

די גרויסע חסד וואס איר טוט איז אומבאשרייבליך.... פיש... 

פלייש...... א.א.וו. פסח! השי"ת קוקט צו און זעט אלעס וואס איר טוט! 

והצלחה בכל ענינים, געזונט, השי"ת זאל אייך צוריקבאצאלן מיט כל טוב 

נחת און הרחבת הדעת, אריכת ימים, און אלעס וואס איר וואונטשט זיך, 

  מיט אייער גאנצע משפחה.

  א גוט געבענטשט יאר און א כתיבה וחתימה טובה.

  וכל המשפחה מרת ....., וואונטשט אייך



  )E03.012( 0177מכתב 

  לכבוד הרב לויפער, עד מאה ועשרים שנה

ליידער, האט דער באשעפער געזען פאר ריכטיג אוועקצונעמען מיין 

שותף און מיין בעסטן פריינט אין די גאנצע וועלט. ס'שטייט אז ווען א 

מאן פארלירט די ווייב איז עס ווי גלייך ער האט פארלוירן דעם בית 

המקדש, אבער ווען א פרוי פארלירט ח"ו א מאן, איז עס ווי גלייך זי האט 

  לוירן די גאנצע וועלט.פאר

  עס איז זייער אן אמת'דיג ווארט.

נאר אזעלכע מענטשן ווי איר מאכן זיך עכט צו טאן, און פרובירן צו 

  מאכן דאס לעבן אביסל גרינגער און ליכטיגער.

איך אייך פאר אלעמען וואס איר טוט  דאנקפון די טיפענישן פון הארץ 

שטער ראון וואס איר וועט ווייטער טון פאר מיר. זאל אייך דער אייבי

  צוריק צאלן טאפלט.

  גמר חתימה טובה. שנת אושר ועושר בריאות וכל טוב שבעולם.

  ווי עס שרייבט,

  זייער א פארביטערטע אלמנה

  מרת .....



  )E03.025( 0178מכתב 
 לכבוד הרב לויפער, 

איך וויל אייך באמת געבן א יישר כח פאר אלעמען וואס איר טוט פאר 

אונז און פאר גאנץ כלל ישראל. איך בין זיכער אז אייער פלאץ בביאת 

המשיח וועט זיין הערליך שיין. בשעת איך שרייב די ווערטער גיס איך 

  טרערן.

האט איר אונז  מיין טאטע איז נפטר געווארן און גראד דערנאך

געקאלט. איר האט אונז בכלל נישט געפרעגט קיין שום קשיות, 

גארנישט. איר האט נאר געוואלט העלפן. מיר קענען זיך ניטאמאל 

פארשטעלן פאר וויפיל משפחות איר טוט דאס. עס איז א זאך וואס 

ס'איז דא דערפאר א געברויך, און ס'איז אזוי שטארק געשעצט. אזא 

  כח אייך. גרויסן יישר

  יישר כח אייך. –פסח, וואכענטאג, שבת 

איר זאלט וויסן אז איר זענט א שליח פון אייבערשטן, נאר איר טוט 

אייער עבודת הקודש אזוי נאבל שיין. דער אייבירשטער שטאלצירט מיט 

  אייער שווערע ארבייט.

איר האט געקאלט. און תיכף נאכן ערשטן מאל איינקויפן האט איר 

אונז נאכאמאל געקאלט. אזא שיינעם דאנק פארן אונז מאכן פילן אזוי 

 א יישר כח. –באקוועם. באמת 

איר, אייערע מיטארבייטער, די נדבנים און די עסקנים, און אלע 

וכה זיין צו אייערע משפחות, און צוקונפטיגע משפחות זאלן אמת'דיג ז

זען בביאת המשיח בקרוב, און צו זיין בשמחה און געזונט ווילאנג ס'קומט 

  די ריכטיגע צייט דערפאר.

  כל טוב, תזכו למצוות, יישר כח פאר אלעמען.

  משפחת .....



  )E10.006( 0179מכתב 

 לכבוד הרב לויפער, עד מאה ועשרים שנה

ארויסהעלפן מיט די יום איך דאנק אייך זייער שטארק פארן מיר 

  טוב'דיגע און שבת'דיגע באשטעלונגען.

יעצט דארף איך שוין נישט אזויפיל, ווייל איך גיי (אפט, אבער נישט 

  אלעמאל) צו מיינע קינדער.

איך וועל זיין אינדערהיים אויף חול המועד, און איך גיי קאכן אויף יום 

  טוב.

  האטס א חג כשר ושמח.

  יישר כח,

  מרת .....


  )E15.005( 0180מכתב 

  גוט מארגן,

א גרויסן יישר כח פארן מיך איינשרייבן אינעם "קרן". אייער 

ברייטהארציגקייט ווייסט נישט קיין עק, און אייער הילף מאכט מיר אויס 

גאר אסאך. זאל אייך דער אייבירשטער בענטשן מיט אלע אייערע 

  באגערן סיי ברוחניות און סיי בגשמיות.

א קליינע דירה, און געווענליך נעם איך נישט אויף מיינע איך האב 

פארהייראטע קינדער פאר געסטעריי ביי מיר אין שטוב, נאר אנשטאט 

  דעם גיי איך צו זיי.

איז מיר ערלויבט זיי צו ברענגן די פלייש און פיש ווען איך גיי צו זיי 

  אויף שבת אדער יום טוב?

  יישר כח פאר אלעמען.

  מרת .....

 ---  

אז וואס  ,הערת המסדר. די מנהל האט גערופן די אלמנה און געזאגט

  מ'קאכט אינדערהיים קען מען נעמען אויפן חשבון פונעם קרן.



  )E15.001( 0181מכתב 

  לכבוד הרב לויפער, עד מאה ועשרים שנה

איך האב נארוואס באקומען דעם סידור וואס איר האט געשיקט, 

נאכדעם וואס איר האט אזוי ברייטהארציג אנגעבאטן אלע ערליי 

מאכלים, מצה און וויין. איך קלער ניטאמאל אז מ'האט נאך געקענט 

  כל הכבוד. –טראכטן פון שיקן נאך פראדוקטן 

ווי ס'איז צו  –אייער ארגאניזאציע טוט פיל מער און פיל טיפער 

  ערווארטן.

  זאלט איר און אייער משפחה זיין געבענטשט מיט כל טוב.

  איך וואונטש אייך א כשר'ן פסח מיט שמחה און געזונט.

 מרת .....


  )Y01.018( 0182מכתב 

  לכבוד הרב לויפער עמו"ש

מיט אפאר ווערטער וויל איך אייך באדאנקען פאר אייער 

וחסד וואס איר העלפט ארויס א גאנץ יאר און אויסערגעווענליכע צדקה 

בפרט לכבוד די הייליגע יום טוב פסח. איר ברענגט אריין א שמחת יום 

  טוב אין צובראכענע הערצער.

שטער זאל אייך העלפן צו גוט ראייער זכות איז זייער גרויס. דער אייבי

בעט, געזונט און פיל נחת און קענען ווייטער טוען אייער דערהויבענע אר

  עד ביאת גואל צדק במהרה בימינו אמן.

  א יישר כח

  מרת ......



  )E11.016( 0183מכתב 

  לכבוד די גאר געהויבענע נדבנים פונעם "קרן אלמנות ויתומים".

ווערטער קענען נישט אויסדריקן די דאנקבארקייט וואס איך פיל פארן 

אנגעוויזן דעם אייבערשטערס גוטסקייט, מיט דעם וואס ער האט מיר 

וועג צו זיין א 'נעמער' [מקבל] פון די ברייטהארציגע הילף וואס איר 

  שטעלט צו.

א דאנק אייער גוטהארציגקייט האב איך יעצט די מעגליכקייט צו 

לאדענען מיין טייערע משפחה צו מיר אויף א סעודה, אן די דאגה וויאזוי 

איך מוז זיך אפהאלטן איך וועל דאס קענען באווייזן, אדער באשליסן אז 

  פון רופן אפילו איינעם אויף א סעודה.

מיין אייניקל איז דאהי אין א סעמינאר און ס'איז פונקט יעצט איר 

טאג. איך האב איר איינגעלאדנט אויף א נאכטמאל מיט א -געבורטס

  רואיגקייט און מיט א שמחה! יישר כח.

מאל געווען די מיין משפחה וואקסט ב"ה הערליך שיין. איך בין אלע

באבע וואס יעדער האט ליב געהאט אריבער צו קומען. צוליב די הויכע 

רענט האב איך זיך געמוזט אריבערציען אין א קליינע דירה, און איך האב 

אויפגעהערט צו לאדענען מיין משפחה אויף א סעודה צוליב ענגשאפט 

  אין געלט.

ן אמאל. עס ברענגט א דאנק אייך, שפיר איך זיך אזויווי די באבע פו

מיר אזא נחת צו האבן א אינג פארפאלק ביי מיר און זיי דערלאנגען א 

געשמאקע סעודה, און דערביי האבן אן אינהאלטספולן פארברענג 

  אינאיינעם! יישר כח!

ווי פריער דערמאנט, זענען נישט פארהאן גענוג קיין ווערטער 

  אויסצודריקן מיין דאנקבארקייט.

רשטער בענטשן יעדן איינעם פון אייך מיט אסאך, זייער זאל דער אייבי

אסאך אידיש נחת, געזונט, פרנסה, און אלע ברכות פון א' ביז ת', מיט 

  אלעסדינג וואס איר קענט זיך נאר אמאל וואונטשן!

  אזא גרויסן יישר כח,

  מרת .....



  )Y02.007( 0184מכתב 

  לכבוד הרב לויפער נ"י

געפיל און א גרויסן דאנק פאר אייער הילף.  איך וויל אויסדריקן מיין

איר קענט אייך נישט פארשטעלן וואספארא הילף איז די פלייש, פיש, 

טשעק פאר מיר, ספעציעל פאר ימים טובים ווען די גאנצע משפחה 

  קומט.

דער איינציגער וואס קען אייך באצאלן איז נאר דער באשעפער אליין. 

אלעס וואס איר וואונטשט אייך, און דער אייבערשטער זאל אייך געבן 

געבן כח איר זאלט ווייטער קענען געזונטערהייט טון די גרויסע מצוה און 

  האבן נחת פון אייערע קינדער.

  א שיינעם, שיינעם דאנק און א גוט יום טוב.

  מרת .....





  הארציגע דאנק בריוו      216

  )Y06.004( 0185מכתב 

  לכבוד הועד, שיחי'

קומט נאר צו זאגן  –פון מאכן די פסח ארדער  –ביי דעם געלעגנהייט 

  א גרויסן יישר כח און חזק ואמץ נאכאמאל און נאכאמאל.

די זכות זאל ביישטיין סיי פאר די אנפירערס און סיי פאר די 

  מיטארבעטערס.

  א פרייליכן פורים און א כשר'ן לוסטיגן פסח.

  מרת .....



  )Y08.013( 0186מכתב 

  לויפער נ"י שליט"א.אל כבוד הרב אברהם 

  "א גוט געבענטשט יאר"

איך וואונטש אייך פון מיינע טיפעניש פון הארצן אז דער זכות זאל 

אייך ביישטיין, מיט וואס איר זענט עוסק אין דעם מצוה פון מחי' זיין 

לכבוד שבת ויום טוב, ה' יתברך זאל אייך באצאלן "כפלי כפליים", און 

זוכה זיין מחי' צו זיין די אלע נצרכים לכבוד  דער נדבן הצדיק זאל ווייטער

  שבת ויום טוב.

איך האב די אלע נעמען אינזינען געהאט ביי מיין תהלים זאגן, לכבודם 

  יעדער נאמען באזונדער.

  "ה' ימלא את כל משאלות לבינו לטובה"

  מרת .....



  )E21.008( 0187מכתב 

 לכבוד הרב לויפער,

  הערליכע ארבע מינים.מיינע הארציגע דאנקן פאר די 

עס איז ברוך השם אנגעקומען צייטליך, און עס איז זייער חשוב און 

 געשעצט.

  איך בין מתפלל פאר די הצלחה פון אייער עבודת הקודש.

  הצלחה רבה,

  מרת .....



  )E12.006( 0188מכתב 

 לכבוד הרב לויפער, און די עסקנים,

איר טוט! די  איך דאנק אייך זייער שטארק פאר אלעמען וואס

ברייטהארציגקייט און דער באשיידענער וועג וויאזוי איר באהאנדעלט 

  עס, איז אזוי שטארק געשעצט.

סיי א גאנץ יאר, און בעיקר אויף פסח, טוען מיר אזוי שטארק שעצן 

אלע אומזיסטע מאכלים, וויאויך אז אלעס ווערט געטאן אויף אן אופן 

אכ'ן אריינשיקן מיין פסח ארדער האב וואס מיר פילן באקוועם דערמיט. נ

איך אפילו באקומען א טעלעפאן קאלל פון אייך, זיכער צו מאכן אז איך 

  האב באשטעלט גענוג!

איך ווייס אז מיינע פריינט וואס בענעפיטירן אויך פון אייער פאנד, 

זענען אויך זייער דאנקבאר דערפאר, סיי א גאנץ יאר און נאכמער אויף 

  פסח.

שטער אייך בענטשן אז איר זאלט האבן די ראייבי זאל דער

מעגליכקייט ווייטער צו העלפן פאר אלמנות און יתומים אויף אזא 

  געהויבענעם וועג.

  מרת ..... ומשפחתה



  )E11.006( 0189מכתב 

  לכבוד הרב לויפער, שיחי'

איך דאנק אייך נאכאמאל פאר די וואונדערבארע מתנה פון פיש און 

איר שטעלט צו פאר אלמנות. עס איז ברוך ה' געווען א פלייש וואס 

קנאקעדיגע הילף פאר אונזער משפחה, און איך קוק ארויס פאראויס זיך 

  צוגרייטן אויף ראש השנה און די ימים טובים פון היי יאר אי"ה.

איך זאג תהלים פאר אייערע קינדער וואס ווארטן אויף די ברכה פון 

ת חנה פאר זיי ביים ליכט בענטשן יעדן קינדער. איך זאג אויך תפל

  , און איך וואונטש זיי אלע ברכות און נאך אפילו מער!'ספרייטאג צו נאכט

איך האב נישט חתונה געהאט ביז  וואס איך אליין האב מיטגעמאכט.

יאר אלט. דערנאך זענען די חדשים פארביי געלאפן,  30איך בין געווארן 

ערשטע קינד איז געבוירן געווארן ווען  און גארנישט האט פאסירט. מיין

יאר אלט ברוך ה', און איך האב זוכה געווען  33איך בין שוין געווען כמעט 

  ן אויף דער וועלט זעקס געזונטע קינדערלעך בלי עין הרע.עצו ברענג

איך דערצייל אייך מיין געשיכטע כדי צו געבן חיזוק פאר אייך און 

  אייער משפחה.

לה, איר זאלט דאס קלאר זעהן מיט אייערע אייגענע אין רע בא מלמע

  געזונטע, וואונדערבארע, הייליגע בעיביס! –אויגן אינעם נייעם יאר 

  כתיבה וחתימה טובה, לשנה טובה ומתוקה

  אן אלמנה, מרת .....



  )Y01.019( 0190מכתב 

  לכבוד די חשוב'ע הרב לויפער עמו"ש

אומשאצבאר! איר זענט א שליח פון אייער וואוילטעטיגע ארבעט איז 

די רבונו של עולם צו קענען מיט הרחבת הדעת אריינברענגען שבת, יום 

  טוב, און אין וואכן אין שטוב.

אייער מהודר'דיגע אתרוג און לולב האבן צוגעגעבן צום שמחת יום 

  טוב.

שטער אייך צוריקצאלן כפל ראין דעם געוואלדיגן זכות זאל דער אייבי

מיט פיל ברכות, געזונט און נחת, און מיר זאלן שוין זוכה זיין כפליים 

  בקרוב אנטקעגן משיח צדקינו צו גיין בב"א.

  מרת .....

  א דאנק



  )Y04.001( 0191מכתב 

  צו די חשובע ארגאניזאציע פון קרן אלמנות ויתומים!

פון טיפן הארצן וואונטשן מיר א גרויסן ישר כח פאר די וואונדערליכע 

  פלייש און ארבע מינים. –שטיצע פון פיש 

  השי"ת זאל העלפן מיט אלעם גוטן.

  מרת .....


  )Y10.001( 0192מכתב 

  לכבוד הרב לויפער שליט"א

איך וויל נעמען די געלעגנהייט אייך צו באדאנקען פאר די חסד וואס 

האט באשטעלט, וויבאלד איך האב זיך נישט אזוי גוט געשפירט איר 

במשך די ווינטער חדשים האב איך געפעלט פון ארבעט, ווען איך האב 

דערהאלטן די 'קונטרס' האט עס מיר מחזק געווען, די קינדער וואס 

קומען צו מיר אויף יום טוב אי"ה האבן דאגות מיט די געזונט פון זייער 

סה זארגן, אייערע פראגראם וועט לייכטער מאכן פאר אקאונט און פרנ

אונזער משפחה, איך דאנק אייך און די אלע וואס זענען משתתף מיט 

  אייך מיט ברכות פון שמחה געזונט פרנסה בהרחבה, נחת ישועות...

  מרת .....


  )E02.027( 0193מכתב 

  לכ' הרב לויפער, עד מאה ועשרים שנה

באדאנקן פאר דעם הערליכן יום טוב פעקל? עס וויאזוי קען איך זיך 

ן דעם, וואלט איך זיך נישט אָ –איז געווען א געוואלטיגע הילף פאר מיר. 

  געקענט קיין עצה געבן.

זאל הקב"ה שיקן פאר אייך און אייער משפחה און פאר אלע אייערע 

  וואונדערבארע עסקנים, א גוט יום טוב און א געזונטע נחת.

  ל...!!שתם ספעעס איז נישט ס

 מרת .....
 

  )E03.007( 0194מכתב 

  לכבוד הרב לויפער, עד מאה ועשרים שנה

אונזער יום טוב'דיגער טיש איז געווען אנגעפילט מיט געשמאקע פיש, 

טשיקן און פלייש פון די ברייטהארציגע "צדקה קרן" וואס איר ערלויבט 

  אונז איינצוקויפן אין פלעטבוש.

אויך די אנדערע זאכן, זענען געווען א  קארטאפל, ווידי אייער און 

  געוואלדיגע הילף.

קינדער קענען נישט קומען, האב איך אבער  חתונה געהאטעכאטש די 

דאך פיר קינדער אינדערהיים, און מיר האבן געהאט א שמחת יום טוב אן 

  קיין דאגות...

  כל טוב, יישר כח,

 מרת .....


  )E03.032( 0195מכתב 

  לכבוד הרב לויפער, עד מאה ועשרים שנה

איך וויל לויבן דעם רבונו של עולם פאר'ן אייך שיקן אלס א שליח צו 

'ספעציעלע געברויכן' טעכטער אויף  2העלפן פאר מיר און פאר מיינע 

  יעדן שבת, פאר אונזערע געשמאקע מחי'דיגע מאכלים וואס מיר עסן.

עס זענען נישט פאראן גענוג ווערטער אויסצודריקן מיין שלווה 

געפיהל פאר דעם וואס איר האט געטאן פאר מיין משפחה. אונזער 

באליבטער טאטן אין הימל ווייסט גענוי וואס איר טוט און נאר ער קען 

און ווען ער צאלט צוריק באצאלט ער בשלימות! ער  –אייך צוריק צאלן 

  סטן אופן!טוט עס אויפן בע

דאס נייע יאר איז שוין כמעט דא, און נאכאמאל, איך דאנק אייך פאר 

  אלע הילף וואס מיר באקומען.

  א גוט געבענטשט זיסע יאר! מיט שמחות און געזונט!

  מרת .....
  

  )E10.008( 0196מכתב 

 הרב אברהם לויפער שליט"א,

איך האב באקומען די פארשריפטן און אנווייזונגען בנוגע די ספעשל 

  פסח חלוקה, וואס איר האט די זכי' צו זיין דער אנפירער דערפון.

געהאט אין  חתונה צוויי טעכטער נאכנישט אלס אן אלמנה (מיט

שטוב), בין איך גרינגערהייט בארעכטיגט דערצו. נאר וואס דען, כאטש 

איך בין בכלל נישט רייך, קען איך מיך ברוך ה' פארזארגן זיך אליין און 

  מיין משפחה, ווען נייטיג.

די עבודה וואס איר טוט מאכט א געוואלדיגן איינדרוק, נישט נאר אין 

איר גרויסקייט, נאר אויך די ארגאניזירונג און פעסטע פארשריפטן 

שפיטאל, און פארן  אין באזוכן דערפון. סאטמאר איז באקאנט פאר גיין

אזוי ווי איך האב פערזענליך בייגעוואוינט זייענדיג אין ניו  –טיילן צו עסן 

  יארקער שפיטעלער במשך די פארלאפענע יארן.

איז אסאך מער ווי א מענטש קען דערהייבן,  וואס איר טוט אויף פסח

דערצו ווערט עס געטאן אזוי געשיקט און מיט א וואונדערבארע כאון נא

  כבוד הבריות.

בריוו, בין איך אבער שטארק  כאטש ס'איז נישט געווען א שנאר

גערירט געווארן אריין צו שיקן א מעסיגע ביישטייערונג אויף קמחא 

  דפסחא פון היי יאר.

א איז עס, בחסדי השם יתברך. דערפאר, בזכות פון זיין א נושא אט ד

בעול עם חברו, בין איך מתפלל צום אייבערשטן ער זאל מיך בענטשן אז 

כ'זאל ווייטער קענען זיין זעלבסטשטענדיג, און אז מיינע טעכטער זאלן 

  טרעפן זיווגים הגונים בקרוב.

צוהאלטן און שטער אייך געבן די שטארקייט אנרזאל דער אייבי

ממשיך זיין אייער עבודת הקודש, מיט ווייטערדיגע ברכה והצלחה, עד 

  מאה עשרים שנה.

 מרת .....



  )E14.002( 0197מכתב 

ביטע נעמט אן מיין הארציגן יישר כח פאר אלעמען וואס איר  -א גוטן 

  טוט, מיט אזוי פיל מחשבה און סענסעטיוויטעט.

אומפארגלייכבארע גוטסקייט האט מיך אייער שווערע ארבייט און 

באפרייט פון א ריזיגן עול. איר האט לייכטער געמאכט מיינע דאגות, און 

  געמאכט אז מיין לעבן זאל זיין א סאך גרינגער.

זאל דער אייבירשטער בענטשן יעדן וואס איז עוסק אין דעם 

  אומגעהויערן חסד, מיט ברכות, הצלחה, נחת, שלום און געזונט!

  אמאל, א גרויסן, גרויסן יישר כח!נאכ

  מרת .....


  )Y21.019( 0198מכתב 

  לכבוד משפחת לויפער עמו"ש

עס איז נישט דא גענוג טינט און ווערטער ענק צו באדאנקען פאר אלע 

צדקות. עס איז נישט גענוג וואס מיר באדאנקען מיר האבן נישט גענוג 

אלמנות הערצער. השי"ת ווערטער וואספארא שמחה איר לייגט אריין אין 

זאל ענק באצאלן אלעס. מיר וואונטשן אייך אסאך הצלחה ווייטער און 

לאנגע געזונטע יארן ביז משיח'ס טאג. א גוט געבענטשט יאר א זיס יאר 

אסאך נחת. נישטא נאך אזא ארגענעזאציע ווי אייערס. השי"ת זעט דאס 

  אלעס און וועט אייך זיכער באצאלן.

  געבענטשט יאר מיט אלעס גוטן.א גוט , כל טוב

  וואונטשט משפחת .....


  )Y02.022( 0199מכתב 
  לכבוד הרב לויפער שליט"א

א גרויסע יישר כח פאר אלעס וואס הרב לויפער האט געטון פאר מיר, 

מיין משפחה און אלע אלמנות. מיר קענען צוגרייטן רואיג פאר יום טוב 

  און פיש.און שבת און סערווירן די בעסטע פלייש 

בלי גוזמא, איך דאווען כמעט יעדער טאג פאר הרב לויפער והמנדבים 

  און זייער משפחה (בפרט .....).

דער רבש"ע זאל בענטשן הרב לויפער והמנדבים מיט געזונט, נחת, 

  פרנסה וכל טוב !

  כתיבה וחתימה טובה!

  מרת .....


  )Y07.012( 0200מכתב 

חשובע לייט, דער רב שליט"א  לכבוד די חשובע ארגאניזעישן, אלע

  וכל העסקנים החשובים לאו"ט.

תודה לכם אישי החסד שאתם חושבים עלינו כל  –באתי להכיר 

  השנה.

  תודה על הדגים והבשר של כל השנה.

  תודה מיוחדת על הארבע מינים לסוכות.

  ותודה על כל הטרחות שהיתם עסוקים בהם.

  וכל משפחותיכם. שה' ישלם לכם בכפל כפליים, ה' ישמח אותכם

  שנה מתוקה

  שנת גאולה וישועה.

  מרת .....


  )E03.003( 0201מכתב 

  גמר חתימה טובה, גוט יום טוב

  לכבוד הרב לויפער שיחי'

ווערטער קענען נישט שילדערן די הכרת הטוב פאר אלעמען וואס איר 

טוט, צו ערלויבן פאר א מענטש צו גיין איינקויפן ווי 'א מענטש' און 

קיינמאל נישט שפירן אומבאקוועם. איך בין פשוט ערשטוינט פון דעם 

  חסד וואס קומט ארויס פון אייער משפחה.

- צו פארלירן א מאן אין סיי וועלכן עלטער איז שווער. דער ברויט

געווינער און קרוין פון די משפחה איז נישטא. איר האט עס געמאכט פאר 

  ער האבן פיש און פלייש אלעמאל.גרינג, נישט צו דארפן זיך זארגן איב

שטער געבן פאר אייך און אייער משפחה א סאך רזאל דער אייבי

געזונט, נחת, שמחה און כח ווייטער ממשיך צו זיין דעם מורא'דיג 

  וואונדערבארן חסד.

  יישר כח פאר אייך נאכאמאל און נאכאמאל

  מרת .....


  )E11.017( 0202מכתב 

  ימים טוביםלכבוד הרב לויפער, לאורך 

איך וויל אייך אויסדריקן א "יישר כח" פאר די הערליכע לולב און 

  אתרוג וואס איך האב באקומען אויף סוכות.

איך קום אהיים און דער לולב און אתרוג איז געשטאנען ביי מיין טיר. 

איך בין געווען דורכאויס איבערראשט אז איר האט עס מיר געשיקט 

סט אז איך ישטעלט, און אז איר האט געווכאטש איך האב עס נישט בא

  נוץ א יאנעווער אתרוג.

הקב"ה זאל אייך ווייטער שענקן פיל הצלחה אין אייער ארבייט. משיח 

  וועט אי"ה דא זיין גאר אינגיכן.

א שיינעם דאנק פאר די רייכע באטראכטונג, בפרט אין די יעצטיגע 

  צייט פון יאר.

  מרת .....


  )E08.006( 0203מכתב 

  לכבוד הרב לויפער שליט"א

  ולכבוד אלע וואס זענען עוסק אינעם "קרן", שיחיו

עס איז זייער שווער צו זאגן א ריכטיגן "יישר כח" פאר די געוואלדיגע 

  חסד וואס איר טוט פאר אונז אלע.



  261  הארציגע דאנק בריוו

איך שרייב אייך דעם בריוו מיט טרערן אין די אויגן. איך בין אזוי 

וויאזוי הקב"ה האט אייך געמאכט א שליח איבערגענומען פונעם וועג 

  אונז צו העלפן אויף אזא בכבוד'יגן וועג, מיט אזא אמת'דיגע אינטערעסע.

די ווארימקייט וואס שפירט זיך יעדעס מאל וואס מיר לייענען אייערע 

בריוו וואס איר שיקט, גיט אונז דעם געפיהל אז איר זארגט זיך טאקע 

  פאר אונז.

יך מאך א באשטעלונג ביי ....., ביי ..... און ביי ....., יעדעס מאל וואס א

פיל איך ווי גלייך איך דארף אייך פערזענליך טעלעפאנירן אייך צו 

  באדאנקן.

איר אלע זענט מקיים דעם פסוק (תהלים מ"א) "אשרי משכיל אל 

  דל".

  אשריכם בעולם הזה וטוב לכם בעולם הבא.

  יישר כחכם, יישר כחכם, יישר כחכם.

  ל טוב, משפחת ...כ


  )E03.035( 0204מכתב 

  לכבוד אונזער חשובן הרב לויפער, עד מאה ועשרים שנה

איך קען ניטאמאל אנהייבן צו דאנקן דעם רבונו של עולם פאר די 

וואונדערבארע ארגאניזאציע וואס ווערט אנגעפירט אזוי הערליך שיין 

 דורכ'ן הויכגעשעצטן הרב לויפער!

סענסעטיווקייט, אז די געשעפט אייגענטימער באהאנדלן מיט אזא 

 מיך מיט די זעלבע איבערגעגעבנקייט וואס ער באהאנדלט אנדערע!

וויסנדיג אז ס'איז שוין באלד שבועות, שפיר איך א פריווילעגיע צו 

האבן געשמאקע עסנווארג צו עסן פאר מיר און מיינע קינדער. איך קען 

! ווי דאנקבאר איך בין צום באשעפער, און צו דאס נישט גענוג אויסדריקן

 אייך!

דער אייבירשטער, מיט זיין געוואלטיגע אהבה און גוטסקייט, זאל 

אפהיטן אייך און אייער הערליכע משפחה, און זאל אייך שענקן נאר דאס 

  בעסטע!

  ג.פ.ן. געזונט. פרנסה. נחת!

  פון אלעס גוטן! א גוט יום טוב!

  מרת .....


  )Y01.021( 0205מכתב 

  לכבוד הרב לויפער און סטעף

  א גרויסן יישר כח תזכו למצוות און אלע ברכות.

אויב מעגליך צו האבן דעליווערי איז עס זייער א גרויסע הילף אי"ה 

  ווען איר קענט איז גוט.

  ביטע רופן פארן קומען צו זיכער מאכן אז מען איז אינדערהיים.

  פרייליכן פסח א דאנק פון פאראויס און כשר'ן און

  מרת .....


  )Y02.008( 0206מכתב 

  לכבוד הרב ר' אברהם לויפער שליט"א

וואס איר טוט איז  ,עס איז נישטא גענוג טינט צו שרייבן

.. השי"ת זאל אייך צוריק .אומבאשרייבלעך..... מיט אזא ברייטקייט ב"ה

  באצאלן מיט כל טוב.

אייער גאנצע משפחה איר זאלט האבן א גוט געבענטשט יאר, מיט 

  לאורך ימים ושנים טובים.

  השי"ת זאל אייך בענטשן מיט אלע גוטע ברכות.....

  מרת ....., מיט דאנקבארקייט

 א כתיבה וחתימה טובה



  )Y02.038( 0207מכתב 

  לכבוד "אנשי הקרן", שליט"א

א גרויסע יישר כח פאר אלעס, אפילו אויב ס'דא אזא איבערקערעניש 

  אין די וועלט.

  תזכו למצוות! דער זכות זאל אלעמען ביישטיין.

  חג כשר ושמח

  ממשפחת .....



  )Y07.015( 0208מכתב 

 מפעל אלמנות ויתומים –לכבוד די חשובע ארגאניזאציע 

"יישר כח"! איז א ארימע ווארט, ארויסצוגעבן וואס עס מיינט די 

וויסנדיג אז רואיגקייט וואס איר האט אריינגעברענגט אין שטוב ביי אונז, 

  פון דעם קען מען קויפן וויפיל עס פעלט אויס.

נאר דאס וויסן אליינס, אז מען קען... האט שוין געמאכט רואיג!!! די 

קאכן אויף שבת... איז געטוישט געווארן פאר א שמחה.... און 

געשמאק.... דאס האט פארדעקט פאר אלע אנדערע זאכן פון וואס עס 

  האט געפעלט....

בירשטער זאל אייך בענטשן, פון זיין פולע האנט.... מיט כל דער איי

  טוב וטוב! איר זאלט אייביג קענען געבן.... מיט פולע השפעות.

  יישר כח!

  משפחת .....



  )E10.047( 0209מכתב 

 .לכבוד די וואונדערבארע, אומגלויבליכע, הייליגע שלוחים פון הקב"ה

ביז היינט. איך האלט די ביטע זייט מיר מוחל פארן נישט שרייבן 

עשיקט, אין די האנט. פינקל'דיגע, הערליכע לולב וואס איר האט מיר ג

אויסגעצייכענטער אתרוג האב איך ווייטער געגעבן, כדי  דער אבסאלוט

 עס זאל ממשיך זיין אייער קייט פון מצוות, מ'גייט מאכן דערפון אתרוג

  דזשעלאו.

און מיין מאמע האבן איך האב נישט די ווערטער. ווען איך 

אונדערליכע ארבע מינים דעם ואויפגעמאכט די טיר איבערצונעמען די ו

געוועזענעם סוכות, האבן מיר געמיינט אז ס'איז זיכער א טעות. מיר האבן 

געקלערט: ניין, דאס מוז זיין אז מ'האט עס געשיקט פאר עמיצן אנדערש. 

  ווער קען אונז דען שיקן אזא זאך?

האט מען אונז פארזיכערט אז, ניין, עס איז שוין  אבער נאכדעם

גארנישט קיין טעות. עס איז געשיקט געווארן דווקא פאר אונז, ווי אויך 

פאר נאך אנדערע פרויען וואס זענען ליידער עלנד. מיר זענען ערשטוינט 

געלט פאר  וי סאךגעווארן. ווער איז דער וואס האט אויסגעגעבן אז

 –ענען ניטאמאל! דער ענטפער, ווי אלעמאל, איז מענטשן וועמען זיי ק

אידן! קינדער פון רבונו של עולם וואס האלטן נישט צוריק קיין שום זאך 

ביים פארזיכערן אז די יעניגע וועמען ס'איז אוממעגליך צו הייליגן צו זיין 

דעם אייבערשטן'ס מצוות, זאלן עס פארט קענען מקיים זיין, אויף א 

 מחה'דיגן אופן.בכבוד'יגן און ש

דער פאקט אז עס קומט פון אזעלכע וואס ווייסן ניטאמאל ווער מיר 

שטער ערווארט פון רזענען, איז שטוינענד. דאס איינציגע וואס דער אייבי

אונז איז מ'זאל זיך ליב האבן איינער דעם אנדערן, אפגעזען פון אונזער 

עפרעגלט אין זיין פאזיציע, אזוי ווי דעם בעל שם טוב'ס טאטע האט איינג

זון. איך האב א נאמען געגעבן פאר מיין איינציגן זון לוי יצחק, כדי ער זאל 

  אויך באזיצן די נאבעלע מדה פון אהבת כל ישראל.

מיין מאמע איז שוין אן אלמנה פאר זייער זייער לאנגע יארן, און איך 

יגע יאר. איך דאנק דעם אייבערשטן אומצאל 19בין שוין אן עגונה פאר 

מאל, אז ער האט מיר געשאנקן די געוואלדיגע ברכה צו האבן א קינד 

בעפאר "די" זאך האט זיך אגעהויבן. איך פיל זיך אזוי געבענטשט, מער ווי 

  אנדערע וואס קענען רח"ל ניטאמאל האבן קינדער.

*  *  *  

מיין מאמע לעבט אויף סאשל סעקיוריטי, און איך וויל איר זאלט 

איר טוט פאר אונז. איר האט אונז נישט נאר געשיקט די  באגרייפן וואס

ביליגסטע ארבע מינים, איר האט אונז געשיקט דעם הערליכסטן סעט 

וואס איך האב נאר אמאל געהאט די ברכה צו זען פאר די אויגן!!! הלוואי 

  וואלט איך עס געקענט פרעזערווירן אויף אייביג!!!

די הייליגע נשמות אין וועמענס אין אייער זכות, און אין זכות פון 

שטער ראנדענק איר טוט די אויסערגעווענליכע מצוה, זאל דער אייבי

געבן פאר אייך און אייערע משפחות אלסדינג וואס איר ברויכט האבן 

אים צו דינען גרינגערהייט און מיט פיל שמחה! און א רפואה שלימה, 

מד, מיט א זכות אויף גרינגע און אויסגעצייכענטע שידוכים, ללמוד ולל

  סדינג!!!אלדער וועלט און לעולם הבא, ברכה והצלחה רבה אין ממש 

  מיט ענדלאזע הכרת הטוב און גרויס אהבה,

  מרת .....



  )Y21.005( 0210מכתב 

 א גוט געבענטשט יאר!

ס'איז א געוואלדיגע שיינע זאך, אן אמת'דיגע זכי' נאך מיט אזא שיינע 

זאל קענען געבן פאר די קינדער פלייש לכבוד יום געדאנק .... די מאמע 

טוב! נישט נאר אז די קינד זאל האבן .... די געפיל פון קענען געבן פאר 

  קינדער איז געוואלדיג, די זכות זאל אייך ביישטיין אין ביידע וועלטן אמן.

לולב איז נישט געוועזן אקטועל דאס יאר ווייל די קינדער -די אתרוג

  ענגט אבער די געדאנק איז זייער גוט געפאלן.האבן מיטגעבר

  א גרויסן יישר כח

  א דאנקבארע מאמע

 מרת ......

  מיט אלע ברכות באגלייט.



  )Y08.010( 0211מכתב 

 לכבוד הרב לויפער שליט"א

איך האב נישט גענוג קיין ווערטער וויאזוי אייך צו באדאנקען פאר די 

בע"ה איך האב ביי מיר א  אלע צרכי יו"ט וואס איר האט צוגעשטעלט.

גרויסע עולם, וואס קומט אויף פסח און איך קען זיך צושטעלן ב"ה מיט 

  אזא רחבות.

זאל אייך און אלע צוהעלפער דער אייבירשטער העלפן מיט אלע 

אייערע געברויכענישן מיט לאנגע געזונטע יארן מיט כל טוב וטוב און 

עיה"ק ונאכל שם מן הזבחים טאקע זוכה זיין נאך דעם יאר אין ירושלים 

  ומן הפסחים אכי"ר.

  מרת .....


  )Y08.026( 0212מכתב 

  צו די חשובע "קרן אלמנות"

עס איז נישט דא קיין ווערטער אייך צו באדאנקן אויף אייער גרויסע 

  מצוה וואס איר טוט א גאנץ יאר......

  נאר דער אייבערשטער קען עס באצאלן.

קאך פאר שבת, האב איך אייך אינזין, און יעדע ערב שבת, ווען איך 

  בכלל דאס איז א זאך וואס גייט מיט, א גאנצע וואך, לאורך כל הדרך.

הרב לויפער, אייער ארבעט איז אין לשער, איר כאפט אסאך זכותים 

  לפני יום הדין.

דער אייבערשטער זאל העלפן איר זאלט האבן א געזונטער יאר מיט 

נצע משפחה, און קענען ווייטער מאכן א נחת אסאך נחת, איר מיט די גא

רוח פארן באשעפער, מיט מצוות און מעשים טובים, און מיר זאלן אלע 

  זוכה זיין לקבל פני משיח צדקנו במהרה בימינו אמן.

  א כתיבה וחתימה טובה

  מרת......



  )Y07.023( 0213מכתב 

  שליט"א....איך פרוביר זיך פארצושטעלן די וואגשאל פון הרב לויפער 

מלאכים לויפן און שלעפן פיל פעק. וואס ליגט אין דעם? הויפנס 

, טשיקן ראל, שיין CAPONSפרישע טשיקן פלייש, בהמה פלייש, 

  געשניטענע בייליק, און די ליסטע איז נאך לאנג, לאנג.

דאס אלעס דארף מען רעכענען אין די טויזענטערס! לויט וויפיל צאל 

  מחי'. נפשות הרב לויפער איז

די מלאכים רוקן אריין פילע סלייסעס סעלמאן פיש צוגעשטעלט 

  ספעציעל לויט יעדנ'ס פארלאנג.

די וואגשאל קען נישט דערהייבן די וואג, אבער ווארט.... עס קומען 

צופליען באקסעס מיט פאטעטאס, עפל, זעק צוויבל, קעסטלעך אייער, 

  מהודר'דיגע מצות!!גרעיפ דשוס, וויין, און די שענסטע פון אלעם, 

איבער אלעם איז די גוטע געפיל מיט וואס דאס ווערט באגלייט ווי 

  מ'זוכט נאר אנטקעגן צוקומען און דערפרייען אידישע קינדער!!

אין זכות פון די ליכטיגקייט וואס איר שיינט אריין אין אידישע 

שטובער, זאל השי"ת אייך צוריקבאצאלן מיט שמחה ונחת, הרחבת 

  געזונט, און אלע גוטע השפעות.הדעת, 

  א כתיבה וחתימה טובה!!

  מרת.....



  )E10.056( 0214מכתב 

מיין נאמען איז מרת ..... איך וואוין אין ....., איך בין א מאמע אליין מיט 

קינדער, ברוך השם. טייל פון זיי האבן שוין חתונה געהאט, און טייל  12

..... ארגאניזאציע, זיי האבן מיר געגעבן זענען נאך אליין. איך געהער צו די 

  אייער נאמען און נאמבער צו באקומען פיש און פלייש.

  יישר כח!! –דאס איז די בעסטע זאך וואס איז סיי ווען געשען 

איך ווייס אז דער שבת ווערט אונז פארזארגט, און דאס זעלבע איז 

פילט זיך כמעט מיט נאכטמאל. איך וויל אייך אמת'דיג איבערגעבן אז עס 

  אזוי ווי ביי יעדן איינעם.

וועג. ווען זיי -איך האב צוויי זוהן וואס פירן זיך אויף אן אנדערן לעבנס

קומען אויף שבת אדער אויף א נאכטמאל, איז אלעמאל דא עפעס א 

מחיה'דיג פאר זיי. איין זוהן האט מיר געזאגט "מאמע, איך בין געקומען 

האסט עפעס?" יענע וואך האב איך  – נאך אביסל פלייש אויף שבת

ליידער נישט געהאט, אבער די קומענדיגע וואך האב איך ברוך השם יא 

געהאט. ער האט זיך אראפ געזעצט פאר א סעודה יענעם שבת, און ער 

  האט מיך באדאנקט מיט א ווארימע ליבשאפט.

 צו זיין אין אזא פאזיציע וואו איך געפין זיך איז אויסערגעווענליך

שווער, און צומאל זייער טרויעריג, אבער דער פאל האט עס מיך געמאכט 

  אויסזען און פילן אינגאנצן אנדערש.

יעצט קומט ער שוין יעדע וואך פאר אביסל שבת'דיגע מאכלים. דעם 

  גאנצן קרעדיט דערפאר קומט זיך פאר אייער ארגאניזאציע.

ין געבענטשט מיט איך קען אייך נישט גענוג דאנקן, איר זאלט אלע זי

  געזונט, נחת, ישועות און פרנסה.

  נאכאמאל, א גרויסן יישר כח אייך,

  מרת ..... און איר משפחה



  )E12.011( 0215מכתב 

לכבוד הרב לויפער שיחי' עד מאה ועשרים שנה, און דער קרן אלמנות 

  ויתומים.

 פון די טיפענישן פון הארץ באדאנק איך זיך צו אייך פאר אלע חסדים

וואס איר טוט מיט מיר. עס הייבט אויף אונזערע געמיטער, און עס 

  ברענגט אריין אין אונז א דערלייכטערונג און פרייליכקייט.

זאל דער אייבירשטער אייך בענטשן און אייערע משפחות מיט אסאך 

  ברכה, הצלחה און נחת.

ביטע נעמט אן פון מיר די בייגעלייגטע צדקה און מעשר. ווען איך 

אב די מעגליכקייט בין איך גליקליך מנדב צו זיין פאר אזא ווערטפולע ה

  צוועק.

  לעילוי נשמת מיין מאן, ר' .....

  מיט שעצונג, מרת .....


  )Y08.020( 0216מכתב 

  לכבוד ר' אברהם לויפער עמו"ש.

  און         ,  אויסצודריקן  אונזער  שעצונג חוב א  מיר  פילן   יאר  נייע  די צו 

אנערקענונג צו אייער געטריישאפט און פונקטליכקייט, וואס טוט אונז 

  באמת זיין א שטארקע הילף.

השי"ת זאל אייך באצאלן, ווי אויך די נדבנים, צו א ליכטיג, פרייליך 

  געבענטשט יאר!

  וואונטשט, משפ' .....



  )Y02.018( 0217מכתב 

  לכבוד הרב ר' אברהם לויפער שליט"א

אוממעגליך אראפצושרייבן די דאנקבארקייט... די גרויסע עס איז 

  חסדים וואס איר טוט איז אומשאצבאר...

נאר השי"ת קען דאס צוזאמנעמען און שענקן צוריק פאר אייך אלעס 

  גוטס....

  השי"ת זאל אייך בענטשן מיט אלע גוטע ברכות....

ן איר זאלט האבן אריכות ימים ושנים טובים און א גליקליכע לעב

  צוזאמען מיט די גאנצע משפחה.

  א כתיבה וחתימה טובה וואונטשן אייך

  מרת .... וכל המשפחה



  )Y02.055( 0218מכתב 

  לכבוד הרב לויפער שליט"א

די שמחת יו"ט און אויך א גאנץ יאר וואס איר האט אונזער משפחה 

 מהנה געווען, וועט אייביג בלייבן אין אונזערע זכרונות און תפילות, און

מיר וועלן ווייטער מתפלל זיין פאר אייער חשובע משפחה, קינדער און 

  אייניקלעך שיחי'.

השי"ת זאל העלפן איר זאלט זען אסאך אידיש נחת פון די גאנצע 

  משפחה שיחי'!

  וואונטשט, משפ' .....


  )Y07.019( 0219מכתב 

  כבוד הרב ר' אברהם לויפער שליט"א ומשפחתו:

די וואונדערליכע שליח פון אויבערשטן, וואס  איך וויל באדאנקען פאר

שטעלט אונז צו מיט אזא געטריישאפט און הארציגקייט, אזעלכע 

פרייליכע שבתים בכלליות, און בפרט די אויסנאם ברייטהארציגע ימים 

טובים, ווי מען קען פראווענען די סדרים און סעודות, און צוזאמען 

קלעך. ווי אויך די מהודר'דיגע ד' פארברענגען מיט די קינדער און אייני

  מינים, אן קיין ווייטאגליכע זארג פון כסף מנלן.

מיט אזא רואיגקייט, לעכטיגקייט און פרייליכקייט האבן מיר דעם יום 

טוב פארברענגט, מיט שבת אחים גם יחד. ווי איר שטעלט צו א שפע פון 

  פיש, פלייש, מצות, מיט נאך, בהרחבה.

יך בין זייער באנומען געווארן, עס איז מיר זייער א עקסטערע דאנק, א

צום הארץ די יום טוב מתנה. די אויסנאם שיינע פראקטישע סידור'ל מיט 

א לעכטיגע גרויסע שריפט, וואס איז זייער פראקטיש און קומט מיר 

  צוניץ טאג טעגליך.

  פון וואו קען מען נעמען די ווערטער צו באדאנקן אייך מיט די נדבנים.

ל השי"ת אייך מיט די משפחה באגיסן מיט די ברכה פון יצחק זא

אבינו, "מטל השמים ומשמני הארץ וכו". מיט געזונט, נחת דקדושה, 

הצלחה, ברייטע פרנסה און מיט וואס אייער הארץ באגערט זאל השי"ת 

  אייך דאפלט ערפילן.

  מיט דאנק,

  מרת.....



  )E11.025( 0220מכתב 

עסקנים וואס ערמעגליכן די עבודת הקודש פון צו אלע וואונדערבארע 

  "קרן אלמנות ויתומים", דורך די הילף און ברכות פון הקב"ה.

ווען איך פלאן אויס די מעניו פאר די גאנצע וואך, גיט עס מיר אזויפיל 

רואיגקייט צו וויסן אז א דאנק אייער וואונדערבארע ארגאניזאציע האב 

יין צו עסן אויף מיין טיש. די בעסטע איך די שלוות הנפש אז ס'וועט ז

עסן! איך ווייס אז איך קען איינלאדענען מיינע אייניקלעך אויף נאכטמאל, 

און דורכדעם פארזיכערן אז אונזער צוגעבינדענקייט וואקסט נאך 

שטארקער ב"ה, דורכדעם וואס מיר פארברענגען אינאיינעם איבער א 

  סעודה.

חתונה, ווערן זיי אזוי פארנומען אז עס וויבאלד מיינע אייניקלעך האבן 

קען דורכגיין וואכן וואס איך זע זיי נישט. אבער אויף דעם וועג, א דאנק 

דעם "קרן", קען איך וויסן אז מיר וועלן זיך זיך זען איינע דעם צווייטן, 

איבער א שטיקל סעלמאן פיש אדער נאכטמאל מיט טשיקן, אויף א 

ברוך השם. ווייל זיי קומען צו מיר אין די  רואיגן און ליבליכן שטייגער

  דירה, האבן מיר הנאה פון די פריוואטע צייט אלע אינאיינעם.

דאס איז זיכער אז איך דאווען מיטן גאנצן הארץ פאר יעדן איינעם פון 

אייך, אז הקב"ה זאל אייך בענטשן מיט געזונט, נחת, פרנסה און אלע 

  ברכות פון א' ביז ת'!

  סן דאנק פאר אייך, מיט שעצונג, מרת .....זייער א גרוי

זאלן מיר הערן נאר גוטע בשורות אז אונזערע תפלות זענען נתקבל 

 געווארן.



  )E02.039( 0221מכתב 

  לכבוד הרב לויפער שליט"א

א גרויסן יישר כח אייך, פאר די ברייטהארציגע שטיצע יעדע וואך 

  לכבוד שבת!

אויפצונעמען אויף געסטעריי מיין איך האב געהאט די מעגליכקייט 

געהאטן זון און שנור בדרך כבוד, און איך האב הנאה געהאט צו - חתונה

  האבן פלייש און פיש אן קיין דאגות.

זאל הקב"ה אייך בענטשן מיט אייער משפחה, מיט הצלחה, געזונט, 

  פרנסה, אידיש נחת, וכל טוב תמיד.

  מרת .....



  )E03.002( 0222מכתב 

  הרב לויפער שיחי',לכבוד 

ווערטער קענען נישט פארשטיין געבן אונזער הכרת הטוב פאר אייער 

  וואונדערבארע ברייטהארציגקייט פאר אונז!!

איר האט נישט קיין השגה ווי שטארק בייהילפיג די אלע זאכן זענען 

ובפרט אין אונזער מצב, וואס געלט איז זייער ענג און דאך  –פאר אונז 

ייטער צוגרייטן אויף שבת און יום טוב, פאר אונזערע קינדער קענען מיר וו

  בנחת און בכבוד!!

  עס העלפט אונז שפירן ווי אונזער לעבן איז 'נארמאל'!

שטער אייך בענטשן רמיר דאנקן אייך אזוי שטארק! זאל דער אייבי

  צוזאמען מיט אייער משפחה, פאר כל טוב און צו זען נאר אידיש נחת.

  און פון מרת ..... פון מרת .....

  מיר ביידע זענען פריינד פון מרת .....



  )Y01.026( 0223מכתב 

 לכבוד משפחת הצדיקים וחשובים הרב ר' אברהם לויפער שיחי

אפילו ווען אלע וואסערן וואלטן געוועזן טינט וואלט פאר אונז נישט 

פאר מעגליך געווען אצינד אויסצודריקן אונזער הכרת הטוב צו אייך... 

אייער הייליגע עבודת הקודש!!! מיט אזא געטריישאפט, 

איבערגעגעבנקייט, הצנע לכת און בעל הבעתישקייט!!! פאר אונז בלייבט 

נאר צו וואונטשן און בענטשן אייך אלע מיט א לעכטיגע געזונט פרייליך 

יאר, אלע אלע ברכות פון די הייליגע תורה זאל נשפע ווערן אויף אייך וכל 

  כבודה מיט גרויס הצלחה סייעתא דשמיא והרחבת הדעת. המשפחה

  אויסגע'פועל'ט אלעס גוטס

  א גוט קוויטל און א פרייליכן יום טוב ותמיד

  מאת מרת.....



  )Y01.032( 0224מכתב 

 לכבוד הרב מ'דאראג שליט"א

עס איז שוין איבער דריי יאר וואס איך ריש מיך צו שרייבן די פאר 

איך האב נאר געוואלט נעמען די פעדער אין האנט אבער ווען  –ווערטער 

 –יעצט פרשת בשלח  –בין איך געווארן פארפלייצט מיט טרערן. אבער 

גיב מיר  –האב איך געבעטן דעם רבש"ע  –זמן פון הכרת הטוב 

  אביסעלע שטארקייט צו קענען טוען וואס ס'איז מיין פליכט יעצט....

דריי יאר וואלט זיך קיינמאל די פארגאנגענע  –איך מוז מודה זיין 

 –נישט געקענט אזוי פירן אויב נישט די ווארעמע שטיצע פון אייער זייט 

די שבתים מיט ימים טובים.... די פיש און פלייש בריווח פאר די קינדער 

מיט זייערע משפחות קע"ה וואס קומען מדי שבת בשבתו גייט ווייטער 

עפירט ווערן (אוודאי נאר כמו) אן, מ'שטארקט זיך זייער ס'זאל קענען ג

מיט שמחה און שלות הנפש. ס'איז זייער זייער  –מיט אלע הידורים 

ווייל אן  –שווער פון מיין זייט, אבער איר האט א גרויסע פראצענט דערין 

  אייער הילף וואלט איך זיכער נישט געקענט אזוי אנגיין.....

אייך אנוואונטשן אזוי ווי  וויל איך –אויף וויפיל ס'איז אין מיין באזיץ 

ס'שטייט די וואך "הנני ממטר לכם לחם מן השמים" אלע השפעות טובות 

ס'זאל אייך  –פאר אייך מיט די גאנצע משפחה און פאר אלע שטיצערס 

  לייכט אנקומען ביז מיר וועלן זוכה זיין צו תביאמו ותטעמו בהר נחלתך....

  מיר אלע בעטן צו האבן די זכי'

  ביא זאל שוין ברענגן די ידיעההו הנ-אלי

  פונעם לאנג ערווארטעטע ישועה!!

  "א פרייליכן שבת" פון טיפסטן הארץ וואונטשט:

  מרת......


  )Y08.029( 0225מכתב 

 לכבוד הרב לויפער שליט"א

ימים טובים זענען שוין לאנג פארביי, אבער ביי אונז ליגט עס נאך אין 

קענען מיר אזוי רואיג צוגיין, נאך הארץ זייער, די מושג אז צו א יו"ט 

איידער מיר קומען אן צו טראכטן, באקומען מיר שוין פון אלעם אן 

  אויסוואל.

נישט יעדער קען זיך אין אונזער מצב אריינלייגן, אבער איר האט 

  עס לאזט זיך נישט גלייבן. –ארויס יעדן מצב פונקטליך 

  זיך טרעפן בקרוב,השי"ת זאל אייך פיל באצאלן, און משיח צדקינו 

  וואונטשט: משפחת ......



  )E02.043( 0226מכתב 

 לכבוד הרב לויפער שליט"א

איך וויל בלויז דאנקן דעם רב אזוי שטארק פאר די הערליכע און 

געשמאקע מצות, וויין, גרעיפ דזשוס, פלייש, פיש, פרוכט און גרינצייג 

געשמאק און וואס איר האט מיר געגעבן. אלעס איז געווען אזוי 

וואונדערבאר. מיין משפחה האט באמת געהאט א גרויסן שמחת יום טוב 

 פון די אלע פראדוקטן!!

און אלעס איז געגעבן געווארן בריווח, בסבר פנים יפות און באשיידן. 

  עס האט מיך געמאכט פילן זייער גוט.

ו איך ווייס נישט וויאזוי איך קען גענוג דאנקען דעם רב. זאל דער רבונ

של עולם באצאלן דעם רב פאר די חשובע ארבעט, מיט אסאך געזונט, 

  נחת און פרנסה.

  איך בין מתפלל פאר די נעמען אויף אייערע ליסטעס.

  האטס א געזונטן זומער און כל טוב.

  מיט א שטארקן הכרת הטוב, מרת .....



  )E10.052( 0227מכתב 

  לכבוד הרב לויפער, עד מאה ועשרים שנה

שיינעם דאנק פאר אייך פארן מיר ערלויבן זיך אנצושליסן אין א זייער 

די 'קרן אלמנות ויתומים' ארגאניזאציע. איך בין באמת מכיר טוב פאר די 

  שטיצע וואס עס שטעלט אונז צו.

עס איז זייער א שיינער חסד וואס די ארגאניזאציע טוט פאר אונזער 

  אומגליקליכע גרופע מענטשן.

עוואלדיגן סידור וואס איר האט מיר געשיקט א דאנק אייך פארן ג

דורך די פאסט. עס איז אויסגעצייכנט שיין און זייער קלארע ווערטער 

פאר עלטערע מענטשן צו לייענען דערפון. איך וועל עס נוצן און כ'וועל 

  פון יעצט און ווייטער דאווענען פון דעם.

ן געזונט, כדי זאל עס זיין דער רצון השם אייך צו בענטשן מיטן בעסט

איר זאלט קענען פארזעצן צו טון אזעלכע געוואלדיגע חסדים, צו העלפן 

  מענטשן וואס זענען אנגעוויזן אויף רחמנות.

וואונטשענדיג אייך פיל הצלחה און דעם בעסטן געזונט, און די 

  באקאנטשאפט.

  איר זאלט זיין פארנומען מיט שמחות. האטס מיר א גוטן שבת.

  ..... מיט עהרע, מרת



  )E10.054( 0228מכתב 

  א יישר כח פאר אלעמען וואס איר טוט פאר מיין משפחה.

  מרת .....



  )Y01.031( 0229מכתב 

לכבוד מעלת כבוד הרב המפורסם עושה צדקה בכל עת הרב מו"ה ר' 

 אברהם לויפער שליט"א אב"ד דאראג יע"א.

מיין בעזהשי"ת וויל איך מיט אפאר קורצע ווערטער אויסדריקן 

שטארקע הכרת הטוב למע"כ שליט"א (ווייל אפילו מיט לענגערע 

  ווערטער וועט אויך נישט גענוג זיין....)

וואס בעת מע"כ האט זיך דערוואוסט אזוי אגב'דיג פון מיין שווערע 

איבערגייענישן און גאר געענגטע מצב, איז אנע רעדן צו סעקרעטארן.... 

טעלעפאנען.... אדער קום דעמאלטס.... אדער אפוינטמענטס.... אדער 

מארגן, נעכטן, אנדער מאל..... וכו' וכו', נאר גלייך זענט איר אקעגן 

געקומען א שליח מן השמים צו העלפן אויף גאר אן אויסנאמליכער 

פארנעם.... וואס האט ממש באמת אויפגעלאכטן דעם גאנצן שטוב מידי 

ויאמר אברהם גלייך ויאמר  יום ביומו ומדי שבת בשבתו וכו', בבחינת

"הנני". השי"ת זאל אייך ענטפערן בבחינת ויאמר אברהם ויאמר "הנני", צו 

ענטפערן אייערע בקשות ותפילות אויך אלע צובראכענע אידן ומשפחות 

לאורך ימים ושנים געזונטערהייט. זאל אייך גאר גרינג אנקומען, וכתיבה 

  וחתימה טובה בתוך כלל ישראל.

  פחת.....מש, הכו"ח



  )Y07.020( 0230מכתב 

  לכבוד הרב הצדיק רבי אברהם לויפער שליט"א,

יאר, אבער איך וועל  5איך בין שוין ליידער אן אלמנה פאר איבער 

קיינמאל נישט פארגעסן דעם טאג וואס איר האט מיך פערזענליך גערופן 

איר  אויפן טעלעפאן. עס איז געווען קוים צוויי וואכן נאך די שבעה און

האט זיך ממש געבעטן צו מיר איך זאל אייך געבן די זכי' פון מיר 

ארויסהעלפן. איך האב נאך דעמאלטס נישט געוואוסט אז עס עקזיסטירן 

אזעלכע מלאכים וואס העלפן אזוי בדרך כבוד, אן קיין רעש און פאמפע, 

ג און איך האב נישט אזוי גרינג אנגענומען אייער טייערע אנבאט. זייענדי

אפגעבריהט פון פיל "כלל טוערס" וואס האבן מיך געמאכט פילן אזוי 

נעבעכדיג און פארשעמט, האב איך נישט געגלייבט אז איר מיינט באמת 

נאר מיין טובה, און עס וועט מיר נישט קאסטן קיין עגמת נפש און 

  בושות.

 יעצט ווען איך קוק צוריק צו די פארלאפענע יארן, שטיי איך און שטוין

פון אייער מדריגה אין חסד וואס האט נישט זיין גלייכן אין די גאנצע 

וועלט!! די רעספעקט און פריוואטקייט מיט וואס מען גייט זיך אום, איז 

ממש העכער אלע השגות! די הרחבת הדעת און מנוחה אז מען ווייסט 

יעדן ערב שבת ויו"ט און יעדן איינציגן טאג אז מען קען אנגיין מיט א 

ואיגקייט, מען קען קאכן לכבוד יו"ט מיט א ברייטקייט, מען קען כסדר ר

רופן די פארהייראטע קינדער צו דערפרייען די שטוב, גיבט כוחות צו 

קענען אנגיין, טראץ אלע שוועריגקייטן! פון די ערב פסח חלוקה און פון 

  די ארבע מינים איז בכלל נישט שייך אפילו צו רעדן.

ויב איך האב גענוג ברכות אייך צו בענטשן, אבער איך ווייס נישט א

השי"ת ווייסט אלעס און קען אלעס, און ער וועט אייך אודאי באצאלן 

  בכפל כפליים!

  מיט דאנק און שעצונג,

  מרת......



  )E15.013( 0231מכתב 

  לכבוד הרב לויפער שיחי'

ארומיגע איך האף אז דער בריוו קומט צו אייך ווען איר און אייערע 

  געפינען זיך אין א גוטן צושטאנד.

איך האב נישט די ווערטער גענוג גוט אויסצודריקן מיין הכרת הטוב 

פאר אייך און אייער גוטהארציגקייט. איך האב בכלל נישט קיין ווערטער 

צו שילדערן מיין הכרת הטוב פאר אייער גוטסקייט וואס איר טוט אזוי 

  פאר מיין משפחה, און פאר מיר.וואונדערבאר'ליך אויסשטרעקן 

אבער פארט האב איך ברכות צו געבן. זאל דער באשעפער זיין פונקט 

אזוי גוט און ברייטהארציג צו אייך און פאר אלע וואס נעמען אנטייל אין 

  אייער וואונדערבארע ארגאניזאציע.

  זאל דער אייבירשטער אלעמאל ענטפערן אייערע בקשות.

  טארק פאר דעם וואס איר העלפט מיר.איך דאנק אייך אזוי ש

  מרת .....


  )E02.046( 0232מכתב 

  לכבוד הרב לויפער שליט"א

א גרויסן יישר כח אייך פאר די וואונדערבארע ארגאניזאציע וואס איר 

פארטרעט, און פאר די וואונדערליכע חסד וואס איר טוט פאר אזויפיל 

  משפחות וואס געפינען זיך אין נויט.

געבער אויף פסח -מיר געגעבן די געלעגנהייט צו זיין א גאסטאיר האט 

געהאטע קינדער, פונקט אזוי ווי מיר האבן געהאט ווען -פאר מיינע חתונה

מיין מאן ... ז"ל האט געלעבט. איך קוק ארויס אויף די געלעגנהייט ווען 

ון מיר זענען אינאיינעם, און די נחת פון זיין צוזאמען, און די רואיגקייט פ

  פארברענגען אינאיינעם לכבוד די ערשטע יארצייט וואס געפאלט ... ניסן.

מיר וואונטשן אייך א כשר'ן און זיסן פסח. זאל מיר האבן די זכי' צו 

  זעהן די גאולה שלימה במהרה בימינו!

  מרת .....


  )E03.017( 0233מכתב 

 א גוט יאר

  לכבוד הרב לויפער, עד מאה ועשרים שנה

פשוט אויסדריקן מיין הכרת הטוב פארן מיר ערלויבן צו איך וויל 

  געניסן פונעם "קרן אלמנות".

מיין פאמיליע האט גרויס הנאה פון די פיש און טשיקן/פלייש יעדן 

שבת, און מיר וועלן אי"ה הנאה האבן פון יום טוב סוכות, דורך אייערע 

  ספעציעלע מאכלים א דאנק אייער ברייטהארציגקייט.

  יישר כח,

  מרת .....

  א שיינעם דאנק אויך פאר דעם אתרוג און לולב!



  )Y01.027( 0234מכתב 

  לכבוד די חשוב'ע משפחת לויפער עמו"ש

מיינע ווערטער זענען צו ארים זיך צו באדאנקען פאר אייערע 

געוואלדיגע שווערע עבודת הקודש וואס איר פירט אן אויף אזא 

ווי איר  –אויסערגעווענליכן ברייטער פארנעם פון קרן אלמנות ויתומים 

משפחות, אייער שכר איז אומשאצבאר. הקב"ה  1000זענט מחי' איבער 

זאלט זיין געזונט און שטארק און קענען אנגיין  זאל אייך בענטשן, איר

  מיט אייער ברייט פארצווייגטע עבודה.

נאר דער באשעפער קען אייך באצאלן, און ער זאל אייך טאקע 

באצאלן כפל כפליים, און איר זאלט זוכה זיין צו געזונט, נחת דקדושה, 

  ט.השפעות טובות וסייעתא דשמיא זאל אייך באגלייטן טריט און שרי

  וואונטשט פון טיפן הארצן

  מרת .....



  )Y02.060( 0235מכתב 

  לכבוד הרב לויפער שליט"א

ארעם איז די שפראך ארויסצוברענגען אויף פאפיר מיין הכרת הטוב 

צו אייך, וואס איר שטעלט צו און באצאלט פאר מיר און פאר נאך 

לולב און  הונדערטער אלמנות שיחיו פלייש און פיש אויף שבת ויו"ט. און

אתרוג פאר סוכות, און מצות פאר פסח. און דורך אייך האבן מיר 

דערהויבענע און פרייליכע שבתים און ימים טובים און הרחבה בכלל מדי 

יום ביומו איר טוט דעם חסד "לאברהם" און מ'קען צו אייך זאגן אזויווי 

עם השי"ת האט געזאגט פאר אברהם אבינו שכרך הרבה מאוד, מיין אייד

  האט געמאכט א ר"ת אויף אייער שם טוב ווי פאלגענד

רייליכע פארן יוירבלענדיגע ואנגע לצוות מיט מייך רעניא הן בברהם א

  ייכע און א כתיבה וחתימה טובה.ררליכע ע

איר זאלט קענען פאר לאנגע געזונטע און גליקליכע יארן מחי' זיין 

 אידן. און דער זכות פון הייליגן סאטמארער רבי'ן ש"ב זי"ע וואס אייער 

טזעליגער טאטע המנוח החסיד ר' שלום זצ"ל איז געווען זיין גבאי - ג

צדקה זאל ביישטיין פאר אייך און אייער חשוב'ע רביצין תחי' און פאר 

יער גאנצע משפחה שיחי' צו האבן א שנה טובה ומתוקה, ושנת גאולה אי

  וישועה.

  פון טיפן הארצן

  הרבנית ..... אלמנת ..... זצ"ל



  )E03.040( 0236מכתב 

  לכבוד הרב לויפער שיחי'

עס איז שוין יעצט א וואך נאך יום טוב, אבער די הערליכע זכרונות פון 

און אייניקלעך זענען נאך פריש. עס  זיין ארומגענומען מיט מיינע קינדער

איז מיר א כבוד מיטצוטיילן די ווארימע געפיהלן מיט מענטשן וואס האבן 

מיר ערמעגליכט צו פראווען אין אזא וואונדערבארע אטמאספער ביי מיר 

  אין שטוב.

כאטש מיינע קינדער פלעגן אמאל אויך קומען, בין איך אבער 

. זייער געשפאנט! איך קען שפירן א אלעמאל געשפאנט איבער די ביללס

געוואלדיגע דערלייכטערונג אינעם וועג וויאזוי איך טו פערזענליך 

אפרעכטן דעם יום טוב, וואוסענדיג אז א ריזיגער חלק פון די הוצאות 

  ווערן געדעקט. דאס איז א מורא'דיגער געפיל!

ען האט דער לולב און אתרוג זענען אויך געווען א געוואלדיגע ברכה! מ

  עס זייער גוט אויסגענוצט!! יישר כח!!

א ריזיגן יישר כח פאר אייער נדבן אויך. זאל דער רבונו של עולם 

אראפ קוקן און זען די שמחה וואס די מתנה האט אריינגעברענגט דורך 

צוזאמברענגען עלטערן און קינדער אינאיינעם צו פראווען א יום טוב, און 

ן זון זאל אויך זיין ארומגענומען מיט די ברכה זאל ער אים באצאלן אז זיי

  פון זיינע אייגענע לעכטיגע קינדער.

זאל דער אייבירשטער אויסהערן אונזערע תפלות און אייך באצאלן 

מיט בריאות השלימות און הצלחה, איר זאלט קענען ווייטער אנפירן 

  אייער עבודת הקודש!!

  מרת .....


  )E03.036( 0237מכתב 
 הרב לויפער, עד מאה ועשרים שנהלכבוד 

אוי ווי גוט איז צו מיר אונזער טאטע, דער רבונו של עולם, וואס האט 

אייך געשטעלט א שליח מיט אזא הערליכע ארגאניזאציע וואס 

פארטיילט עסנווארג לכבוד שבת. אויב נישט אייער ברייטהארציגקייט, 

  ווי וואלט איך מיט מיינע צוויי טעכטער געווען?

ן פאר דעם וואס איר עאיך האב נישט גענוג ווערטער אייך צו באדאנק

  טוט מיט מיר יעדע איינציגע וואך.

איך וויין פשוט פון ווייטאג און בושה אז איך דארף זיך ווענדן צו אייך 

שטער זאל רנאך הילף, אבער איך האב נישט קיין ברירה. דער אייבי

געזונט,  –יטהארציגע נדבנים ווייטער משפיע זיין בהרחבה פאר אלע ברי

 –און אלעס וואס זיי דארפן, אויפן וועג וואס זיי דארפן און ווילן 

  משאלות לבנו לטובה.

 יישר כח!

  מרת .....

ט פאר מיר, נאר ואיך קען אייך נישט גענוג באדאנקען וואס איר ט

  באצאלן פון אלעם גוטן.צוריק אונזער הייליגע טאטע אין הימל קען אייך 



  )E10.021( 0238מכתב 

 הרב לויפער, נרו יאיר

ווערטער קענען נישט גענוג אויסדריקן מיין הכרת הטוב און 

דאנקבארקייט וואס איך האב פאר אייער ריזיגן חסד און כסדר'דיגע 

יגע הילף און עס טראגט גאר א גרויס געוויכט דשטיצע. עס איז א געוואל

  פאר מיר און מיינע קינדער.

אייך אויך פאר די הערליכע אתרוג און לולב מיט וואס איר איך דאנק 

  האט אונז מהנה געווען לכבוד יום טוב.

דער רבונו של עולם זאל בענטשן אייך מיט אייער משפחה מיט לאנגע 

געזונטע יארן, און סייעתא דשמיא צו קענען ווייטער ממשיך זיין די 

  עבודת הקודש.

  מרת .....



  )E10.022( 0239מכתב 

 הרב לויפער נ"י

יישר כח פארן רואיגן געוויסן. איר העלפט אונז מיט אסאך מער ווי די 

טעגליכע און וועכנטליכע הוצאות אויף איינצוקויפן פיש, טשיקן און 

פלייש. איר נעמט אראפ פרעשור פון מיר, און די מנוחת הנפש איז א 

  ריזיגע מתנה פאר מיין משפחה און פאר מיר.

  אויך יעדן שבת. ים צו אונזער שמחת יום טוב, ווי עס איז מוסיף א

  ברכה והצלחה וכל טוב

  מרת ..... ומשפחתה



  )E32.001( 0240מכתב 

 לכבוד הרב לויפער,

דא שרייבט צו אייך ........... פון ......... איך שרייב זיך אויסצודריקן ווי 

  משפחה.שטארק איינדרוקספול עס איז דאס וואס איר טוט פאר מיין 

אזוי ווי איך האב אייך געזאגט אויפן טעלעפאן, בין איך א מאמע פון 

יאר, איז מעדעציניש  13קינדער. דאס אינגסטע, א מיידעלע פון  11

פעלערהאפטיג מיט ספעציעלע געברויכן, וועלכע געפינט זיך ברוך השם 

אויס  יאר צוריק, שטיי איך 7אין "שערי חמלה", אין מאנרא. זייט ..... מיט 

א געראנגל צו שפייזן און זיך זארגן פאר מיינע קינדער איך איינע אליין, אן 

אזייגער  6קיין שום הילף פון ערגעץ נישט. ..... אויפשטיין אום 

אינדערפרי אנצוהייבן דעם טאג מיט מיינע קינדער כדי צו קענען שטעלן 

וב, עפעס עסן אויפן טיש און די סאמע פשוט'סטע געברויכן אין שט

אבער פארט איז מיר אוממעגליך צו דעקן אלע ביללס, און צייטנווייז 

מאכט זיך אז איך האב פשוט ממש גארנישט קיין עסן אין הויז, ניטאמאל 

קיין ברויט און מילך. ס'איז שוין מער ווי א גאנץ יאר וואס איך קען בכלל 

נישט ארבעטן זייט מיין טאכטער'ס געזונט האט זיך כסדר שטארק 

פארערגערט. עס פארלאנגט זיך פון מיר אז איך זאל איר שענקען מיין 

  טאטאלע וועזנהייט און זיין גרייט פאר איר אלע שטונדן פון טאג.

אלס א מאמע האב איך געמוזט שטיין און צוקוקן וויאזוי מיינע 

קינדער ליידן נעבעך און גייען דורך אלע זייערע יסורים און נסיונות וואס 

ירשטער האט זיי געשיקט. איך ווייס אז דער אייבירשטער דער אייב

שיקט זיי די אלע זאכן נאר כדי זיי אויפצובויען, זיי צו מאכן שטארקער 

(איר מעגט מיר גלייבן אז די זאכן וואס יעדעס איינציגע פון מיינע קינדער 

איז דורך, זאל קיין שום איד קיינמאל נישט דארפן מיטמאכן), און אז 

אפגעזען ווי א  –ועט זיי קיינמאל נישט שיקן א זאך נאר וואס הקב"ה ו

עס וועט סוף כל סוף זיין א טובה. איך  –שווערע צרה ס'זאל נאר זיין 

ווייס ביי מיר אין הארץ אז אין זכות פון אלע זייערע זיידעס פון ביידע 

זייטן, דער בעל שם טוב, דער איזשביצער, און דער בית יעקב, וועלן אלע 

ינע קינדער זיך נאר לערנען און שטייגן פון אלע זייערע נסיונות, און מי

  שטיין אינאיינעם מיט כלל ישראל צו ברענגען משיח'ן.

אבער נאך אלץ, דער צער פון א מאמע צו שטיין און צוקוקן, אפילו 

נאר צו טראכטן דערפון, מיט גארנישט חוץ מיינע טרערן און תפלות, איז 

זיץ מיט אזעלכע יסורים ווי גלייך א מעסער ווערט ביטער שווער. איך 

אריינגעדרייט אין מיין הארץ, פראבירנדיג צו שטיין גרייט פאר מיינע 

זיי צו אקצעפטירן נישט  –קינדער אויפן בעסטן וועג ווי ס'איז נאר שייך 

אבער דאך אומפעאיג זיי צו  –קיין חילוק וויאזוי זיי פירן זיך אויף 

אס מינדעסטע. עס איז מיר אוממעגליך זיי אנצוגרייטן צושטעלן אפילו ד

דאס עסן וואס זיי חלש'ן דערפאר אזוי שטארק ווען זיי קומען אהיים. 

בלויז די ידיעה אז כאטש וואס איך זאג זיי ווי שטארק איך האב זיי ליב, 

כאטש וואס איך בין שטאלץ מיט זיי, אז איך בין אלעמאל דא פאר זיי 

וואס ס'זאל נאר זיין, און אז זיי זענען מיר אזוי חשוב ווי  נישט קיין חילוק

דארפן זיי נאך אלץ א ליבליכע סעודה אויך פון זייער  –די גאנצע וועלט 

  ווערטער אליין זענען פשוט נישט גענוג. –מאמע 

אבער יעצט, ווען זיי קומען אהיים, האבן זיי שוין דעם שמעק פון 

זיי שמייכלן, וואס דערפרייט מיר דאס זייערע באליבטע עסנווארג, און 

הארץ יעדעס מאל וואס איך זע דעם שמייכל, באטראכטנדיג זיי וויאזוי זיי 

  האבן אזא הנאה פון אן עכטע סעודה.

איך האב זיי געזאגט פון וואו די אלע זאכן קומען, וויאזוי איר טוט אזא 

אזוי  אומגעהויערן חסד פאר אזעלכע משפחות אין נויט, עס איז זיי

וויכטיג זיי זאלן דאס זען, עס עפנט זייערע אויגן צו זען אז ס'איז נישט 

בלויז צער און ווייטאג פון וואו זיי שטאמען, נאר עס איז אויך פארהאן 

  חסד, אזויפיל גוטס, ליבשאפט און אקצעפטירונג.

איך האב אזויפיל הכרת הטוב פאר וואס איר טוט, איך דאנק השי"ת 

ן איך גיי איינקויפן, ווען איך קאך, און ווען איך זע מיינע יעדעס מאל ווע

קינדערלעך עסן וואס הקב"ה האט זיי געשיקט דורך אייך זייענדיג זיין 

שליח צו העלפן מיין משפחה, און אלע משפחות וועמען איר העלפט, 

זאלט איר זוכה זיין צו קענען ממשיך זיין אייער הילף, און ממילא ווייס 

ר אייבירשטער וועט זיכער בענטשן ..... מיט קינדער וואס וועלן איך אז דע

זיין געזונט און אויסוואקסן צדיקים, תלמידי חכמים, בעלי חסדים, צניעות 

מיט חן, וואס וועלן ברענגן לויטער נחת פארן באשעפער, זייערע עלטערן 

  עלטערן.-און אור

פרנסה, געזונט אייער גאנצע משפחה זאל נאר וויסן פון שמחה, ברכה, 

  אין אלע ענינים, הצלחה און שמירה פון אייבערשטן.

אויב איך מעג בעטן דעם רב צוצולייגן די נעמען פון מיינע קינדער צו 

  סיי וועלכע ליסטעט ס'איז דא לתפלה ובקשה.

  איך פארענדיג מיט די מערסטע הכרת הטוב וואס איז נאר מעגליך,

  מרת .....



  )Y01.028( 0241מכתב 

 לכבוד הרב ר' אברהם לויפער נ"י

א גרויסע יישר כח פאר די הערליכע ד' מינים סעט, דאס האט 

  פארשאפט פאר אונז א עונג יום טוב.

די באשעפער זאל העלפן עס זאל מקוים ווערן ביי אייך "אם אתה 

  משמח את שלי אני משמח את שלך".

  מרת ..... אשת ..... ע"ה



  )Y01.029( 0242מכתב 

 הרב לויפער עמו"שלכבוד 

אידישע קינדער טוען אזויפיל חסד איינער מיטן  –מי כעמך ישראל 

אנדערן. דער גרויסע זכות זאל אייך ביישטיין, איר זאלט קענען ווייטער 

  טון אייער עבודת הקודש מיט פיל סייעתא דשמיא און הצלחה.

די הרחבת הדעת וואס איר שענקט טאג טעגליך פאר אלמנות ויתומים 

  כבוד שבת און יום טוב איז אומשאצבאר.ל

די הערליכע מהודר'דיגע ארבעה מינים וואס מען האט געברענגט אין 

  שטוב אריין, האט מיך זייער דערפרייט מיין הארץ.

דער אייבירשטער זאל אייך געבן כח, געזונט און הצלחה ביז מיר וועלן 

  ב"א.שוין זוכה זיין בקרוב אנטקעגן משיח צדקינו צו גיין ב

  מרת .....



  )Y01.038( 0243מכתב 

לכבוד די אלעמענס באקאנטע הרב החשוב ר' אברהם לויפער וכל 

 המשפחה כבודה (און אייער גאנצע חבריא קדושה) לאויש"ט.

  מיט א שבח והודאה להקב"ה על כל החסד אשר עשה עמנו.

געשריבענע ווערטער זענען גאר ווייניג, די גרעסטע מתנה וואלט 

  צו מאכן פארשטיין. –געוועזן צו קליין אונזער "הכרת הטוב" פאר "אייך" 

אזא געוואלדיגע שמחת יו"ט פסח תשפ"ב וואס איז געוועזן אין 

אונזער שטוב ב"ה ב"ה!! עס זענען ב"ה אריינגעקומען קינדער און 

  אייניקלעך פון א"י, שיכון סקווירא און לעיקוואד און אוודאי פון וומסב"ג.

'ע ווערטער זענען צו טרוקן איבערצוגעבן די געוואלדיגע פשוט

הרחבה, די געוואלדיגע הארץ, די געוואלדיגע איבערגעגעבנקייט און 

מוסטערהאפטיגע באשיידנהייט, פון אייער מוסד החסד וצדקה און ווי 

אלעס איז אהיימגעשיקט געווארן, און די שווערע קאסטן געדעקט 

טער אליין" ווייסט דאס אלעס, און נאר געווארן. נאר דער "אויבערש

  הקב"ה בכבודו ובעצמו קען אייך צוריקצאלן!!!

  פון טיפסטן הארצן וואונטשט גאנץ משפחת.....

פאר אייך אלע, געזונט, נחת, שפע, שמחות, הרחבת הדעת. איר זאלט 

די זכי' האבן ווייטער צו טוען צדקה וחסד בטוב לב און הקב"ה זאל אויף 

זיין פון זיין אוצרות הטוב וכל טוב וטוב לנצח!! חזק חזק ענק משפיע 

  ונתחזק!!

  משפחת .....



  )E02.053( 0244מכתב 

  לכבוד הרב אברהם לויפער שליט"א,

די ..... רעבעצין, וואוינענדיג אויף די אויבענדערמאנטע אדרעס  ןאיך בי

  יאר, ב"ה. 50שוין העכער 

געווארן זעקס יאר צוריק. אין די דער רבי, מיין טייערער מאן, איז נפטר 

הרב  –צייט וואס איך האב געשפירט א געוואלדיגן פארלוסט, זענט איר 

געווען איינער פון די מענטשן וואס האבן מיר געהאלפן זיך  –לויפער 

צוזאמקלויבן. מיט אייער גוטהארציגקייט פאר אלמנות, האט איר מיר 

ער פלייש און פיש דיינע קינגעהאלפן דורך צושטעלן פאר מיר און פאר מ

  לכבוד שבת ויום טוב.

וואס עס קומט מיר פאר גאר ספעציעל איז דער וועג וויאזוי איר 

האנדלט און וויאזוי איר ארגאניזירט דעם ספעציעלן פראיעקט מיט 

סענסעטיוויטעט און כבוד. יעדער ארדער ווערט דעליווערט אין די צייט, 

פעסיאנאל איינגעפאקט. איך טו און דאס עסן איז פריש און פרא

אמת'דיג שעצן אייער הארציגע איבערגעגעבנקייט צו העלפן אלמנות אין 

  נויט.

איך בין מתפלל צום באשעפער אז ער זאל אייך בענטשן אינאיינעם 

מיט אייער בני בית מיט געזונט, איר זאלט זוכה זיין צו שעפן נחת פון 

  און לאנגע געזונטע יארן. אייערע קינדער און אייניקלעך פאר פילע

  מרת .....



  )E02.060( 0245מכתב 

 לכבוד הרב לויפער, עד מאה ועשרים שנה

איך קען אייך נישט גענוג באדאנקען פאר אייער וואונדערבארע צדקה 

  וואס איר האט אויסגעשטרעקט אין פארלויף פון די ימים טובים!

איך פלעג אלץ  –אייער פאטער מוז האבן געווען א גרויסער צדיק 

זאגן פאר מיין מאן ע"ה אז קיינער קען נישט טון צדקה אזוי ווי 

 סאטמאר!!

אלעס איז באמת געווען אזוי ליבליך, איך האב מיך געשפירט אזוי 

  גליקליך צו האבן א לולב און אתרוג צו בענטשן דערויף. יישר כח.

עווען אן מיין מאן איז געווען אן אמת'דיגער גאון אין תורה, ער איז ג

  אלטער וויליאמסבורגער, איינער פון די "מלאכים".

ער איז נפטר געווארן ערב פסח, ווען די קאראנע איז געשטאנען אויפן 

  ארגסטן שטאפל.

יאר, אבער ער האט ווייטער  12ער האט געהאט די ביטערע מחלה 

  .2020געלערנט, און געדאווענט וותיקין, ביז יאנואר פון יאר 

  אייך נאכאמאל,איך דאנק 

  מרת .....



  )Y10.009( 0246מכתב 

 הרב לויפער שליט"א

ביטע זייט מוחל אויף מיין געבראכענע אידיש. אבער איך דארף זאגן 

מיין הכרת הטוב צו דעם רב פאר די גרויסע גוטסקייט צו מיר און אלס 

  וואס איר טוט פאר די אלע פרויען וואס זענען אליין.

געקריגן די קונטרס, האב איך געפילט נאנט צו טרערן. ווען איך האב 

אזויפיל מחשבה און איבערגעגעבנקייט גייט אריין אין די ארבעט יעדן 

טאג, צו ברענגען שלוה וישועות צו אזויפיל פרויען. נישט נאר אזויפיל פון 

די שוועריגקייט גייט אוועק, אבער א פרוי איז געבליבן מיט א הרגש אז זי 

ט אליין אין די מצב. זי האט א לב הקהילה וואס איז צוזאמען מיט איז ניש

  איר.

  איך קען נישט זאגן אלס וואס איך פיל איבער דאס.

איך וויל וואונטשן די רב לאנגע און געזונטע יארן. א גוט געבענטשט 

  יאר.

  מרת .....



  )Y01.036( 0247מכתב 

 עס איז אומעגליך צו באשרייבן.....

  טוב וואס איר האט אונז געטאן דערהייבן.....די שמחת יום 

  א הערליכע אתרוג און לולב איז אנגעקומען.....

  אן קיין דאגות, דאס מוזן מיר צושטימען.....

  השי"ת זאל אייך מיט כל טוב באצאלן.....

  פאר אלעס וואס איר טוט, מען קען עס נישט אויסמאלן!!!

  מרת .....



  )Y10.019( 0248מכתב 

  הרב לויפער שליט"אלכבוד 

עס איז געווען א שווערע זמן וואס מיר זענען אדורך און איך האב 

נישט געהאט די געלעגענהייט צו ריכטיג באדאנקען פאר די הילף וואס 

מיר האבן באקומען פאר פסח וכו'! וויבאלד איך בין מתפלל פאר א 

ן או –נאנטער משפחה וואס דארפן סיי א ישועה פאר זרע של קיימא 

בריאות הגוף בין איך אויך מתפלל פאר די נעמען וואס איר זענט מודיע, 

מיט שטארק געפיל, זאל עס שוין זיין יקומם בית מקדשנו, ונחמנו 

  בכפלים ורוממנו והביאנו לציון וירושלים.

  מרת .....



  )E02.062( 0249מכתב 

  לכבוד העסקן החשוב ובעל צדקה הרב אברהם לויפער

לעצטענס ברוך השם געהאט די זכי' צו פראווען א ראש מיר האבן 

השנה און יום כיפור תשפ"ב מיט מנוחת הנפש און שמחת החיים. און א 

דאנק דעם קרן אלמנות ויתומים, האט מען אונז מיט א ברייטקייט 

צוגעשטעלט די מערסטענס אויסדערוועלטע אויסוואל פון פלייש און 

  ב טיש.פיש צו באשיינען אונזער יום טו

געשטיצטע דורך דעם קרן'ס עבודת הקודש,  1500אלס איינע פון די 

  זענען מיר שולדיג א געוואלדיגן הכרת הטוב פאר: ..... וכל משפחתו

פאר זייער אממערסטענס דורכגעטראכטע צדקה און זייערע העפליכע 

מעשי חסד. זיי זענען געווארן א שותף מיטן רבונו של עולם אליין צו זיין 

משביע לכל חי רצון. זאל די מלכות'דיגע משפחה זיין געבענטשט מיט א 

  אלע גוטע ברכות פאר אלע זייערע מצוות און מעשים טובים.

אלס דאנקבארקייט, האבן מיר געזאגט אפאר קאפיטלעך תהלים פאר 

זייער געזונט, מזל, ברכה און הרחבת הדעת אין אלעמען וואס זיי טוען. 

פאר הצלחה אין אלע זייערע אונטערנעמונגען. בעיקר, קאפיטל קי"ב, 

דער קאפיטל שילדערט וואסערע חשובע משפחה דאס איז און וואסערע 

  הייליגע עבודה זיי שטעלן צו פארן ציבור.

דערמיט וואס דער יום טוב סוכות קומט שוין צו גיין, איז דעם קרן'ס 

רוג, אממערסטענס דורכגעטראכטע מתנה די מהודר'דיגע לולב און את

וועלכע וועט אונז נאכאמאל פארשענערן דעם שמחת יום טוב, און די 

  מצוה פון די ארבע מינים.

דער רבונו של עולם פארזיכערט די אנגייענדיגע הצלחה פונעם קרן 

אלמנות ויתומים דורך די לעבנסלענגליכע איבערגעגעבנקייט פון הרב רבי 

לן זיי ווערן אברהם לויפער און זיין הויכגעשעצטע משפחה. זא

געבענטשט מיט ווייטערדיגע בריאות השלימות, שמחות און אייביגער 

 אידיש נחת.

  מרת .....



  )E15.007( 0250מכתב 

  כבוד הרב לויפער,

איך וויל נעמען די געלעגנהייט אנצואוואונטשן פאר אייך און אייער 

גאנצע משפחה א גוט געבענטשט יאר, זאל דער אייבירשטער אייך 

שענקען א יאר פון געזונט, פרנסה, נחת, זרע של קיימא, ביי אלע אייערע 

  קינדער.

איך וויל אייך פערזענליך באדאנקען פארן מיך איינשרייבן צו באקומען 

טשיקן, פלייש און פיש ביי ..... אין ..... זייענדיג אן אלמנה שוין מער ווי 

בין נישט באקוועם  יאר, איז עס מיר א געוואלדיגע הילף, כאטש איך 22

  צו נעמען, אבער דאך גיט עס מיר א נחת רוח.

  זייטס געבענטשט, בעסטע ברכות,

  מרת .....

  גמר חתימה טובה



  )E12.003( 0251מכתב 

 לכבוד הרב לויפער,

גאר א גרויסן יישר כח אייך פארן מיך איינשרייבן אין דעם פראגראם, 

ווען איך האלט זיך נאך אינמיטן שטייענדיג אין א שווערע צייט אין לעבן, 

  געפאר קראנקהייט.- ערהוילן פון לעבנס

אונזערע ימים טובים און שבתים ווערן אזויפיל מער רייך דורך די 

  טשיקן און פיש וואס איר שטעלט צו.

דער לולב און אתרוג איז פשוט געווען אזוי הערליך שיין, און מיין זון 

וואלט נישט געהאט אזא שיינעם וואס האט מיר געהאלפן פינאנציעל, 

סעט מיט וואס צו פראווען דעם הייליגן יום טוב סוכות, ווען נישט דורך 

 אייך.

  מיט שעצונג,

  מרת .....



  )Y02.032( 0252מכתב 

  לכבוד הרב רודצו"ח מוה"ר אברהם לויפער שליט"א

איז דען מיט ווערטער שייך ארויסצוברענגען די שטראלן פון שמחה 

וואס מ'לייגט ארויף אויפן אלמנה מיט די כבוד שבת ויו"ט געברויכן וואס 

איר שטייט צו הילף אין נויט, באצאלן פארדעם וועט דער וואס קען דאס 

שאצן, די בוכ"ע בכפל כפלים בכל ענינים בגו"ר בעוה"ז ובעוה"ב ובקרוב 

  בנין ביהמ"ק בב"א.ב

  אלמנת .....



  )Y02.058( 0253מכתב 

 לכבוד הרב לויפער שליט"א

איך טו אייך שטארק באדאנקען פאר די הערליכע לולב און אתרוג 

וואס איר האט געשיקט לכבוד יום טוב, אן אמת'ע הדר. א גרויסן יישר 

איר כח. אויך וויל איך אייך שטארק באדאנקען פאר די פלייש און פיש, 

טוט באמת א געוואלדיגע חסד, מיין יום טוב און שבתים טוט איר באמת 

פארגרינגערן, עס ברענגט מיר א רואיגקייט וואוסנדיג אז איך קען האבן 

  פלייש און פיש בהרחבה!

הקב"ה זאל אייך בענטשן מיט געזונט, שפע ברכה, והצלחה, שמחות, 

  ושנים טובים!סייעתא דשמיא געזונטערהייט! מיט אריכות ימים 

  מרת ..... א שמחת יום טוב!



  )E02.008( 0254מכתב 

 לכבוד הרב לויפער

עס זענען נישטא קיין ווערטער אויסצודריקן מיינע געפילן פון 

דאנקבארקייט פאר אלע הילף, זארג, און מיטגעפיהל וואס איר און 

  אנדערע האבן ארויסגעוויזן פאר מיר און מיינע קינדער.

אויסערגעווענליכער חיזוק צו זיין ארומגענומען מיט עס איז אן 

אזעלכע וואס טוען אונז באגיסן מיט גוטהארציגקייט. עס איז מיין 

האפענונג אז דער באשעפער וועט אייך באצאלן ווי עס געהער צו זיין, און 

אז מיר וועלן אמאל זיך קענען צוריק שטעלן אויף די פוס און זיין אין א 

  אכן אייערע מוסטערהאפטע חסד אקטיוויטעטן.פאזיציע נאכצומ

  מרת ..... ווי עס וואונטשט מיט ווארימקייט,



  )E23.004( 0255מכתב 

 לכבוד הרב אברהם לויפער שליט"א און די עסקנים פונעם 'קרן'.

איר קענט זיך נישט פארשטעלן ווי ווארים הארציג ס'איז מיר געווען 

עטליכע וואכן צוריק, אז איר וועט צו ערהאלטן אייער טעלעפאן קאל 

  איינשרייבן אונזער משפחה ס'זאל זיין א חלק פון אייער פראיעקט.

אויסער די פראקטישע, פינאנציעלע הילף וואס דער קרן שטעלט צו, 

מיינט עס פאר מיר א געוואלד אז איך ווער  –וואס מיר נויטיגן זיך דערין 

צה, מיר טוען אסאך, מיר זענען געדענקט דורך עמיצן. מיר גיבן זיך אן ע

אזוי ווי יעדער איינער... אבער מיר זענען באמת נישט ווי יעדער איינער. 

 פארן דאס געדענקען, בין איך אייך זייער טיף דאנקבאר.

די יערליכע ביכל איז א געוואלדיגער איינפאל. איך האב נאך דערווייל 

צופיל, צו אפט אדער גארנישט איינגעקויפט, מורא האבנדיג אז עס איז 

אומפארדינט. אייערע ערקלערונגען האבן מיר אראפגענומען א שטיין פון 

געוויסן, ווייל יעצט פארשטיי איך בעסער די היסטאריע פונעם קרן, איר 

  צוועק און וויאזוי עס ארבעט.

זאלט איר און אייערע משפחות געבענטשט ווערן מיט געזונט, פרנסה, 

  נחת און כל טוב.

  מרת ..... ומשפחתה  שעצונג, מיט



  )E15.011( 0256מכתב 

  לכבוד הרב לויפער שיחי'

  איך האף אז ווען איר באקומט דעם בריוו פילט איר זיך גוט.

יעדעס מאל ווען איר טראכט פון אנהייבן אייך צו שרייבן א בריוו פון 

הכרת הטוב, שטעל איך זיך אפ און איך קלער אז עס איז בעסער צו 

ווארטן ביז איך וועל זיין ווייניגער איבערגענומען פון מיינע געפיהלן 

  ("עמאשאנעל").

אבער, נישט קיין חילוק וויפיל צייט עס גייט דורך, איז מיין הכרת 

הטוב צו אייך פונקט אזוי שטארק ווי ווען איך האב דאס ערשטע מאל 

ס איז באקומען פון אייך אזא הערליכן אויסגעקריצטן בראשור, ווא

  מיטגעקומען אינאיינעם מיט א ספעציעלן הערליכן סידור.

דער אמת איז, אז עס איז מער ווי דער סידור, וואס מאכט מיך שרייבן 

פאר אייך, און אייך באדאנקען פון די טיפענישן פון מיין הארץ, פארן 

  ארויסהעלפן מיר און מיין משפחה אויפן שענסטן ברייטהארציגן וועג.

זוי סאך פאר מיר, ווייל איר האט באמת דערהויבן מיין עס מיינט א

טאג טעגליכן לעבן, און פארוואנדעלט מיינע שבתים צו זיין 

אויסערגעווענליך "ספעציעל" דורך אייער מתנה פון פיש, טשיקן און 

  פלייש. יישר כח!

הלוואי וואלט איך געווען אין א מצב אייך צו קענען צוריקצאלן 

ס וואס איר טוט, אדער כאטש אייך געבן א שטיקל פינאנציעל פאר אלע

  נדבה אויף עפעס א וועג.

איך האב טאקע קיינמאל נישט באקומען אזא ברכה, אבער וואס איך 

  קען אייך יא געבן איז ענדלאזע ברכות פאר אייך און אייער משפחה.

זאל הקב"ה אייך צוריקצאלן מיט אזא חסד וואס נאר ער קען געבן. 

בקשות אלעמאל אויסגעהערט ווערן, און זאלט איר וואויל  זאלן אייערע

באשאנקען ווערן פאר דעם חסד, פאר די אינטערעסע און גוטסקייט וואס 

איר שטרעקט אויס פאר אלמנות, יתומים און גרושות, און אנדערע וואס 

  געפינען זיך אין נויט.

  נאכאמאל, א גרויסן יישר כח.

  מרת .....



  )Y02.048( 0257מכתב 

  לכבוד רב לויפער וכל משפ' הנכבדה, שיחיו

ווערטער קענען נישט אויסדריקן די טיפע געפילן פון הכרת הטוב פאר 

  די שמחת יום טוב וואס איר פארשאפט!

  ישלם ד' משכרתכם השלמה, בבריאות השלמה, נחת, שמחה וכל טוב.

  א גוטן יום טוב. –א גוט קוויטל 

  משפחת .....



  )Y08.027( 0258מכתב 

  לכבוד הרב לויפער וביתו, עמו"ש

א גרויסע, גרויסע דאנק פאר אלע גוטע מחשבות ומעשים טובים וואס 

איר טוט פאר די אלמנות און זייער גאנצע משפחות. איך האב א שטוב 

פיל מיט די בעסטע שבת און יו"ט עסן און אפילו א פרישע, פיינע לולב 

געווארן ווייל איר מאכט אלעס  ממש, איך בין אזוי נתפעל –און אתרוג 

  לפנים משורת הדין.

ה' יתברך זאל באצאלן פאר אייך און פאר אייער משפחה, כפל כפליים 

מיט אידישע נחת, געזונט פאר אלעמען, פרנסה בריווח, און אויכעט פאר 

  אלע חשובע תורמים.

  מרת ..... מיט א פיל הארץ,



  )Y02.064( 0259מכתב 

  שליט"א עמו"ש און אלע עסקניםלכבוד הרב לויפער 

איך וויל אויסדריקן מיין טיף הארציגע הכרת הטוב פאר אייך, פאר מיר 

העלפן אגאנץ יאר מיט פלייש און פיש, און ארבע מינים פאר סוכות און 

יעצט פאר פסח די מצות און די פעקל עסן און וויין, וואס איר האט אזוי 

ר טוט מיר באמת א ריזיגע חסד! א געטריי צוגעברענגט צו מיין הויז, אי

  גרויסן יישר כח!!

הקב"ה זאל אייך בענטשן מיט הויפנ'ס פון ברכות מיט געזונט, פרנסה, 

נחת, שמחה, הצלחה, סייעתא דשמיא, מיט אריכת ימים ושנים טובים 

  עמו"ש!

  כל טוב! א כשר'ן פסח!

  מרת .....


  )E11.022( 0260מכתב 

 לכבוד הרב לויפער, שיחי'

מיר געבן אייך נאכאמאל א יישר כח פאר די וואונדערבארע פלייש און 

  פיש וואס אייער ארגאניזאציע שטעלט צו פאר אונזער משפחה.

איך האב לעצטענס איינגעלאדענט מיינע קינדער פון אויסער די 

שטאט (דאס איז געווען א גרויסע שמחה, דאס ערשטע מאל אין צוויי 

נט סערווירן געשמאקע מאכלים א דאנק אייער יאר), און כ'האב זיי געקע

  הילף.

אויך האבן מיר געהאט אן הנאה'דיגן יום טוב, און אסאך פרייליכע 

  שבתים.

דזשעם פון די הערליכע אתרוג וואס איר - איך האב געקאכט אתרוג

האט אונז צוגעשטעלט אויף סוכות, און עס האט אונז געברענגט א 

  השם.געוואלדיגן פארגעניגן, ברוך 

אמאליגע צייטן איז מיין מאן עליו השלום געווען א גביר וואס האט 

געהאלפן פאר אסאך מענטשן. היינט קען איך אמת'דיג אפשאצן דעם 

  תענוג וואס ער האט פארשאפט פאר אידן נצרכים.

  זאלט איר אלעמאל האבן די מעגליכקייט צו געבן. –יישר כח 

  ן פאר אלע וואס שטיצן אייך.ביטע גיט איבער דאנק אין אונזער נאמע

  מרת ..... א פרייליכן חנוכה,



  )E11.019( 0261מכתב 

  לכבוד הרב לויפער, שיחי'

א גאר גרויסן יישר כח פאר די הערליכע לולב און אתרוג אויף סוכות, 

וואס האט מיך און מיין משפחה געמאכט זייער פרייליך, ברוך השם. עס 

צייטן ווען מיין מאן ע"ה פלעגט מיט האט מיך דערמאנט אין די גוטע 

שטאלץ אהיים ברענגען איינס פון די בעסטע אתרוגים וואס זענען געווען 

  צו באקומען יעדעס יאר.

איך דאנק אייך נאכאמאל פאר די ברייטהארציגע ביישטייערונג פון 

פיש און פלייש וועלכע מאכט אזא געוואלדיגן איינדרוק אויף אונזער 

  וואוילזיין, יעדן טאג ובפרט שבת ויום טוב.רואיגקייט און 

איך זאג ווייטער תהלים פאר אייך און פאר אייערע נדבנים שיחיו, זיי 

  זאלן האבן בני חיי ומזוני רויחי, אין די בעסטע אומשטענדן.

  יישר כח, האטס ווייטער הצלחה אין אלעמען.

  מיט שעצונג, מרת .....



  )E10.042( 0262מכתב 

צוריק, מיטן פארלוסט פון מיין מאן, בין איך ליידער דריי יאר 

 ארויפגעשטעלט געווארן אויף אייער ליסט פון משפחות.

יעדעס יאר זייט דעמאלט, באקום איך אייער ביכעלע און איך לייען עס 

  אדורך.

איך האב ברוך ה' פרנסה און איך דארף נישט צוקומען צו קיין שום 

  ארגאניזאציע.באשטעלונג פון אייער 

אבער דאך, יעדעס יאר באקום איך טרערן אין די אויגן בלויז פון דאס 

  לייענען, און איינזען ווי הערליך שיין דער כלל ישראל איז.

וואונטשן מיר אייך א געזונט יאר, א כשר'ן פסח און סייעתא דשמיא 

  צו קענען ווייטער אנגיין. תזכו למצוות.

  מרת .....



  )E08.011( 0263מכתב 

 לכבוד הרב א. לויפער, נרו יאיר

מיר האבן געוואלט אויסדריקן א ריזיגן יישר כח פארן צושטעלן די 

פלייש, טשיקן און פיש וואס האט אונז ערמעגליכט צו האבן אן 

אמת'דיגע שמחת יום טוב. עס ערמעגליכט אונז צו האבן א מנוחת הנפש 

  אלע שבתים פונעם גאנצן יאר.

נטשן אייך און אייער משפחה און אלע מענטשן וואס זאל הקב"ה בע

  זענען עוסק אין די אומערמידליכע ארבעט וואס איר טוט.

צו זיין סענסעטיוו און אזוי איבערגעגעבן, איז א זאך וואס מ'קען זיך 

  נישט פארשטעלן.

געזונט, פרנסה און אידיש  –האטס א גוט געבענטשט יאר מיט ג.פ.ן. 

 נחת.

  מרת ..... מרת ..... און



  )Y02.020( 0264מכתב 

  לכבוד הרב לויפער שליט"א

איך וויל אייך באדאנקען פאר די וואונדערליכע הילף וואס איר געבט 

אזוי ברייטהארציג פאר אלע משפחות וואס האבן ליידער נישט זייער "אב 

איר טוט דאס מיט פיל רעספעקט און איר זענט מחי' די גאנצע  –הבית" 

  הויזגעזונד!!

ושם נאכל מן הזבחים ומן  –אי"ה בשנה הבאה בירושלים הבנוי' 

  הפסחים.

זאלט איר און אייער גאנצע משפחה זיין געבענטשט מיט כל טוב פון 

  אונזערע טייערע טאטע אין הימל!

  חג כשר ושמח

  מרת .....



  )Y01.033( 0265מכתב 

 לכבוד משפחת לויפער עמו"ש

נישטא גענוג אראפשרייבן דאס דאנקבארקייט טינט און פאפיר איז 

וואס איר טוט כסדר פאר אזויפיל משפחות, נאר דער הייליגער 

באשעפער קען ענק באצאלן וואס איר דערפרייט אזויפיל אידישע 

  הייזער.

  תזכו למצוות וואונטשט: מרת.....

  נ.ב. אסאך נחת פון די קינדער און אייניקלעך



  )Y07.025( 0266מכתב 
  לכבוד הרב הצדיק רבי אברהם לויפער שליט"א.

יעצט, אינמיטן די שווערסטע ארבעט, און אנגעשטרענגטע הכנות צום 

הייליגן יום טוב פסח, פיל איך ווי איך מוז אראפנעמען די פאר מינוט און 

  זיך זעצן שרייבן אט די פאר שורות.

נמיטן ב"ה די הויז פינקלט שוין כמעט, און מען האלט שוין טיף אי

קאכן. ב"ה די קינדער העלפן און זענען פרייליך, און די מאמע גייט ב"ה אן 

מיט א רואיגקייט, איך מוז זאגן בקול רם אז דאס אלעס, אלעס, איז אייך 

צו פארדאנקען!! איר האט אריינגעברענגט די גאנצע הרחבת הדעת און 

מיט אייער  מנוחה אין דעם שווערן זמן! וואו מען דרייט זיך, זענט איר

ברייט הארץ א רעכטער שותף! צו איז דאס די מצות, וויין, פלייש, פיש, 

גראסערי וכו', אלעס געטיילט מיט אזא ברייט הארץ און אזויפיל געפיל 

  און בעיקר בעיקר "בדרך כבוד" אן אונז מאכן פילן ווי נצרכים.

א מענטש איז באגרעניצט און קען נישט באצאלן פאר אזויפיל חסד 

און צדקה, אבער השי"ת וועט אייך אוודאי נישט שולדיג בלייבן. איר 

זאלט געבענטשט ווערן מיט ענדלאזע ברכה, הצלחה, סייעתא דשמיא, 

  געזונט, הרחבת הדעת און נחת ביי אייער גאנצע משפחה.

  א כשר'ן פרייליכן פסח און א שמחת תמיד.

  ווי עס וואונטשט פון טיפן הארצן,

  י גאנצע משפחהמרת ..... און ד



  )E02.015( 0267מכתב 

 לכבוד הרב לויפער, עד מאה ועשרים שנה, און די עסקנים.

איך און מיין משפחה ווילן אייך באדאנקען פארן שטיין גרייט פאר 

אונז דורכאויס דעם גאנצן לאנגן יאר, אבער ספעציעל בעפאר פסח, ווען 

זאכן, אונז צו העלפן אריינברענגען איר לייגט צו וויין און גרינצייג און נאך 

 דעם יום טוב מער הערליך און ליכטיג!!

ס'זענען באמת נישט פארהאן קיין ווערטער. יעדעס מאל וואס איך 

רעד צו סיי וועמען פון די עסקנים, און הרב לויפער, איז עס מיט א 

 ווארימקייט, שיינע און פארזיכערנדע ווערטער.

ע שליחים, וואונטשן מיר אייך אלע א חג יישר כח פארן זיין אונזער

 כשר ושמח,

  פון מרת ..... ומשפחתה


  )E02.048( 0268מכתב 

  לכבוד הרב החשוב ר' אברהם לויפער.

איך וויל אייך שיקן דעם צעטעלע, אויסצודריקן ווי א שטארקע הכרת 

הטוב איך און מיין משפחה האבן. צו זאגן "יישר כח" זעט נישט אויס צו 

  גענוג ריכטיג ארויסגעברענגט וואס מיר טראכטן.זיין 

זאל דער אייבירשטער תמיד שענקען אלעס גוטס, אייביג, פאר הרב 

לויפער און זיין גאנצע משפחה, איר זאלט זוכה זיין בקרוב צו ביאת משיח 

  צדקנו במהרה בימינו, אמן.

  משפחת .....

ניר מיט מיין איך וויל אויך צוגעבן, אז יעדעס מאל וואס איך טעלעפא

ארדער, איז די סעקרעטארין זייער העפליך און בייהילפיג. דער ארדער 

ווערט אלעמאל דעליווערט זייער שנעל. אט די אלע זאכן זענען אמת'דיג 

  צום באוואונדערן.

  הצלחה רבה!

  מרת .....



  )E03.033( 0269מכתב 

 חג כשר ושמח!

 לכבוד הרב לויפער, עד מאה ועשרים שנה

זענען נישט פאראן קיין ווערטער אויסצודריקן מיין טיפהארציגע עס 

  הכרת הטוב פאר אלעם וואס איר טוט פאר מיר און מיין משפחה.

פארבינדעטע משפחה, און יעצט איז -מיר זענען געווען אזא נאענט

יעדער צוטרייסלט. אונזער פאמיליע איינהייט איז ליידער צעבראכן אויף 

  שטיקער.

מענטשן ווי אייך, וואס מאכן זיך אזוי שטארק צוטון און  דורך אזעלכע

וואס זענען אזוי ברייטהארציג, שיינט אריין א ליכטיגקייט אין אונזער 

  טונקעלשאפט.

זאל דער אייבירשטער געבן פאר אייך און אייער משפחה מכל טוב 

  בעולם.

  מיט שעצונג, מרת .....



  )Y02.047( 0270מכתב 

באדאנקען פון טיפן הארצן פאר די ארבע מינים וואס איך וויל אייך 

איר האט געשיקט. השי"ת זאל אייך בענטשן מיט א געזונט לעכטיגן יאר 

  און תמיד.

  מרת ..... זייט געבענטשט.



  )Y02.059( 0271מכתב 

 לכבוד הרב לויפער נ"י

איך וויל אויסדריקן די גרויסע דאנקבארקייט פאר אלעס וואס איר 

די הערליכע ארבע מינים, און פאר די גרויסע הילף מיט פלייש טוט. פאר 

  און פיש.

נאר דער באשעפער קען אייך באצאלן און ער זאל אייך באגליקן מיט 

געזונט, פרנסה, נחת און אלעס וואס איר וואונטשט אייך, און קענען 

  ווייטער אנגיין מיט די הייליגע מצוה.

  מרת....., א שיינעם דאנק


  )Y22.003( 0272מכתב 

לכבוד הרב החסיד המפורסם בלב פתוח לכל נצרך ונזקק, לב טוב, 

  מדות טובות ואהוב על הבריות, הר"ר אברהם לויפער שליט"א.

אין די צייט פון זמן שמחתנו, חתונה פון מיין זון, וויל איך ארויסגעבן 

 מיין הכרת הטוב געפילן און אייך באדאנקען פאר די גרויסע הוצאות וואס

  איר צאלט אויס פאר מיין משפחה שבתות וימים טובים.

השי"ת זאל אייך באצאלן שכר מיט פיל ברכות און שמחות און 

  ישועות.

  מברכת, מרת .....


  )Y02.020( 0273מכתב 

  לכבוד הרב לויפער שיחי'

איך וויל אייך אפדאנקען פאר אייער השתתפות און באווארענען אונז 

  שבת און וואכן! מיט פלייש און פיש, פאר

דער זכות זאל אייך ביישטיין, איך וועל אי"ה זאגן א קאפיטל תהלים 

  פאר דעם בחור ..... וואס זוכט א שידוך.

  מיין נאמען איז .....


  )E10.057( 0274מכתב 

טייערער ר' אברהם לויפער, און אלע וואס זענען אריין געטאן אין די 

  אומגלויבליכע ארגאניזאציע.

שטורץ (ענעריזם), - מיין מאן האט געליטן זייער אן ערנסטע בלוטזייט 

איז דאס לעבן ביי אונז אין שטוב געווארן זייער אנגעשטרענגט אויף 

  אסאך וועגן, ווי מען קען זיך אליין פארשטעלן.

פלוצלינג, אין א שיינעם אווענט, האבן זיך אזויפיל פון די 

עס איז אריינגעקומען גאר א שוועריגקייטן פלוצלינג געטוישט, ווען 

ספעציעל טעלעפאן קאלל פון הרב ר' אברהם, וועלכער האט אונז 

  דערציילט איבער די וואונדערבארע ארגאניזאציע וואס ער פירט אן.

פלוצלינג בין איך שוין מער נישט אזוי צווייפלדיג ווען איינער רופט 

וי ווי איך בין מיך אן פרעגן צי מען קען קומען צו אונז אויף שבת, אז

געווען צוגעוואוינט. איך קען באקוועמערהייט זאגן "יא", אָן צו זיין 

  נאגענדיג נערוועז אין הארצן.

פלוצלינג דארף איך שוין מער נישט פארן א האלבע שעה אוועק, נאר 

כדי צובאקומען א שטיקל סעלמאן פיש אביסל ביליגער, ווייל מיין 

בוד שבת" (כאטש איך פרוביר מיט משפחה האט עכט הנאה דערפון "לכ

אלע כוחות צו גיין צום פיש סטאר יעדן מיטוואך, ווען זיי האבן דארט א 

  ספעשל", מיט א פיל ביליגערע פרייז).- "סטאר

איך קען אמת'דיג זאגן אז זייט דעם טאג פון יענעם טעלעפאן קאלל, 

מיין הערשט א נייע, רואיגע אטמאספער וואס האט זיך אראפגעלאזט אין 

וואס דאס אליין מאכט די גאנצע  –משפחה. איך בין א סאך מער רואיג 

משפחה מער בארואיגט. דער שבת שפירט זיך שוין נאכאמאל 'ספעשל', 

  און מען קוקט ארויס דערויף אזוי ווי עס דארף צו זיין!

דעס אלעס איז צו פארדאנקען דעם אומגלויבליכן חסד פון אזעלכע 

  אזוי ווי אייך! אומגלויבליכע מענטשן

איך דאווען און איך בעט זיך צום באשעפער ער זאל בענטשן ר' 

אברהם און זיין משפחה, און אלע וואס שטיצן דאס, און די מענטשן וואס 

זענען פארמישט אין די גאר ספעציעלע מצוה, מיט פיל, פיל מער ברכות 

לעמען, גוטע קינדער, גוטע שידוכים, און דאס בעסטע פון א –ווי דאס 

  זאלט איר אלעמאל זוכה זיין צו זיין צווישן די געבער'ס!

  תזכו למצוות,

  משפחת ..... פון .....



  )E11.020( 0275מכתב 

  לכבוד הרב לויפער שיחי'

איך וויל אויסדריקן מיין געוואלדיגע דאנקבארקייט פאר דאס 

גוטסקייט וואס איר און אייער ארגאניזאציע האט מיר געגעבן. איך קען 

רואיגקייט, וואס איר -אייך נישט גענוג דאנקען פאר די שטיצע און געוויסן

  האט צוגעשטעלט פאר מיר און פאר מיינע קינדער!

  ער!עס זענען נישטא קיין ווערט

זאל משיח שוין קומען תיכף ומיד, אין זכות פון אלעם וואס איר האט 

  געטאן!

  מרת ..... מיט שעצונג לכבוד אייך,



  )E15.006( 0276מכתב 

  כבוד הרב לויפער,

איך בין אייך זייער, זייער דאנקבאר פאר אייער גוטסקייט און 

פשוט ברייטהארציגקייט פאר אלמנות און יתומים. מיר זענען אלע 

איבערגענומען פון דעם ריזיגן פארנעם וואס איר האט זיך אונטערגענומען 

אונז אלע צו באזארגן. די הערליכע און בכבוד'יגע וועג מיט וועלכן די 

  צדקה ווערט פארטיילט איז באמת א מוסטער פאר אנדערע נאכצומאכן.

אייך מיין גאנצע משפחה שטעלט זיך צו צו מיר מיטן אייך דאנקען און 

וואונטשן איר זאלט ווייטער האבן די כוחות און געזונט ממשיך צו זיין די 

  הייליגע און נאבעלע ארבעט.

נעמט אן אונזערע בעסטע ברכות פאר א שנה טובה פאר אייך, אייער 

משפחה און די פילע וואונדערבארע עסקנים וואס העלפן אייך מיט דעם 

  אויסערגעווענליכע חסד.

  .....מרת  בכבוד רב,



  )Y01.039( 0277מכתב 

אין די יעצטיגע שעה לכבוד די חתונה פון מיין טאכטער איז פאסיג צו 

 נעמען די צייט אויסצודריקן מיין הכרת הטוב און דאנק. 

עס איז נישטא קיין ווערטער צו מסביר זיין די געוואלדיגע כוחות וואס 

איר לייגט אריין. די הילף וואס איר געט אויף אזא דרך כבוד אין יעדע זמן. 

אייביג שטיין צום רעכטן האנט ארויסצוהעלפן מיט אזא פשטות ווען נאר 

  מען דארף.....

  די זכות זאל אייך באגלייטן.

  מרת .....



  )Y21.022( 0278 מכתב

  לכבוד הרב א. לויפער

זיך צו באדאנקען פארן מיר  –איך שפיר פאר א געוואלדיגע חוב 

אהערשטעלן אזא שמחת יום טוב! מיט די ד' מינים שיינע ממש צום 

ברכה ושלום סידור  –באוואונדערן, פיש, פלייש, און נאכמער א מתנה א 

  ממש דאס וואס איך קען אזוי גוט ניצן און איך ניץ עס יעדן טאג ב"ה! –

דער זכות זאל אייך ביישטיין און דער רבוש"ע זאל אייך דערפרייען 

  מיט אלעס וואס איר דארפט!

  מרת .....

ביטע אויב איר קענט מתפלל זיין פאר מיר ..... זאת חנוכה איז 

צו  –(דערווייל הייסט עס די טאג) באשטימט פאר א מח סערדזשערי 

באזייטיגן פילענדע געוואוקסן ר"ל. אין זכות פון אייערע תפלות און 

  פעולות זאל אלעס גיין כשורה.

  א גרויסן יישר כח!



  )E15.012( 0279מכתב 

  הרב לויפער, שיחי'לכבוד 

איינער פון די וואס ווערן געשטיצט דורך אייער חסד, איז מיין 

  טאכטער מיט אירע פינף קינדערלעך.

א דאנק אייער סענסעטיוויטעט און טיפן בליק, ווערן היינט 

אדרעסירט די געברויכן פון איינצעלנע מאמעס, וואס לעבן זיך אליין. איר 

  ד אויף גאר א באשיידענעם אופן.טוט אייער העכסט ספעציעלע חס

  יישר כח פארן מאכן דעם חלק פון איר לעבן מיט אזויפיל גרינגער.

  משפחת ..... מיט פיל שעצונג,



  )E03.011( 0280מכתב 

 לכבוד הרב אברהם לויפער שליט"א

  תודה לבורא עולם.

יישר כח אייך פאר אלע חסדים און ארבייט וואס איר טוט כדי אונז 

צו מאכן אויף די שבתים און ימים טובים, און פארן צושטעלן פרייליך 

  פאר אונז פיש און פלייש.

  זאל אייך דער אייבירשטער שענקען בשורות טובות ישועות ונחמות.

תזכו לשנים רבות נעימות וטובות, כתיבה וחתימה טובה. ימלא ה' כל 

  ן.משאלות לבכם לטובה ולברכה, ושתהיו מלאים זכיות כרובי' וכרמו

.... זאל געבענטשט ווערן מיט קינדער, אמן כן יהי רצון. ולבריאת 

הנפש והגוף ולהפקד בזרע של קיימא, ולכתיבה וחתימה טובה. תזכו 

  למצוות.

  נאכאמאל, א גרויסן יישר כח.

  מיט עהרע, מרת .....

  שנה טובה ומתוקה



  )E04.001( 0281מכתב 

  ועשרים שנהלכבוד הרב לויפער שליט"א ומשפחתו, עד מאה 

געשפירטע -עס איז נישטא קיין ווערטער אויסצודריקן אונזער הארץ

הכרת הטוב פאר די הערליכע סעט פון ארבע מינים וואס איר האט אונז 

  געשיקט אויף סוכות.

אויסער דעם פאקט אז עס האט גאר שטארק אויפגעהויבן אונזער 

אז איר זארגט שמחת יום טוב, בלויז דער פאקט אז מיר האבן געוואוסט 

  זיך פאר אונז, האט אראפגענומען א מעכטיגן עול פון מיר.

און ווי אלעמאל, יישר כח פאר די גאר ברייטהארציגע פלייש און פיש 

אקאונטס פון וואס מיר בענעפיטירן און האבן הנאה יעדע איינציגע וואך. 

ר א חוץ די גאר פראקטישע בענעפיטן וואס מיר געניסן דערפון, איז אבע

דער פאקט אז איר טראכט אלעמאל וועגן אונז, און איר זוכט אויס נייע 

וועגן אביסל גרינגער צו מאכן אונזער מצב, האט גאר א גרויסן באדייט 

  פאר אונז, און ס'גיט אונז א סאך חיזוק.

מיר דאווענען יעדע וואך ביי ליכט בענטשן פאר אייער ווייטערדיגע 

  משפחה.הצלחה, און פאר אייער חשובע 

  מאל אזויפיל!!! 10זאל אייך דער אייבירשטער באצאלן 

  פול מיט הכרת הטוב,

  מרת ..... ומשפחתה



  )Y07.021( 0282מכתב 

  לכבוד הגאון בצדקה איש החסד ר' אברהם שליט"א

איך בין פיל מיט הכרת הטוב פאר אייער הילף פאר מיר א גאנצע יאר, 

צו קענען צאלן פיש און פלייש, ווי ס'נעמט אוועק פיל דאגות פון וואו 

  וכו'.... באמת א יישר כח.

איר זאלט זיין געזונט און קענען ממשיך זיין במצוות מיט הרחבת 

  הדעת.

  מרת....

  מינים. 4ספעציעל א דאנק פאר די 



  )Y08.002( 0283מכתב 

יישר כח פאר אלעס, דער אייבערשטער זאל אייך צוריקצאלן אלעס 

 גוטס.

  מרת.....



  )Y02.027( 0284מכתב 

  לכבוד הרב לויפער שליט"א

איך האב נישט קיין ווערטער אייך צו באדאנקען פאר אלעס וואס איר 

טוט א גאנץ יאר און פאר יו"ט פסח בפרט. איך שיק נאר א קלייניגקייט, 

ווייל נאר די אויבערשטער קען ריכטיג באצאלן פאר אלע חסד וואס איר 

  טוט.

העלפן איר זאלט ווייטער אנגיין מיט אייער די אויבערשטער זאל 

  הייליגע ארבעט, געזונטערהייט.

  א כשר'ן ליסטיגן יו"ט.

  מרת .....



  )Y10.007( 0285מכתב 

איך וויל נעמען די געלעגנהייט פאר די הייליגע טעג, צו אנערקענען און 

דאנקען אייך און די חשובע מנדבים וואס האבן מיך און אנדערע אלמנות 

משפחות אינזינען, און העלפן אונז צו קענען פייערן שבת ויום טוב  און

 בכבוד!

אונזערע תפלות בעדם זאלן ווערן אנגענומען און דער הייליגער 

באשעפער זאל אייך אלע בענטשן מיט ברכה והצלחה עד סוף כל 

  הדורות.

  מרת .....



  )Y21.023( 0286מכתב 

  לכבוד הרב לויפער שליט"א

מיין  –איך וויל פאר אלעם זיך באדאנקען פארן מתפלל זיין פאר מיר 

מח אפעראציע איז אדורך מיט אויסטערלישע חסדים, ניסים ונפלאות, 

און מיט הייסע תפלות פון פיל אידישע קינדער, ב"ה איך שפיר אינגאנצן 

  געזונט, השי"ת זאל ווייטער העלפן.

טוט פאר מיר און מיין  א באזונדערע דאנק פאר "אלעס" וואס איר

ווען עס  –טראץ ממש א דערקוויקעניש  –משפחה, מיר לעבן אן דרוק 

קומט יום טוב און שבת קען איך עס אויפנעמען מיט שמחה און גליק אז 

  יא! די שווערסטע הוצאות זענען "געדעקט"!

  דער אויבערשטער זאל אייך באצאלן בכפל כפליים מיט אלעם גוטן.

  מרת .....


  )E02.055( 0287תב מכ

יישר כח פאר אלעס וואס איר טוט פאר מיר און מיין משפחה א גאנץ 

  קיילעכדיג יאר!

ס איך קען אונעם דאנק פאר די פלייש און פיש וקודם כל, א שיי

  באשטעלן דורכאויס דעם גאנצן יאר. אומגלויבליך!

 א יישר כח פאר די וויין און גרעיפ דזשוס וואס איז נעכטן געווארן

אפגעברענגט ממש ביז מיין הויז!! לכבוד פסח. אייער חסד ווערט געטאן 

  אויף אזא שיינעם אופן, צום באוואונדערן!

היי יאר מאך אין נישט דעם פסח אליין, און וועגן דעם האב איך נישט 

געמאכט קיין פלייש און פיש ארדער, און נישט אריינגעגעבן א 

ס אז אויב איך וואלט עס געדארפט, באשטעלונג ביים קרן. אבער איך וויי

  וואלט הרב לויפער געשטאנען גרייט מיר צו העלפן.

זאל דער רבונו של עולם צוריק צאלן פאר הרב לויפער, די שטאב 

ארבייטער, די נדבנים, און אייך בענטשן מיט געזונט, נחת, פרנסה, און כל 

  טוב.

  ען!האטס א כשר'ן און שמחה'דיגן פסח. יישר כח פאר אלעמ

  מרת ..... מיט פיל הכרת הטוב,



  )E03.010( 0288מכתב 

 שויתי ה' לנגדי תמיד,

  לכבוד הרב לויפער שליט"א

א גרויסן יישר כח אייך פאר אלע הילף צו שיקן עסנווארג פאר די ... 

משפחה וואס וואוינט אויף ... אין ברוקלין, ניו יארק, פאר מיין טאכטער 

  און אירע קינדערלעך.

אן אלמנה צוצושטעלן מאכלים אויף שבת און יום טוב איז א העלפן 

  גרויסע מצוה.

דער אייבירשטער זאל העלפן הרב לויפער מיטן גוטן געזונט, ברכה, 

פרנסה, א כתיבה וחתימה טובה, און א גוט געבענטשט יאר. זאלן מיר 

  זוכה זיין צו דערלעבן די גאולה שלימה קרובה במהרה בימינו אמן.

  חו, וואונטשט די מוטער פון מרת .....עלו והצלי

נ.ב. זאל דער רבונו של עולם אייך ווייטער געבן א גוטן געזונט ממשיך 

  צו זיין די עבודת ה'.



  )E08.008( 0289מכתב 

ווערטער אליין קענען נישט ארויס ברענגען די הכרת הטוב וואס איך 

 שפיר פאר אייך, און פאר אלעמען וואס איר טוט.

יאר צוריק, קומט איר אריין  2מיין מאן איז נפטר געווארן מיט זייט 

יעדן שבת און יעדן יום טוב מיט א ברייטקייט, און מיר זענען אייך אזוי 

  שטארק דאנקבאר דערפאר.

  יישר כח! יישר כח!

זאל דער אייבירשטער אייך בענטשן מיט אלע ברכות עד בלי די, 

  .געזונט, ברכה, נחת, פרנסה, און הצלחה

  מרת .....


  )Y07.021( 0290מכתב 

 לכבוד הרב לויפער,

 אייער ברייטהארציגקייט קען איינעם אינגאנצן דורכנעמען.

א גרויסן יישר כח פאר'ן לולב און אתרוג. ווערטער קענען נישט גענוג 

 אויסדריקן מיין געפיהל פון הכרת הטוב.

קויפן פיש אויף איך גיב אייך אויך א יישר כח פארן מיר ערלויבן צו 

  אייער קאנטע.

איך בין מתפלל פאר די משפחות וואס איר שיקט אין אייער בריוו 

  (ליסט).

  מיט שעצונג, מרת .....



  )Y02.006( 0291מכתב 

  לכבוד הרב לויפער שליט"א

  א גמר חתימה טובה.

ס'נישטא קיין ווערטער צו ערקלערן די געוואלדיגע שמחת שבת ויו"ט 

דורך אייער הארציגע בכבוד'יגע שטיצע פאר פיש און א גאנץ יאר! 

  פלייש!

השי"ת זאל אייך און אייער שטוב בענטשן מיט א זיס און לעכטיג יאר, 

מיט נחת דקדושה, געזונט און הרחבת הדעת, און מיר זאלן זוכה זיין צו א 

  שנת גאולה וישועה!

  וואונטשט: משפ' .....



  )Y10.010( 0292מכתב 

  לויפער שליט"אלכבוד הרב 

וויבאלד זענען ענדליך די פסח'דיגע כלים אוועקגעלייגט (געשלעפט 

צום בעיסמענט) וויל איך אייך שטארק באדאנקען פאר די הילף וואס איך 

האב באקומען צו פייערן דעם יום טוב מיט מיין משפחה בדרך כבוד 

  והרחבה.

ן ווערן מיינע תפילות און תחינות פון די סידור ברכה ושלום זאל

אנגענומען און ברענגען זכותים פאר אייך און אייערע חשובע שטיצערס 

  ומשפחות.

  מרת .....


  )E11.011( 0293מכתב 

 לכבוד די ספעציעלע חשובע מענטשן ביים "קרן אלמנות ויתומים",

איך פרוביר צו טרעפן די פאסיגע ווערטער אייך צו באדאנקען פאר די 

ארבייט וואס איר טוט. היינט, פסח שני, זעהט אומגלויבליכע, הערליכע 

אויס ווי א גוטער טאג פאר הקב"ה צו בענטשן יעדן איינעם פון אייך, מיט 

  אלע ברכות פון א' ביז ת'!!

ווערטער זענען אומפעאיג אויסצודריקן די דאנקבארקייט וואס איך 

 אז אין א וועלט מיט אזויפיל פראבלעמען און נסיונות, גיט איר ,פיל

האפענונג אז דער אייבירשטער איז אלעמאל אינאיינעם מיט זיינע 

קינדער, און ער מאכט די וועלט פאר א גוט, פארזאָרגט און באקוועם 

  פלאץ וואו צו זיין.

אויך א יישר כח פאר די מצה, וואס איך וועל עסן אין דעם 

  געהויבענעם טאג, און מיטטיילן אויך מיט אנדערע.

אייבירשטער בענטשן יעדן איינציגן פון אייך מיט נחת, זאל דער 

געזונט, פרנסה. זאל דער באשעפער אלעמאל ארויף שיינען זיין 

  ליכטיגקייט אויף אייך.

  יישר כח! יישר כח! יישר כח!

  מרת .....



  )Y08.028( 0294מכתב 

 לכבוד הרב לויפער שליט"א

  יישר כח פאר די קונטרס.

  באדאנקען פאר אייער גרויסע מצוה.נישטא קיין ווערטער צו 

  דער אייבערשטער זאל אייך באצאלן מיט כל טוב וטוב.

  מי כעמך ישראל!! –תזכו למצוות 

  מרת ....., מיט פיל שעצונג



